
Xtiidxza'c Jesucrist ni bacaa
San Matew

Xdiaagulal Jesucrist
(Lc.3:23-38)

1 Guie zééd laj ree bén naj xdiaagulal Jesucrist,
bén zééd ree loj xdiaa rey Davi né loj xdiaa Abra-
ham.

2 Abraham brii laj xdad Isaac, abi' Isaac gojc
xdad Jacob, guidad Jacob gojc xdad Juda con ree
bijchaman. 3 Dxel Judd cwa'man Tamar, abi'
guyu Xi'n reeman brii laj reeman Fares con Zara.
Fares gojc xdad Esrom, Esrom gojc xdad Aram.
4 Aram gojc xdad Aminadab, Aminadab gojc xdad
Naason, Naason gojc xdad Salmon. 5 Salmon gojc
xdad Booz, guidad xniaa Booz brii laj Rahab. Booz
cwa'man Rut, abi' xi'n reeman brii laj Obed. Obed
gojc xdad Isai, ¢ Isai gojc xdad rey Davi. Dxel rey
Davi con bén goc lacheel Urias guyu xi'n reeman
brii lajman Salomon.

7Dxel Salomon gojc xdad Roboam, Roboam gojc
xdad Abias, Abias gojc xdad Asa. 8 Asa gojc xdad
Josafat, Josafat gojc xdad Joram, Joram gojc xdad
Uzias. 9 Uzias gojc xdad Jotam, Jotam gojc xdad
Acaz, Acaz gojc xdad Ezequias. 10 Ezequias gojc
xdad Maindn, Mainan gojc xdad Amon, Amon gojc
xdad Josias. 11 Dxel Josias gojc xdad Jeconias con
ree bijchaman, tiamp ni guzu ree bén Israel Ba-
bilonia zi'c bén yu'ladxguiib.

12 Chi ma barii reeman Babilonia lod guzu ree-
man zi'cbényu'ladxguiib, gojl Salatiel, xdadaman
gojc Jeconias. Dxel Salatiel gojc xdad Zorobabel.
13 Zorobabel gojc xdad Abiud, Abiud gojc xdad
Eliaquim. Eliaquim gojc xdad Azor, 14 Azor gojc
xdad Sadoc, Sadoc gojc xdad Aquim. Aquim gojc
xdad Eliud, 15 Eliud gojc xdad Eleazar. Eleazar
gojc xdad Matdn, Matan gojc xdad Jacob. 16 Jacob
gojc xdad Xiéb lacheel Li. Dxel Li gojc xniaa Jesus,
bén la gajc Cristo.

17 Zian gojc, diizd xtiamp Abraham xt Xtiamp
rey Davi, guyu chidaj generacion, dxel chidaj
generacion guyu diizd xtiamp rey Davi Xt tiamp
ni guzu ree bén Israel Babilonia zi'c bén yu'
ladxguiib, abi' zachidaj generacion guyu diizd
tlamp ni barii ree bén Israel Babilonia xt chi
bidxin dxej gojl Jesucrist loj guidxliu;j.

Gojl Jesucrist
(Lc.2:1-7)

18 Ze gojc gojl Jesucrist: Li, xniaaman, ma naj
tia' Xiéb laaman. Per chi gad reeman tia' lasa',
guyu xi'n Li por xSprijt Dios. 19 Abi' Xiéb guial
najman benza'c, ad guyéntaman nusa'nxtuman Li.
Beenman xgab niro'nladxaman laaman ralanzi.
20 Per la'tgaj cayiijnman xgab zian, baliiiloj tijb
xianjl Dios lojman loj bacaal, réb anjl guin lojman:

—Xiéb, xdiaa Davi, ad bal rdxebil tia'l Li, din
xindo niiiim por xSprijt Dios zéédix. 21 Tijb xin-
doniguiaaw gac xi'n Li, yagu'l lajx “Jesus”, din por
laax gra ree xbejnx gac perdon xtol.

22 Gra ree ni guie gojc persi guzojb xtiidx Dios
zi'c gunee bén badéé xtiidxaman loj ree bejn, chi
rébaman:

23 Tijb biinxdiib chu' xi'n,

abi' chi galix grii lajx Emanuel,

rén guiéban: Dios za'né dunuj ree.

24 Chi baban Xiéb, dxel beenman zi'c gunabee
xianjl Dios laaman, cwa'man Li, 25 per ad bagaalt
Xiéb laaman xt chi bidxin dxej gojl xi'nman. Dxel

bagu' Xiéb laj xindobéz guin JESUS.

2

Bignaj ree bénrajc Jests

1 Jesus gojlaman Belén tijb guiedx naaz Judea,
tiamp gunabee rey Herodes. Dxel bidxin ree bén
rajc, Jerusalén, laa reeman naj magos, za reeman
niz oriente. 2 Abi' gunabdiidx reeman, réb ree-
man:

—¢Con Xrey ree bén Israel, bén ma gojl? Din
dunujn diizd duladxan baguiaan xbajlaman
xanyabaa, zeel zio'pan din yazuxiban lojman.

3 Chi biguien rey Herodes zian, dad guyu-
nawéégaman, négajc gra ree bén Jerusalén guyu-
nawéég. 4 Zeel gurejdx Herodes gra ree bix-
hioz rniabee ree bixhioz, né ree mextr rajc ley,
persigunabdiidxaman loj reeman banguin naj gal
Cristo. 5 Dxel réb reeman:

—Belénnaj galaman, tijb guiedx naaz Judea, din
ze bacaa bén badéé xtiidx Dios loj ree bejn:

6 L1ij Belén, tijb guiedx naaz Judea,
majsi guiedx dobéz najl loj gra ree guiedxro' naaz
Judea.



San Matew 2:7 iv San Matew 2:15

Per lasajquil din luguiedx Belén guin grii tijb bén
nabee
guiniaj tééman da bén Israel reen.

7 Dxel ralanzi gurejdx rey Herodes bén rajc
guin ree, persi gunabdiidxaman goc baliiiloj bajl
xanyabaa guin loj reeman. 8 Abi' guxhaalaman
laa reeman Belén, rébaman loj reeman:

—Gol wej, gol bignabdiidxchaaw graczi xcwent
xindobéz guin. Abi' chi yadxejlidi laax, laa gol
bagojn gajc naj, din né naj chigzuxib lojx.

9 Chi gulox réb Herodes loj reeman zian, dxel
zé reeman. Abi' bajl xanyabaa baguiaa reeman
diizd ladx reeman, nedan loj reeman, xt lod yu'
xindobéz guin guzudxen. 10 Chi baguiaa reeman
bajl guin, dad babaa reeman. 11 Abi' chi guyu
reeman lént guin, baguiaa reeman xindo guin con
xniaax Li. Abi' bazuxib reeman gojp reeman laax
respejt. Dxel guxhal ro' xcaj reeman, abi' baza-
ladx reeman or, né yaal, nétéé mirra par xindo
guin. 12 Chi ma guidxin dxej yaza reeman, dxel
bagojn Dios laa reeman loj bacaal chitéé yayejc
reeman niz lod za' Herodes, zianan zeel bayejc
reeman niz lood ren.

Zé reeman Egipto

13Chima ziaree bénrajc guin ladx reeman, dxel
baluitiloj tijb xianjl Dios loj Xiéb loj bacaal, rébaman:

—Bixche, cwa' xindo guin con xniaax, gol chej
niz Egipto. Nigol guzuj xt chi ganin 1&jt, din zaguiil
Herodes laax din gugijtaman laax.

14Dxel bixche Xiéb, cwa'man xindobéz guin con
Xniaax, abi' guxhin guin brii reeman zé reeman
niz Egipto. 15 Ni guzu reeman xt giijt rey Herodes.

Zian guzojb xtiidx Dios ni gunee bén badéé xti-
idxaman loj ree bejn, chi rébaman: “Babedx da
Xi'nan Egipto.”

Gunabee Herodes guiét ree xindobéz

16 Chi goghbee Herodes guial basquiee ree bén
rajc guin laaman, dad bidxe'chaman. Dxel gun-
abeeman guiét gra ree xindoniguiaaw diizd ree
xindo qui gojlri ree xt ree xindo ma yu' ree guia'
tio'p ijz, xindo yu ree Belénné graree guiedx riga'
niz ni, guial yu'guijcaman ni réb ree bén rajc guin
guial ma gojc tio'pijz ni baguiaa reeman bajl guin.
17Zian gojc cumplid ni bacaa Jeremias, bén badéé
xtiidx Dios loj ree bejn, chi rébaman:

18 Biguien cha' tijb bejn guiedx Rama4,

yu' guialroon né guialrbixdiaj,

Raquelan cayoon por ree xi'nman,

abi' ad rile't chu gusquiejn laaman guial gujt ree
xi'mman.

19 Per chi guit Herodes, dxel baliiiiloj tijb xianjl
Dios loj Xiéb loj bacaal lod zojb reeman, Egipto,
abi' rébaman lojman:

20 —Bixche, cwa' xindobéz guin con xniaax.
Gol baguiaj niz Israel, din ma gijt ree bén guyén
nugijt laax.

21 Dxel bixche Xiéb cwa'man xindobéz guin con
Xniaax, bayejcreeman niz Israel. 22Per chi gogbee
Xiéb guial Arquelao, xi'n Herodes, naj bén can-
abee niz Judea, bidxebaman naguiaj reeman niz
ni. Dxel bagojn Dios laaman loj bacaal din che
reeman niz Galilea, dxel zé reeman. 23 Chi bidxin
reeman ni, gurej reeman guiedx Nazaret. Zian
gojc persi guzojb diidx ni gunee ree bén badéé

xtiidx Dios loj ree bejn, guial grii laj Jesus bén
Nazaret.
3

Diidx gunee Waj bén baroobnijs bejn ree
(Mr.1:1-8; Lc. 3:1-9,15-17; Jn.1 :19-28)

1 Lén ree dxej ni bidxin Waj, bén baroobnijs
bejnree,loj yujbidx niz Judea catie'chaman xtiidx
Dios. 2 Rébaman:

—Gol bayljn xgab por xtolidi din ma zidyob
xguialrniabee Dios.

3 Xcwent Waj guinan bacaa Isaias, bén badéé
xtiidx Dios loj ree bejn, chi rébaman:

Rguien cha' tijb bén rbidxa' niz loj yujbidx,
rébaman:

“Gol beenchaaw xnejz dux Dad ree Dios,

gol guxhal tijb nejz nali.”

4 Con guidxlad camell gojcné xab Waj, abi'
lénman bixii tijb guid. Gudaw tééman bi'tsu con
dxijn yu' dajn. > Dxel bén Jerusalén ree né los
demazri ree bén Judea nétéé gra ree bén zojb
gadéd ro' guiiw Jordan, brii reeman bicaagdiajg
reeman ni rniee Waj. ¢ Dxel guxhoobdol reeman,
abi' baroobnijs Waj laa reeman loj guiiw Jordan
guin.

7Per chi baguiaa Waj zien ree bénfarisew né ree
bénsaducew bidxin din tiobnijs reeman, rébaman
loj reeman:

—iXi'n xindxab! ¢Chu bagojn 1éjt din laadi loj
castiro' ni zééd? 8 Gol gubajn zagdxe din guiguien
guial waliquidi ma baytjndi xgab por xtolidi, 9 abi'
ad bal rlies xvalorgajquidi, rébidi: “Dunujn zio'p
loj xdiaa Abraham?”, din naj rni 1éjt xt guiaj guie

ree zile' yayiijn Dios xdiaa Abraham. 10 Abi' ree
bén ad zinalt xnejz Dios zi'c rayal, ma zidyob dxej
ni giinné Dios laa reeman zi'c rijnné bejn tijb
yag chi ad rtiatan, rutiiigaman laan din che'can.
11 Najrnilojdi, curobnijsan1éjt con nijs zi'c tijb sen
guial ma baytujndi xgab por xtolidi. Per bén zidnal
naj, laaman guroobnijs 1éjt con xSprijt Dios con
né bajl, din laaman mazri rajp guialrniabee guial
lon, abi' ni'qui xguréchaman ad rayalt gaxhiecan.
12 Abi' zi'c raya trigo zian giitinnéman bejn. Din
bén zinal ree xnejz Dios chinéman laa reeman lod
rniabeeman, guidad ree bén ad zinalt xnejz Dios
guixhiaalaman laa reeman loj bajl ni ad yu't dxej

yayu'.

Gurobnijs Jestis
(Mr. 1:9-11; Lc. 3:21-22)

13Lénree dxej zii guza Jesus niz Galilea wejman
ro' guiiw Jordan lod za' Waj, din guroobnijs Waj
guin laaman. 14 Per ad nuyéntaman nuroobni-
jsaman Jesus, rébaman lojman:

—Luj rayal guroobnijs naj, ad najt rayal gurob-
nijs 1.

15Dxel réb Jesus lojman:

—Yo guna gac zian, din mazri zagdxe yaguieen
gra zi'c rniabee Dios.

Dxel cwéjb Waj baroobnijsaman laaman. 16 Chi
gulox gurobnijsaman, naabzi bariiman loj nijs
guin, dxejczi bixal xanyabaa, abi' baguiaaman
zidguiajt xSprijt Dios zi'c tijb palom xt guijcaman.
17Dxel biguien cha' tijb bejn xanyabaa, rébaman:

—Bén guie naj da Xinan, bén rén da'tan bén
rabaané' téén.

4

Gojc Jesus prueb
(Mr.1:12-13; Lc.4:1-13)

1Dxel biné xSprijt Dios Jesus niz loj yujbidx, din
glun xindxab laaman prueb.

2Ni guzuman tiuu dxej tiuu guiaal sin guialraw,
dxel gulaanman. 3 Abi' bidxin xindxab beenx
laaman prueb, rébix:

—Bal wali najl xi'n Dios, gunabee yayajc guiaj
guie ree guiadxtil.

4Per badxi' Jesusan rébaman:

—Loj xtiidx Dios réb: “Ad ganaxtizi guiadxtil
guiban bejn, négajc gra diidx rniee Dios.”

> Dxel biné xindxab guin laaman Jerusalén, abi'
gulé'pix laaman guijc yadooro' zojb luguiedxzii,
6 abi' rébix lojman:

—Bal walinajl xi'n Dios, gudidya'diizd guie, din
loj xtiidx Dios réb:

Dios guixhiaal ree xianjlaman din guinia reeman
1.

Guiniaaz reeman lij con yaa reeman

chitéé ladx ni'czi tijb guiaj guia'l.

7Badxi' Jesusan, rébaman:

—Réb gajc loj xtiidx Dios: “Ad guinl prueb
xDadil Dios.”

8 Dxel biné xindxab guin laaman tijb guijc guia'
ya da't, lod baltiix laaman gra ree guiedx riga' 1oj
guidxliuj né ree guialnaza'c yu' loj reen. 9 Abi'
rebix lojman:

—Naj gune gra ree ni guie lojl, bal guzuxibil lon
guiniajchi' téél naj.

10Badxi' Jesusan, rébaman:

—Biquied, xindxab, din loj gajc xtiidx Dios réb:
“Gunajchi' xDadil Dios, tijbzi lojman been sirv.”

11 Dxel biquied xindxab guin lojman, abi' bi't
tio'p choon ree xianjl Dios persi been reeman
laaman sirv.

Rzuloj Jesus rtie'chaman xtiidx Dios niz Galilea
(Mr.1:14-15; Lc. 4:14-15)
12 Chi gogbee Jesus guial yu' Waj ladxguiib,
bayejcaman Galilea. 13Per ad gurejtraman guiedx
Nazaret, wejman bisobaman guiedx Capernaum,
tijb guiedx riga' gajxh ro' nijs Galilea niz lod goc
ree xdajn Zabulon né Neftali. 14 Zian gojc persi
gojc cumplid ni bacaa Isaias, bén badéé xtiidx Dios
loj ree bejn, chi rébaman:
15Bén Zabuldn con ree bén Neftali,
né ree bén zojb gajxh ro' nijsdoo, nétéé ree bén
zojb xijch guiiw Jordan

con gra ree bén zojb niz Galilea,

lod zojb ree bén ad najt bén Israel,

16 gra reeman gubajn loj xcay.

Yan ma brii tijb biani par laa reeman,

abi' biani guin guxhal xquiarguiejn ree bén ad
nabant xnejz loj Dios.

17Diizd dxejzii guzuloj gutie'ch Jesus xtiidx Dios,
rébaman:

—Gol bayiijn xgab por xtolidi din ma zééd gajxh
xguialrniabee Dios.

Rbejdx Jesus tajp ree bén gac xbejnman
(Mr.1:16-20; Lc. 5:1-11)
18 La'tgaj caza Jesus gajxh ro' nijsdoo Galilea,
baguiaaman Simon bén la gajc Béd con bijchaman

Andrejs. Cuzaal reeman guijxh loj nijs din guini-
aaz reeman béjl. Guial laan naj xchiin reeman.
19Dxel réb Jesus loj reeman:

—Gol tanal naj, din guliin 1€jt xhienaag guilindi
din guto'pidi bejn par Dios luar guiniaazidi béjl.

20 Loj hor guin gajc basa'n xguijxh reeman abi'
zinal reeman laaman.

21 Guzaman zatibda'n dxel baguiaaman zatio'p
ree bejn, Jacob con bijchaman Waj, xi'ngaan ree
Zebedeo. Yu' reeman loj tijb barcw con xdad ree-
man cayUjnchaaw xguijxh reeman. Dxel gurejdx
Jesus laa reeman, 22 abi' basa'n reeman barcw
guin con xdad reeman, dxel laa zinal gajc reeman
laaman.

Ruliiti Jesus zien ree bejn
(Lc.6:17-19)

23 Wej Jesus guidibczi niz Galilea, abi' tijbgaj ree
guiedx wejman lén ree yadoo persi baliiiman bejn
ree. Balliiiman laa reeman xtiidx Dios, rébaman
loj reeman xhienaag naj xguialrniabee Dios, abi'
bayljnman bén rdoob ree né gra ree bén rajc xhi-
etééz guialguijdxan. 24 Guidibczi niz Siria bire'ch
xtiidx Jesus, abi' bidné reeman bén cusagdiaj ree
gadxagayaa ni mal né graloj ree guialguijdx, bén
yu' ree xindxab luxdoo, né ree bén réjtya', nétée
ree bén ad rile't suli, abi' bayljn Jesus laa reeman.
25D4d zien ree bejn binal laaman, bén Galilea ree,
bén zééd ree Decdpolis, bén Jerusalén ree, bén zééd
ree niz Judea né ree bén zé€éd stiblad ro' guiiw
Jordan.

)
Ni baliiii Jesus tijb guijc guia’

1 Chi baguiaa Jesus bén guixiuj ree, wé'paman
tijb guijc guia'abi' gurejman, dxel gubig ree xbejn-
man lojman. 2 Abi' guzuloj culiiliman laa reeman,
rébaman:

Xiquilbaaree bejn
(Lc.6:20-23)

3—Xiquilbaa ree bénragbee guial ryaadx gagné
Dios laa reeman, din por zian yayal reeman lod
rniabeeman.

4 ’Xiquilbaa ree bén yu'naya, din Dios yagu'
luxdoo reeman zagdxe.

5’Xiquilbaa ree bén naj bén chaawladx, din laa
reeman tia' guidxliuj ni réb Dios gudéédaman loj
reeman.

6 Xiquilbaa ree bén rzajc zi'c chi rliaan bejn o
chi re'caman nijs zian rén da't reeman giiin ree-
man zi'c rniabee Dios, din Dios gagné laa reeman
din giitin reeman zi'c ruladxaman.

7’Xiquilbaa ree bén raya lasa', din zian yaya
Dios laa reeman.

8’Xiquilbaa ree bén naya loj Dios, din laa ree-
man guguiaa laaman.

9 ’Xiquilbaa ree bén riijn naguiejn cwedxené
lasa', din laa reeman grii laj xi'n Dios.

10°Xiquilbaa ree bén cadéd loj guialzi por graloj
ni rujnné bejn laa reeman guial cayijn reeman
zi'c rniabee Dios, din laa reeman yayal lod rni-
abeeman.

11 °Xiquilbaadi, chi rijnné reeman 1éjt

xXhiernarajc né chi rnieeguijdx reeman léjt nétéé
chi rudxiib reeman guijquidi graczi, guial najdi

da bejnan. 12 Gol badxe' luxdoodi nix, gol babaa
téé din naroob naj ni gunee Dios lojdi xanyabaa.
Abi' 1éjt ragbee guial ziangajc basagzi reeman bén
badéé ree xtiidx Dios loj ree bejn gocli chi gadidi
gui't loj guidxliuj.

Léjt ngj zi'c zéd né zi'c bajl
(Mr. 9:50; Lc. 14:34-35)
13°Léjt naj zi'c zéd loj guidxliuj guie. Per bal
id naxijran, ¢xhieza naag yayajcan naxij zatijb?
Achetri dxiin gliinan, gaz guire'chan abi' ché'pree
bejn guijcan.
14°Léjt naj zi'c tijb biani loj guidxliuj guie, naj
téedi zi'c tijb guiedx ni riga' tijb guijc guia' abi'
ad zajct guiguie'chan. 15 Ad ritiaguij téét tijb guij
par guida'cwan lén tijb yagalm, rtiaguijn persi
rzojban ya din gusnin loj gra ree bén yu' lént.
16 Ziangajc 1éjt, gol gojc zi'c biani loj ree bejn,
din chi guguiaa reeman ni zagdxe cayijndi guza't
reeman xDadidi Dios zagdxe bén yu' xanyabaa.

Ruliiii Jesus xcwent ley

17 °’Ad naladxidi zialan par giinan ley tiblad,
ley ni badéé Dios loj Moisejs o ni baliiii ree bén
badée xtiidx Dios loj ree bejn, zialan par glinanan
cumplid. 18 Din naj rni lojdi, la'tgaj yu' xanyabaa
né guidxliuj, ad ziquiedt tijb punt o tijb lejtr loj
ley xt chi gac gra ni naj gac. 19 Zianan zeel bén
ad ruzoobt tijb mandamient ni zééd loj ley guin
majsi nidobéz naj mandamient guin, bal ruliu
tééman bejn ree giiiin reeman zian, laaman lasajc
ta'nzi lod rniabee Dios. Per bén ruzoob gra ree
mandamient ni zééd loj ley guin, ruliiii tééman
bejn ree guzoob reeman laan, laaman naj mazri



San Matew 5:20 xiii San Matew 5:30

bén lasajc lod rniabee Dios. 20 Zeel naj rni lojdi,
bal id zabajndi mazri zagdxe guial loj ree mextr
rajc ley né ree bénfarisew, ad zayaltidi lod rniabee
Dios.

Ruliiii Jesus xcwent guialrdxe'ch lasa’
(Lc.12:57-59)
21°Léjt ragbee guial réb Dios loj ree xbéngulalidi:
“Ad gugtjtil bejn, din bén gugijt bejn yayalaman
casti.” 22 Per naj rni lojdi, chutééz bén rdxe'chné
lasa', yayalaman casti, né bén rniee diidxguijdx
lasa' xt loj guxtis zajc cheman, guidad bén réb loj
lasa'achet sirv 1ij, laaman yayal loj bajl yu' gabijl.
23°Zeel bal zinél gon 1én yadoo abi' yagaj rusaal-
adxil guial yu' bén rdxe'chil, 24 basa'nsii xgonl
yagaj, yalojxgaj babené bén rdxe'chil zagdxe, dxel
ma zile' yayejquil din gusa'n xgonl.
25’Bal chu bén rudéed liij loj guxtis, baya'nnéman
diidx zagdxe la'tgaj yu' tiamp, chitéé yaylman lij
loj guxtis, abi' guxtis guin nabee chu'l ladxguiib.
26 Naj rni 14j, ad zariitil ladxguiib guin xtczi quixil
gra ni na guxtis guin.

Rultiti Jesus xcwent guialrzuné lacheel ben ren
27°Léjt ragbee guial 1oj ley réb: “Ad sunél lacheel
ben ren.” 28 Per naj rni léjt, chutééz bén riijn xgab-
mal chi ruguiaaman tijb béngunaa, con laan ma
beenman dol 1én luxdooman por béngunaa guin.
29 °Bal laagajc guiaaloj ladbeel rijn din gitinl
dol, mazri zagdxe naj guléén bazaalan zijt. Din
mazri zagdxe naj nit tiblad guiaalojl luar che
guidibil gabijl. 30 Abi' bal laagajc yaa ladbeel riijn
din gulnl dol, guti'n bazaalan zijt. Din mazri
zagdxe naj nit tiblad yaal luar che guidibil gabijl.

Ruliiti Jesus xcwent guial rala' lasa' bejn
(Mt.19:9; Mr. 10:11-12; Lc. 16:18)

31 °Ma bacaagdiajg téédi: “Chutééz bén rala'
lacheel, rayal gudéédaman gui'ch lojman guial ma
bala'lasa' reeman.” 32 Per naj rni léjt: Xinguiaaw
rala' xbéngunaa, abi' ad za'nét béngunaa guin xin
ren, laagajc laax cayijn din suné xbéngunaax Xin
ren. Abi' xin tia' béngunaa guin dolan cayijnx.

Adrayalt guza't xlia' bejn Dios

33’Réb téé Dios loj ree xbéngulalidi: “Ad guza't
xlia'di Dios, rayal guindi cumplid ni rébidi
gudéédidilojman.” 34 Per naj rnilojdi: Ad rayaltczi
guza'tidi Dios, ni'qui xanyabaa par chililadx
reeman léjt din ni zojb Dios, 35 ni'qui guidxliuj
din loj guidxliuj naj lod ruzuj guia'man, ni'qui
Jerusalén din laan naj ladx rey mazri rniabee.
36 Ad guza't téé guijquidi par chililadx reeman
18jt, din ni'qui tijb guidxguijquidi ad zajct gulindi
ni ya's o ni naquich ya. 37 Zagdxeli con gol giijdx
“an” o “a'n”, din los demazri ree ni guinieedi 10j
xindxab zan.

Adyadxi'di ni mal por ni mal
(Lc.6:29-30)

38 "Léjt ragbee guial loj ley réb: “Bén cwéé
guiaalojl, guléé gajc guiaalojman. Guidad bén
cwéé layil, guléé gajc layaman.” 39 Per naj rni 16jt:
Ad yadxi'di ni mal por ni mal, bal chu chééz xhajg
ladbeedi, gol badéé stibladan chéézaman. 49 Bal
chu bén tilé 1ijj din cwééxuuman xmanguil, badéé
né xchamarril tia'man. 41 Abi' bal riijn reeman 1ijj
naguiejn guul tijb yuu din sanélan tib kilometro,
guzanén tio'p kilometro. 42 Chutééz bén rniab

xXhienin lojl, badéédan, bal chu téé rgui'n xhienin
lojl ad bal cwexuul gudéédilan.

Guyén bén rdxe'ch liij
(Lc.6:27-28, 32-36)

43 ’Ragbee téédi réb ree bejn: “Guyén bén rén
lij, bidxe'ch téé bén rdxe'ch 14j.” 44 Per naj rni
lojdi: Gol guyén bén rdxe'ch l€jt, gol gurejdx téé
Dios por ree bén rzunal 18jt, din giiin reeman 1éjt
ni mal. 45 Din zian gaquidi xi'n xDadidi Dios bén
yu' xanyabaa, din laaman ruslejn xgubijdxaman
par ree benza'c né par ree benmal, ruscal tééman
guia par ree bén naban zi'c rayal né par ree bén
ad nabant zi'c rayal. 46 Din bal réndi ganaxzi
bén rén 18jt, ;xhieza tia'di loj Dios zian? Din xt
béndol ree riijn zian. 47 Abi' bal ganaxzi bén réndi
rugajpdiozidi, ¢xhieza ni zagdxe cayijndi? Din Xt
bén ad nilinbeet ree Dios riijn zian. 48 Zeel gol gojc
benza'c, zi'c naj xDadidi Dios bén yu' xanyabaa.

6

Xhienaag gagné lasa' bejn

1°Ad glilindi ni zagdxe niz loj ree bejn naabzi
par yadxaloj reeman 1&jt. Din bal gluundi zian,
xDadidi Dios bén yu' xanyabaa achet guneeman
lojdi. 2Zeel chi giitinl yudar bén ryaadx xhienin,
ad guitie'chil diidx par gagbee bejn xhie caytjnl
zi'c rijn ree bén rusquiee, 1én ree yadoo né ree
lunejz, din guilies bejn xvalor reeman naj ree-
man benza'c. Per diidxliczi rnin lojdi, laazan
naj ni rayal reeman. 3 Zeel chi giilinl yudar bén
ryaadx xhienin, ni'czi loj xmiwda'til ad gul diidx
ni cayujnl. 4 Mazri zagdxe liijzi gagbee ni caytjnl,

abi' xDadil Dios laaman cuguiaa ni cayijn lijzi,
laaman gunee ni rayalil.

Xcwent xhienaag cwedx guiniab bejn Dios
(Lc.11:2-4)

5°Chi cwedx guiniabidi Dios, ad giitindi zi'c riijn
ree bén rusquiee, bén ruladx ree rzuli par cwedx
guiniab reeman Dios 1én ree yadoo né ree xquin
nejz, din yadxaloj bejn laa reeman. Din naj rni
lojdi, laazan naj ni rayal reeman. ¢ Per I{j chi
cwedx guiniabil Dios, bayu lénti lidxil, basiaaw ro'
port, dxel gurejdx gunab Dios bén za'né 14j. Abi'
laaman cuguiaa ni cayijn lijzi, laaman gunee ni
rayalil.

7’Chirbejdx rniabidi Dios, ad radxi'di diidx guin
guié'tzi guié't naabzi par gacxhiej xtiidxidi, zi'c
rijn ree bén ad ninbeet Dios. Din laa reeman
naladx guial zien ni rniee reeman mazri guidxga'
Dios laa reeman. 8 Ad glilindi zi'c riijn reeman, din
xDadidi Dios ma ragbeeman xhie ryaadxidi chi
gadidi guiniab laan. 9 Zeel chi cwedx guiniabidi
Dios, gol gijdx:
Dad, 1ij yu' xanyabaa,
rayal yaya'p da'tan lajl respejt.
10Gac zi'c rniabeel.
Gac zi'c rénl loj guidxliuj zi'c rajc xanyabaa.
11Banee ni yadaawan guixie guixie.
12 Been dunujn perdon gra ree ni mal ma

baguieenan
zi'c raguieenan perdon bén rijn ree dunujn ni
mal.

13 Ad guslaal dunujn yaguieenan dol,
babéé dunujn loj gra ni mal.

14°Din bal giitindi perdon bén rijn 1€jt ni mal,
ziangajc xDadidi Dios bén yu' xanyabaa ziijn gaj-
caman perdon xtolidi. 15 Per bal id ziijndi perdon
bén riijn ree 1€jt ni mal, ziangajc xDadidi Dios ad
zUjntaman 1&jt perdon.

Xcwent guialrba'n

16°Chi rba'ndi ad giiuin lojdi naya, zi'c riijn ree
bén rusquiee din guguiaa bejn guial naba'n ree-
man. Naj rni lojdi, guial laazan naj ni rayal ree-
man. 17 Per luj, chi rba'nl, gudiib lojl gudiijn téé
guijquil 18 chitéé gaghee ree bejn guial naba'nl.
Tijbzi xDadil Dios bén zamé lij naj bén gagbee
laan, abi'laaman gunee lijj ni rayal tia'l

Guialnaza'c yu' xanyabaa
(Lc.12:33-34)
19°Ad guto'pidi guialnaza'c loj guidxliuj guie lod

zajctiabe reen o xhin reen o chu'xingubaan cwan
laa reen. 20 Zagdxeli gol been naguiejn gol been
gan guialnaza'c yu' xanyabaalod ad zacabet reen,
lod ad zaxint reen, lod ad zu téét xingubaan cwan
laa reen. 21 Lod gapil guialnaza'c guin yagaj su
luxdool.

Guiaaloj bejn ngj zi'c biani
(Lc.11:34-36)
22°’Guiaaloj bejn naj zi'c tijb biani par xcuerpa-
man. Zeel bal cayujnl ni zagdxe, guidib xcuerpil
rajp biani. 23 Per bal caytijnl ni mal, guidib xcuer-
pil naj zi'c lod nacay, zi'c naj lod nacaybuu.

Dios ya o milia
(Lc.16:13)

24°Ad zile't chu guin sirv loj tio'p patron, din
zadxe'chaman tijpaman abi' guiénman stijbaman,
0 gacaman benza'c con tijpaman abi' ad zéntaman
stijbaman. Zeel ad zile't giitindi sirv 1oj Dios né 10j
milia.

Achetczirayal chu' bejn xgab
(Lc.12:22-31)

25°Naj rni 16jt: Ad chu'di xgab por ni gawidi
ne por ni guié'di din guibandi, ni'qui por lajd
ni gacwidi. Guialnaban mazri lasajc guial 10j
guialraw, abi' xcuerp bejn mazri lasajc guial loj
xabaman. 26 Gol baguiaa ree be rzuj xanyabaa,
ad rxibint reeb, ad rato'p téét reeb guialnaza'c,
ad naj téét lod cu'chaaw reeb guialnaza'c guin.
Per xDadidi Dios bén yu' xanyabaa rudééd ni raw
reeb. Abi' mazri lasajquidi guial loj reeb. 27 Abi'
téé, ;wen guial ru da'tidi xgab ma giilin 1éjt mazri
ziool ya?

287;Chexquiza zeel dad rudi xgab por xabidi? Gol
baguiaa xhienaagrni'sree guiaa dajn. Achet dxiin
rijn reen ad rguib téét reen, 29 per ni'qui rey
Salomon ad guzujchaawt zi'c za'chaaw ree guiaa
majsi mast guzujchaawaman. 30 Abi' bal gui'xh
dajn ruzujchaaw Dios yan, majsi guixiezi che'can.
Diidxgui 1&jt bén ad rliladxza'ct ree laaman, nid
zuneeman ni gacwidi ya. 31Zeel ad rudi xgab xhie
gawidi, o xhie guié'di, o xhie gacwidi. 32Din bén ad
niinbeet ree Dios riijn zian, laa reeman ru xgab por
graree ni guin. Per 1éjt yu' xDadidi xanyabaa, abi'
laaman ragbeechaaw xhienin ryaadxidi. 33 Per
yalojxgaj gol baguiil guilindi zi'c rniabee Dios, gol
been téé zi'c rénman, dxel laaman gunee gra ree

ni ryaadxidi. 34 Ad chu'di xgab por ni gac guixie,
golbasa'nan par guixie, zagdxeli gol guyu xgab tib
dxejgaj.

7

Xcwent guialrula'ch
(Lc.6:37-38,41-42)
1°Ad gula'chidi bejn chitéé saquidi zian. 2 Din
bal rula'chidi bejn ziangajc saquidi, zi'c rijnnédi
bejn ziangajc giilinné reeman léjt. 3 Ad gula'chidi
bén ren por falt dobéz ni rajpaman, zagdxeli gol
guyu xgab por falt naroob ni rajpidi. 4 Abi' bal
mazri falt naroob rajpidi, ¢xoza guiébidi loj stijb
bejn: “Ad laat naj ni rijnl”? 5 jBén rusquiee!
Yalojxgaj gol been zi'c rayal, chi ma rijndi zian
dxel ma zile' guiébidi loj stijb bejn: “Ad laat naj ni
rijnl.”
6°Ad giilindi naguiejn giitincwent ree bén ad rént
gluncwent xtiidx Dios, chitéé xhie giiinné reeman
1éjt. Din bal guiiindi zian, laan naj zi'c chi ruzaal
bejn tijb ni nagle' loj bé'cw, o chi ruzaal bejn tijb
nilasajc loj clich abi' ché'pzib guijcan.

Ni guiniabidi zaca'dan
(Lc.11:9-13; 6:31)
7°Naj rni 1éjt: Gol gunab loj Dios, abi' laaman
gunee ni rniabidi. Gol baguiilaman, zadxejlidi
laaman. Gol gurejdx gunabaman, zljncwentaman
1&jt. 8 Din bén rniab, zaca'man. Abi' bén rguiil,
zadxejlaman, guidad bén rbejdx rniab laaman,
Zujncwentaman laaman.
9’Léjt najdi dad, ¢wen zudéédi tijb guiaj loj xi'ndi
ya chi guiniabix guiadxtil?, 10 ;0 zudéédi tijb béél

ya chi guiniabix béjl? 11 Nacli 1&jt najdi béndol rajc
rudéédi ni rén xi'ndi. jDiidxgui xDadidi bén yu'
xanyabaa, nid zudéédaman ni zagdxe loj ree bén
rniab laan ya!

12°Gol beenné ree bejn zi'c réndi glilinné reeman
18jt. Din zian rniabee xley Dios né ni bacaa ree bén
badéé xtiidxaman loj ree bejn.

Port nadeéé
(Lc.13:24)
13°Gol been naguiejn din chu'di niz ro' port
nadéé. Din port gulajg né nejz gulajg, laa reen naj
ni ziné bejn loj nejz mal, abi' zien bejn zé 1oj nejz
guin. 14Per port nadéé guin né nejz nadéé guinlaa
reen naj ni rné bejn lod yu' guialnaban tiblayaa,
abi' ta'nzi ree bejn zé loj nejz guin.

Por niriijndi zayiinbee ree bejn 1éjt
(Lc. 6:43-44)
15 °Gol gojp cudad con ree bén rusquiee réb

rudééd reeman xtiidx Dios. Din ruliii dad bén
chaawladx reen, per rijnzi reeman par gusquiee

reeman bejn. 16 Per zaylinbeedi laa reeman por ni
rijn reeman, din ad rtiat uv loj yaquiéjch ad rtia
téét higo loj gui'xh guiéjch. 17 Zeel gra yag zagdxe
rtia ni zagdxe lojn. Guidad gra yag guijdx rtia ni
guijdx lojn. 18 Ad rtiat ni guijdx loj yag zagdxe,
ad rtia téét ni zagdxe loj yag guijdx. 19 Gra yag ad
rtiat ni zagdxe, rirugan dxel re'can. 20Ziangajc 1éjt
zayUnbeedi laa reeman por ni riijn reeman.

Ad grat bejn chu' lod rniabee Dios
(Lc.13:25-27)
21°Ad grat ree bén na lon: “Dad, Dad,” chu'
lod rniabee Dios, ganaxzi ree bén rijn zi'c rén da

Dadan, bén yu' xanyabaa. 22 Dxejzii, zien ree bén
na lon: “Dad, Dad, por lij batie'chan xtiidxil, abi'
guial baza'tan lajl baléén xindxab ree luxdoo ree
bejn, baguieen téén zien ree milagr guial baza'tan
lajl.” 23 Dxel guién loj reeman: “Ad benbeetczan
18jt, gol gubi'ca lon béndol.”

Tio'p loj cimiant
(Lc.6:47-49; Mr. 1:22)

24 °Chutééz bén rucaagdiajg da diidxan abi'
rijnman nirén, laaman naj zi'c tijb bén nasin gules
xcimiant lidx loj guiaj. 25 Abi' gol guia, dxel bigu-
iajtnijsro' gubi' tée bidoxh, gulaj reen lad yu guin,
per ad gulenxantan guial naj xcimiantan loj guiaj.
26 Per bén riguiejn da diidxan abi' ad rijntaman
ni rén, laaman naj zi'c tijb bén ad nasint bazoob
lidx loj tix. 27 Abi' chi gol guia biguiajt nijs naroob,
gubi' téé bidoxh. Abi' gulaj reen lad yu guin zianz
gulenxanan, ni'qui tibda'nan ad baya'nt.

28 Chi gulox guneené Jesus bén guin ree, graczi
reeman badxa da't 1oj zi'c baliiiman laa reeman,
29 guial rultitiman laa reeman zi'c bén rajp guialr-
niabee, ad zi'c ruliiiit ree mextr rajc ley.

8

Rayiijn Jestus tijb bén rajc guialguijdx la lepra
(Mr. 1:40-45; Lc. 5:12-16)

1 Chi baza Jesus ruguia' guin, dad zien bejn nal
laaman. 2 Dxel gubig tijb bejn lojman rajcaman
guialguijdx la lepra, abi' bazuxibaman lojman,
rébaman:

—Dad, bal tiébil, zile' yayijnl naj.

3 Dxel basli yaa Jesus baqui'man laaman,
rébaman:

—Rénan. Bayajc.

Chi réb Jesus zian, loj hor ziigajc biquied guial-
guijdx guin abi' bayaman. 4Dxel réb Jesus lojman:

—Bacaagdiajg ni ganin 1ij. Achu loj guiébil guial
ma bayajquil. Lojzi bixhioz wej din guguiaaman
14j, biné gon ni rayal chinél zi'c gunabee Moisejs,
din gagbee gra ree bejn guial ma bayajquil.

Bayajc xmojs tijb bén suldad rniabee ree suldad
(Lc.7:1-10)

5 Chi guyu Jesus luguiedx Capernaum, tijb sul-
dad Rom rniabee ree suldad bibig lojman, guzaj-
caman laaman liaadx, 6 rébaman:

—Dad, laa da mojsan naga' lidxan ragxuux. Ad
rile't chixchex, dad cusagzi guialguijdx guin laax.

7Dxel réb Jesus lojman:

—Gan din yaylnan laax.

8Badxi' bénrniabee ree suldad guinan, rébaman:

—Dad, ad rayaltan chu'l lidxan, per gunee diizd
guie din yayajc da mojsan. 9Din zi'cnaj yu' ree bén
rniabee naj, ziangajc naj yu' ree da suldadan xin
rniabeen. Chirénloj tijb reex: “Wej”, rejx, chi rén
loj stijbix: “Guda,” ri'tix. Abi' chi ré loj da mojsan:
“Been ni guin”, riijjnxan.

10 Chi biguiejn Jesus zian, dad badxalojman abi'
rébaman loj ree bén zinal laaman:

—Naj rni lojdi, ni'qui Israel ad wadxaaglojtan
tijb bén rliladx Dios zi'c rliladx bén guin Dios.
11 Naj rniléjt, dad zien ree bén gralad yayal gawné
Abraham, né Isaac, né Jacob lod rniabee Dios.
12 Guidad ree bén rayal niu lod rniabee Dios, laa

reeman yayal lod nacay da't lod goon reeman lod
gaw téé lay reeman.
13Dxel réb Jesus loj suldad rniabee guin:
—Baguiaj lidxil, gac téé zi'c ma bililadxil.
Abi'loj hor guin gajc bayajc xmojs bén guin.

Rayiijn Jests xnasuegr Béd
(Mr.1:29-31; Lc.4:38-39)

14 Chi we Jesus lidx Béd, baguiaaman xnasuegr
Béd naga'man yu'man xliaa. 15 Dxel gunaazaman
yaaman, abi' bariiman xliaa guin, dxel bixche-
man guzuloj cuyaanman laa reeman.

Raytijn Jests zien ree bénragxuu
(Mr. 1:32-34; Lc. 4:40-41)

16 Chi ma caxhin, biné ree bejn zien ree bén
yu' xindxab luxdoo loj Jesus. Abi' con tijb diidx
ni guneeman babééman xindxab guin luxdoo ree-
man, bayljn tééman gra ree bénragxuu. 17 Zian gojc
persi gojc cumplid ni réb Isaias, bén badéé xtiidx
Dios loj ree bejn, chi rébaman: “Laaman zigné dux
guialguijdx ree, laa tééman zigné dux guialzi ree.”

Bén rén chinal Jestis
(Lc.9:57-62)

18 Chi baguiaa Jesus bénguixiuj nayaw laaman,
gunabeeman tédaman stiblad ro' nijs naj yagaj.
19 Dxel gubig tijb mextr rajc ley loj Jesus, rébaman:

—Mextr, rénan guidnaalan 1ij bantééz guin chel.

20 Abi' réb Jesus lojman:

—Béz ree yu' xbiliaa reeb, abi' ree biguijn yu'
xguixbitia's reeb. Per Bén guxhaal Dios ni'qui lod
quixh guijcaman ad yu't.

21Dxel réb stijb ree bén zinal laaman:

—Dad, baslaa naj gabené' da dadan xt chi
guiétaman.

22 Per réb Jesus lojman:

—Tanal naj, basalmman con ree bén ad rént
guidnal naj, laa reeman guquie'ch laaman chi
guiétaman.

Racwééz Jesus bidoxh
(Mr. 4:35-41; Lc. 8:22-25)

23Guyu Jesus loj barcw con ree xbejnman, 24 abi'
la'tgaj zé reeman loj nijs guin dxejlczi gubi' tijb
bidoxh, ma cazéébczi barcw guin xan nijs. Per
Jesus naga'yéjsaman. 25 Dxel bicwéén ree xbejn-
man laaman, réb reeman:

—iDad, gunaj dunujn! {Ma cayzééban xan nijs!

26 Badxi'man laan rébaman:

—¢Chexc zeel dad rdxebidi? ;Chexc zeel ad
rliladxza'ctidi naj?

Dxel bixcheman abi' gunabeeman bacwééz bi
guin né nijs guin. Loj hor ziigajc babedxe reen.
27 Abi' ree xbejnman badxa da't loj reeman, zianz
gunabdiidx loj lasa' reeman, réb reeman:

—¢Chubén guin, zeel xt bi né nijs ruzoob xtiidxa-
man?

Tio'p ree bén yu' xindxab luxdoo
(Mr. 5:1-20; Lc. 8:26-39)

28 Chi bidxin Jesus stiblad ro' nijs guin, loj
xguidxliuj ree bén Gadara, dxel tio'p ree xin-
guiaaw yu' xindxab luxdoo brii reex lad ree baa
abi' wej reex loj Jesus. Dad nadoxh reex, zeel ad
rile't chu tédlunejz guin. 29 Chi baguiaa reex Jesus,
gurixdiaj reex réb reex:

—¢Xhie rénl con dunujn, Jesus, Xi'n Dios? ¢Z€édil
guieyadin gusagzil dunujn chi gadli dxej guidxin?

30 Per gajxh yagaj za' zien ree clich, cayaw reeb,
31abi' guzajc ree xindxab guin liaadx loj Jesus, réb
reex:

—Bal yabéél dunujn, banee mod yadxu'nlénree

clich guin.

32Dxel réb Jesus:

—Gol wej.

Dxel barii ree xindxab guin luxdoo ree bén guin
bayu reex 1én ree ciich guin. Abi' gra reeb guzuloj
cuxiin zianz bitidia' reeb ro' tijb bala' xt 10j nijs,
lod gu' reeb nijs abi' guijt reeb.

33 Abi' ree bén cayajp clich guin ree, baxiiin
reeman. Dxel chi badxin reeman luguiedx guin,
be reeman diidx gra ni goc né gra ni guzac ree bén
yu' ree xindxab guin luxdoo. 34 Dxel gra ree bén
guiedx guin brii wej lod za' Jesus, abi' chi baguiaa
reeman laaman, guzajc reeman laaman liaadx,
din yazaman ladx reeman.

9

Baystijn Jests bén néjt xcuerp
(Mr. 2:1-12; Lc. 5:17-26)

1 Dxel bayu Jesus loj tijb barcw, badédaman
stiblad ro' nijs guin abi' badxin ladxaman. 2 Yagaj
biné ree bejn tijb xin néjt Xxcuerp, naga'x loj da.
Chi baguiaa Jesus guial rliladx reeman laaman,
rébaman loj Xin ragxuu guin:

—Bagu'luxdool zagdxe, xi'n. Ma benan perdon

xtolil. .
3 Dxel tio'p choon ree mextr rajc ley been ree-

man xgab: “Diosan rijnx tiblad guial rnieex zian.”

4 Per guial gogbee gajc Jesus xhie xgaban cayijn
reeman, dxel rébaman loj reeman:

—¢Chexc zeel rijndi xgabmal? 5 ;Conin mazri
naweéég gac? ;Guial guién ya: “Ma benan perdon
xtolil” o guién: “Bixche, guza”? 6 Per yan, gullin1éjt
guial naj, Bén guxhaal Diosra'pan guialrniabee loj
guidxliuj guie par giinan perdon dol ree.

Dxel réb Jesus loj xin ragxuu guin:

—Bixche. Baca' ni go'til loj. Baguiaj lidxil.

7Laa bixchegajquix zia lidxix. 8 Chi baguiaa ree
bén guin zian, bidxeb reeman, abi' baza't reeman
Dios zagdxe por guialrniabee ni badééman loj ree
bejn.

Rbejdx Jesus Matew
(Mr.2:13-17; Lc. 5:27-32)

9 Chi baza Jesus yagaj ziaman, baguiaaman tijb
Xin la Matew. Zojbix lod ruquijxix impuest, abi'
rébaman lojx:

—Tanal naj.

Dxel bisu Matew zinalix laaman.
10 Tijb dxej chi cayaw Jesus lidx Matew con zien

ree bén ruquijx impuest ne ree bén zeéb xtiidx ad
nabant xnejz, gra reeman zojbné Jesus xan mex
con ree xbejnman. 11 Chi baguiaa ree bénfarisew
zian, gunabdiidx reeman loj ree xbejn Jesus réb
reeman:

—¢Chexc zeel cayawné xmextridi bén ruquijx
ree impuest né ree béndol?

12 Chi biguiejn Jesus ni réb reeman, dxel
rébaman:

—Bénnadaan ree ad ryaadxt reeman doctor,
bénragxuu ree laa reeman ryaadx doctor. 13 Gol
chej, gol basiid xhie rén guiéb loj xtiidx Dios lod

réb: “Ni mazri rénan naj guial yaya lasa'di luar
guidnédi gon lon.” Yan, naj ad zialtan par ree
benza'c, zialan par ree béndol, din yaytiijn reeman
xgab por xtol reeman.

Rniabdiidx reeman loj Jests xcwent guialrba'n
(Mr. 2:18-22; Lc. 5:33-39)

14 Dxel ree xbejn Waj, bén baroobnijs bejn ree,
bibig reeman loj Jesus, zianz gunabdiidx reeman
lojman, réb reeman:

—¢Chexc zeel dunujn con ree bénfarisew dad
zienvoltraba'nan, guidad ree xbejnl ad rba'nt ree-
man?

15 Badxi' Jesusan rébaman:

—Lod yu' guialruxhliaa, {wen runaya ree biooz
ya chi zamé xin cuxhliaa guin laa reeman? Per
guidxin dxej chiquiedix, dxel guiba'n reeman.

16 ’Achut rata' lajd cib loj lajd yojx din zaxi'n
lajd ciib guin, abi' mazri quixya'n lajd yojx guin.
17 Ad rgu' téét reeman vin ciib 1én anfr yojx din
zaxya' anfr yojx guin, abi' zi'c anfr guin zi'c vin
guin zaxin reen. Zeel naj guial chu' vin cub 1én
anfr cub, din ni'qui tijb reen ad zaxint.

Bayajc xi'n Jairo né béngunaa bagaal xab Jesus
(Mr. 5:21-43; Lc. 8:40-56)

18 La'tgaj canee Jesus zian, bidxin tijb bén rni-
abee lén xyadoo ree bén Israel, abi' bazuxibaman
loj Jesus, rébaman:

—Yangajczi gujt da xi'ndxa'pan, per bal gui'til
guixhioob yaal guijquim zabanm.

19 Dxel ziné Jesus laaman con ree xbejn Jesus.
20 Abi' tijb béngunaa ragxuu ma gojc chiptio'pijz ad
rbézt ryajbaman rejn, gubigaman niz xijch Jesus

abi' bagaalaman guia' xabaman, 21 guial gunal-
adxaman: “Bal gugaalaman majsi xabzaman, za-
yajcaman.” 22 Per badxi' loj Jesus, abi' baguiaadx-
ijchaman béngunaa guin, dxel rébaman lojman:

—Zagdxe bagu' luxdool, xi'n. Ma bayajquil
guial bililadxil naj.

Abi' loj hor ziigajc bayajc bén guin.

23 Chi bidxin Jesus lidx bén rniabee guin,
baguiaaman ma riga' ree Xxinrucwejdx din
chiquie'ch reex ximman, abi' ree bejn roon
rbixdiaj reeman guijquim. 24 Dxel réb Jesus loj
reeman:

—Gol barii guie, din ad gujtt bindo guin,
naga'yéjszim.

Abi' baxijdxné reeman laaman. 25 Chi ma barii
reeman, zianz guyuman. Gunaazaman yaa bindo
guin dxel bixchem. 26 Abi' guidib niz yagaj bire'ch
diidx ni goc.

Rayiijn Jests tio'p bénlutia'p

27 Chi baza Jesus yagaj, binal tio'p bénlutia'p
laaman, rbixdiaj reeman, réb reeman:

—iJesus, xdiaa Davi, baya dunujn!

28 Chi badxin Jesus lod zojbaman, dxel bibig
ree bén guin lojman, abi' gunabdiidxaman loj
reeman, rébaman:

—¢Rliladxidi ya guial zile' yaylinan 1&jt?

Badxi' reeman laan réb reeman:

—Raliduladxan, Dad.

29Dxel bagaal Jesus guiaaloj reeman, rébaman:

—Gac zi'c rliladxidi.

30 Abi' bayajc guiaaloj reeman, dxel réb Jesus loj
reeman:

—Ad bal chu loj guiébidi guial bayajc guiaalojdi.

31 Per naabzi baza reeman yagaj, guzuloj
catie'ch reeman diidx guidib niz yagaj ni been
Jesus.

Rayiijn Jestis tijb bengop

32 Chi baza ree bén bayiijn Jesus guiaaloj, dxel
bidxinné ree bejn tijb bengop, yu' xindxab lux-
dooman. 33 Abi' guloxzi babéé Jesus xindxab guin
luxdoo bengop guin, laa guzuloj gajc caneeman.
Abi' dad badxaloj ree bejn, réb reeman:

—Ad goct waguiaa ree lasa' milagr guie niz
Israel.

34 Per ree bénfarisew réb reeman: _
—Bén guin rabéé xindxab luxdoo ree bejn por

xguialrniabee gajc xindxab rniabee ree xindxab.

Raya Jesus bejn ree

35 Wej Jesus gra ree ciuda né ree guiedx ni
riga' niz yagaj, abi' beegaj lod rejman ruman lén
ree yadoo persi ruliiiman bejn ree xtiidx Dios,
rébaman loj reeman xhienaag rniabee Dios, rayijn
tééman graloj guialrdoob né graloj guialguijdx ni
rajc ree bejn. 36 Chi baguiaa Jesus benzien guin
ree, bayaman laa reeman, guial dad naya riga'
reeman, riga' reeman zi'c xiil ad rya'pt. 37 Dxel
rébaman loj ree xbejnman:

—Walican zien bejn rén gucaagdiajg xtiidx Dios,
per ad zient bén guliiti laa reeman yu'. 38 Zeel gol
gunab loj Dios din guixhiaalaman mazri ree bén
guliii laa reeman.

10

Gulej Jesus chiptio'p ree apOstoles
(Mr. 3:13-19; Lc. 6:12-16)

1 Gurejdx Jesus chiptio'p ree xbejnman, abi'
badééman guialrniabee loj reeman din yabéé ree-
man xindxab luxdoo ree bejn din yaytjn téé ree-
man bejn ree graloj guialrdoob né graloj guialgui-
jax.

2 Bén guie ree naj guidxiptio'p ree xi apoOstoles
Jesus: SimOn bén guléélajman Béd, con bijchaman
Andrejs, né Jacob con Waj, bén naj ree xi'n Zebe-
deo. 3Né Felip, Tol, Tumajs con Matew bén baquijx
impuest, nétéé Jacob xin Alfeo con Lebeo bén
la gajc Tadeo 4 né Simon bén bi'ch loj ree bén
Cananistas con Judas Iscariote bén yayii Jesus.

Rxhiaal Jesus gra ree xbejnman chigliiii reeman
xtiidx Dios
(Mr. 6:7-13; Lc. 9:1-6)
5 Chi guxhaal Jesus guidxiptio'p ree xbejnman,
rébaman loj reeman:

—Ad chedi niz lod zojb ree bén ad najt bén
Israel, ni'qui ree guiedx riga' niz Samaria, 6 gol
chejli niz lod zojb ree bén Israel bén ad zinalt ree
xnejz Dios. 7 Gol gijdx loj reeman guial ma zééd
gajxh xguialrniabee Dios. 8 Gol baytijn bénragxuu
ree, gol basban bén ma gijt ree, gol baytijn bénrajc
ree guialguijdxlalepra, gol babéé téé xindxab lux-
doo ree bejn. Zi'cgajc cwa' lagajdi guialrniabee,
ziangajc yayujndi bejn lagajzi.

9°Ad chinédi or, ni'qui plajt, ni'qui cobr, 19 ni'qui
guijxh. Ad bal chiné stib nejz xabidi, ni'qui stib
nejz xguréchidi, ni'qui yagrliadxidi, din bén rijn
dxiin rayal gudééd ree bejn ni gawaman.

11°Chi guidxindi tijb guiedx o tijb ciuda, gol
gule'c ruson chu bén naj benza'c yaya'ndi lidx, ya-
gaj gol baya'n xt chi yazadi luguiedx guin. 12 Abi'
chi chu'di 1ént guin, gol gujdx loj ree bén zojb
yagaj: “Yabe'cdxe Dios luxdoodi.” 13 Bal rayal
reeman guialnaza'c guin, zaya'nan con laa ree-
man guidad bal id rayal reeman laan zayejcan
con 1&jt. 14 Guidad bal yu' guiedx o yu ya lod ad
raca't reeman léjt o bal id rén reeman gucaagdiajg
reeman ni guiébidi, gol baza yagaj, gol gudxijp
guxyuj guia'di zi'c tijb sen guial ad bazoobt ree-
man xtiidxidi. 15 Naj rni 1éjt guial dxej ni yadééd
ree bejn cwent loj Dios, mazri casti naroob yayal
reeman guial loj ree bén Sodoma né Gomorra.

Guialzini zééd

16 Réb téé Jesus loj ree xbejnman:

—Gol bacaagdiajg ni rnin, naj rxhial 1éjt zi'c ree
xiil loj ree cuyojt. Zeel gol gojc nasin zi'c béél, gol
gojc téé nadoo zi'c palom. 17 Gol gojp cudad din
zayu ree bejn 1éjt loj ree guxtis, zaguijn reeman
1éjt 1én ree yadoo. 18 Abi' xt chiné reeman l€jt loj
ree gobernador né l1oj ree rey guial rliladxidi naj,
zian gudi da diidxan loj reeman né loj ree bén ad
zinalt xnejz Dios. 19 Per chi chiné reeman 1éjt 10oj
guxtis, ad chu'di xgab xhie guinieedi xhie té€ naag
guinieedan, din chi guidxin hor guinieedi, Dios
yazaladx 1éjt diidx ni guinieedi. 20 Din ad léjttan
guiniee, xSprijt xDadidi Diosan guiniee por léjt.

21°Zadxin dxej yayi ree bejn laagajc bijch ree-
man par guiét reeman. Guidad ree dad yayu
laagajc xi'n reeman, abi' ree bejn zadxe'ch xdad
reeman né xniaa reeman abi' yayl reeman laa

reeman par guiét reeman. 22 Gra bénguidxliuj
guidxe'ch 1éjt guial najdi da bejnan, per bén
sudxi'ch loj guial rliladxaman naj xt dxej chigra
guibanman, laaman yayal xanyabaa. 23 Chi sunal
reeman léjt tijb luguiedx par giiiin reeman 1éjt
xhienin, gol chej stijb guiedx, din naj rni lojdi, ad
warat xguiedx Israel chedi chi gui't Bén guxhaal
Dios.

24 °Tijb bejn ad mast lasajc loj xmextraman,
ni'qui tijb mojs ad mast lasajquix loj xpatronx.
25 Bén cusiid rayal xhienladxaman chi ma rajca-
man zi'c rajc xmextraman guidad tijb mojs rayal
xhienladxix chi ma najx zi'c xpatronx. Nacli naj
rniabeen lojdi, guléélaj ree bejn naj Beelzebu, di-
idxgui 1&jt najdi da bejnan.

Churayal guidxeb bejn
(Lc.12:2-9)

26°Ad guidxebidi bejn ree, din achet ni ralan yu'
ni ad zaguient, ni'qui tijb ni naguie'ch ad yu't ni
ad zagbeet bejn. 27 Ni canin 1éjt naguie'ch, gol
gljdxan loj ree bejn, guidad ni canin 1éjt ralan, gol
glijdxan loj gra ree bejn. 28 Ad rdxebidi bén rén
ree gugijt 1éjt. Din zile' gugijt reeman xcuerpidi,
per xsprijtidi ad zile't gugujt reeman laan. Gol
bidxebli Dios dinlaaman zile' gunijt xcuerpidi abi'
guixhiaalaman xsprijtidi gabijl.

29 ’Léjt raghee gu1a1 biguijndoo ree ad lasajct
reeb wayéjx, per ni'qui tijb reeb ad z&jtt sin xper-
mis xDadidi Dios. 30 Guidad 1éjt xt guidxguijquidi
graczan nayab loj Dios. 31 Zeel ad rdxebidi din
mazrilasajquidi guial loj zien da't ree biguijndoo.

Bénréb loj ree bejn guial najman xbejn Jesucrist
(Lc.12:8-9)

32 ’Bén guiéb niz loj ree bejn guial da bej-
nanan, ziangajc naj guié loj da Dadan Dios bén yu'
xanyabaa guial da bejnanan. 33 Per bén guiéb niz
loj ree bejn guial ad da bejntanan, ziangajc guié
loj da Dadan Dios bén yu' xanyabaa guial ad da
bejntanan.

Por Jesusrlia' lasa' ree bejn
(Lc.12:51-53; 14:26-27)

34Réb tée Jesus:

—Ad zialtan par yabecdxen luxdoo bejn, zialan
din guial chililadx reeman naj chu' wadijl. 35 Din
guial chililadx bejn naj, zadxe'ch xinguiaaw
xdadix, guidad biingunaa zadxe'ch xniaam, abi'
biinwalidx zadxe'ch xnasuegrim. 36 Abi' laagajc
bén zojb ree 1éntilidxidi guidxe'ch 1éjt.

37°Bén rén xdad o xniaa mazczi guial lon, ad za-
jct gacaman da bejnan. Ziangajc bén rén xi'ngaan
o xi'ndxa'p mazczi guial lon, ad zajct gacaman da
bejnan. 38 Bén rén guidnal naj, abi' ad réntaman
sagdiajman por naj, ad zile't gacaman da bejnan.
39Bén rniajchi' guialnaban rajpaman loj guidxliuj
guie, zadxin dxej gunijtaman laan, per bén guiét
por naj, zajpaman guialnaban tiblayaa con Dios.

Nitia'ree bejn
(Mr.9:41)
40°Bén ridxga' 1€jt, najn ridxga'man, guidad bén
ridxga' naj, bén guxhaal najn ridxga'man. 41 Bén
ridxga'tijb bén rudéé xtiidx Dios loj ree bejn, guial
zéédaman por Dios, zaca'man lasa' nirayal tia' bén
guin loj Dios. Ziangajc bén ridxga' tijb bén naban

zi'c rén Dios, zaca'man lasa' ni rayal tia' bén guin
loj Dios. 42 Abi' chutééz bén gudééd maijsi tib xijgzi
nijs naalyuj loj bejn guial najman da bejnan, naj
rnilojdi guial yu' ni gudééd Dios tia' reeman.

11

Bigneené ree xbejn Waj Jestis
(Lc.7:18-35)

1 Chi gulox réb Jesus loj guidxiptio'p ree xbejn-
man conree nin chiguieen reeman, dxel bazaman
yagaj zigliiiman bejn ree xtiidx Dios loj ree guiedx
riga' niz yagaj.

2 Abi' Waj, la'tgaj yu'man ladxguiib, cwa'man
ruson gra ree ni cayujn Jesus. Dxel guxhaal tio'p
choon ree xbejnman, 3 bignabdiidx reeman loj-
man, réb reeman:

—¢LUj naj Cristo ya bén naj gui't, o yaléjzan ben
renya?

4Dxel réb Jesus loj reeman:

—Gol chej gol gijdx loj Waj ni cuguiaadi né
ni cucaagdiajguidi. > Gol gijdx lojman guial ma
ruguiaa ree bénlutia'p, ma rajc rza ree bencoj, ma
bayajc téé ree bén rajc guialguijdx la lepra, ma
riguiejn ree bén nacwa't guidad ree bengit ma
baban reeman, abi' ree bénprob ma caguiejn ree-
man xtiidx Dios. 6 Xiquilbaa ree bén ad zucwéézt
chililadx naj.

7 Chi baza ree bén guxhaal Waj, dxel guzuloj
Jesus caneeman loj ree bejn xcwent Waj, rébaman:

—¢Chu naladxidi naj bén biquiaadi loj yujbidx?
¢Naladxidi ya najman zi'c tijb biqui ni runiib bi?
8 ;0 xhienaag naj bén biquiaadi? ¢Najman tijb bén

najcw lajd zagdxe ya? Léjt ragbee guial bén rajcw
ree lajd zagdxe 1én palas zojb reeman. 9 ;Chuza
biquiaadi? ¢Tijb bén rudéé xtiidx Dios loj ree bejn
ya? Per naj rnilojdi guial biquiaadi tijb bén mazri
zojbloj guialloj bén rudééd xtiidx Dios loj ree bejn.
10 Wajn din laaman naj ben ruza't loj xtiidx Dios
lod réb:

Naj rxhial tijb bén ned lojl,

ben glitinchaaw xnejzil.

11 Naj rni 1&jt, loj graczi ree bénguidxliuj, ad wayut
bén mazri zojbloj guial loj Waj. Per majsi zian, bén
ad zojblojt loj xguialrniabee Dios, laaman mazri
zojbloj guial loj Waj.

12°Diizd chi bi't Waj xt yan, zien bejn riijn da't
naguiejn chu' lod rniabee Dios. Abi' ree bén rijn
da't naguiejn laa reeman chu' lod rniabeeman.
13 Diizd ley badéé Dios loj Moisejs con loj ree
bén badéé xtiidx Dios loj ree bejn, xt Waj, laa
reeman gunee xcwent xguialrniabee Dios. 14 Abi'
bal chililadxidi ni ganin 1jt, naj rni guial Wajn naj
Elias bén badéé xtiidx Dios loj ree bejn. 15Bén rén
ree gucaagdiajg, gol bacaagdiajg.

16 ’sXhienaag ganin 1éjt naj ree bén riga' loj
guidxliuj guieyan? Laareeman naj zi'cree xindoo
rguijt niz galay luguiedx, abi' rbixdiaj reex réb loj
lasa' reex: 17 “Bacwejdxan bidxa, per ad baya'tidi,
badoolan ni naya ree per ad biintidi.” 18 Din bi't
Waj bén baroobnijs bejn ree, ad rawtaman ad ré'
téétaman vin, abi' rébidi xindxab yu' luxdooman.
19Yan, bi't Bén guxhaal Dios, rawaman ré' tééman
vin abi' rébidi nalaman ruladx tééman guié'man,
ruchajg tééman béndol ree con ree bén ruquijx
impuest. Per ree bén ma ca' xguialrniabee Dios,

por laa reeman rguien guial gra ni riijn Dios naj
zagdxe.

Bén ad bazoobt ree xtiidx Dios
(Lc.10:13-15)

20 Dxel guzuloj Jesus cadiléman bén zojb ree
guiedx lod beenman mazri zien ree milagr. Din
bén guin ree ad bayilijnt reeman xgab por xtol
reeman, abi' rébaman loj reeman:

21 —iProbza 1éjt bén Corazin! jProbza 1éjt bén
Betsaida! Din bal luguiedx Tiro né luguiedx Sidon
niajc ree milagr ni goc ladxidi, diizd gocli nayijn
reeman xgab por xtol reeman, niajcw reemanlajd
ya's nuroob téé cobdéj guijc reeman zi'c tijb sen
guial ma bayiijn reeman xgab por xtol reeman.
22 Per rnin léjt guial dxej yadééd ree bejn cwent
loj Dios, mazri casti naroob yayalidi guial loj ree
bén Tiro né ree bén Sidon. 23 Guidad 1éjt bén
Capernaum, ad naladxidi yayalidi xanyabaa, 1&jt
yayal gabijl. Din bal luguiedx Sodoma niajc ree
milagr goc ladxidi, Xt yan sta yu' guiedx guin.
24 Per rnin lojdi guial dxej yadééd ree bejn cwent
loj Dios, mazri casti naroob yayalidi guial loj ree
bén Sodoma.

Gol guda lon din yaziiladxidi
(Lc.10:21-22)

25Lén ree dxejzii réb Jesus:

—Dad, ruzatan lij zagdxe, din ni baquie'chil loj
ree bén rajc né 1oj ree bén rignia', laan ma baluul
loj ree bén ad rajct. 26 Zian gojc Dad, din zian
guyénl.

27°Da Dadan banee gra lon. Abi' achut niinbee
Jesucrist xi'n Dios, tijbzi Dios, achu téét niinbee

Dios, tijbzi Jesucrist Xi'nman, con ree bén rénman
gllinbee Dios. 28 Gradi, bén ma badxag riijn
xhienin din yaya'ndi zagdxe loj Dios, ma badxag
téédi nuu xtolidi. Gol guda lon, naj gune guialrazi-
iladx lojdi. 29 Gol bazoob da diidxan, gol basiid
téé gaquidi benza'c né bén chaawladx zi'c naj, din
yabedxe luxdoodiloj Dios. 30Din ad nawéégt guial
guzoobidi da diidxan, ad nawéég téét guial guilindi
zi'c rénan.

12

Rgui'ch ree xbejn Jesus trigo dxej raziiladx ree
bén Israel
(Mr. 2:23-28; Lc. 6:1-5)

1 Tijb dxej raziiladx ree bejn, chi cadéd Jesus
con ree xbejnman loj tijb guiniaa lod yu' trigo,
dxel calaan ree xbejnman abi' guzuloj cagui'ch
reeman trigo persi cayaw reeman laan. 2 Abi'
chi baguiaa ree bénfarisew ni cayiijn reeman, réb
reeman loj Jesus:

—Baguiaa ree xbejnl nial cayiijn reeman ni ad
rayalt gliiin reeman dxej raziiladx ree bejn.

3Dxel réb Jesus loj reeman:

—¢Gadidi gool loj xtiidx Dios ya ni been Davi
chi gulaanman con ree xcompniaraman? 4 Guyu
Davi 1én xyadoo Dios abi' cwa'man guiadxtil ma
nagle' ree gudawaman con ree xcompniaraman,
ni ad rayalt niajw reeman, bixhiosi ree rayal gaw
laa reen. 5 ;0 gadidi gool loj xley Moisejs ya
guial achet dol rijn ree bixhioz chi riijjn reeman
dxiin 1én yadoo majsi ad raziiladxt reeman dxej
raziiladx ree bejn? 6 Abi' naj rni 1éjt guial naj,
bén za'né 1éjt mazri lasajcan guial loj yadoo. 7 Bal

rignia'di xhie rén guiéb loj xtiidx Dios lod réb: “Ni
rénan naj guial yayalasa'di, ad guial guneetidi gon
lon.” Bal rignia'di diidx guin ree ad zudxiibtidi
guijc ree bén ad rajpt dol. & Abi' Bén guxhaal Dios
rajpaman guialrniabee dxej raziiladx ree bejn.

Rayajc tijb bén néjt tiblad yaa
(Mr. 3:1-6; Lc. 6:6-11)

9 Chi gudéd gojc zian, dxel baza Jesus abi' guyu-
man lén tijb yadoo naj niz yagaj. 10 Lén yadoo
guin za' tijb bén néjt tiblad yaa. Abi' guial ree
bénfarisew raguiil reeman mod xhie gudxiib ree-
man guijc Jesus, dxel gunabdiidx reeman lojman,
réb reeman:

—¢Zile' yayujn bejn tijb bénragxuu dxej raziiladx
bejnya?

11 Badxi' Jesusan rébaman:

—Bal tijb 1éjt rajp tijb xiil, abi' yabib 1én bala'
dxejraziiladx bejn. ;/Nid zabéédilaab dxej guinya?
12 swen id mazri lasajc tijb bejn guial loj tijb xiil
ya? Zeel achet glilinan zajc giilin bejn ni naj zagdxe
dxej raziiladx bejn.

13 Dxel réb Jesus loj bénragxuu yaa guin:

—Basli yaal.

Abi' basli yaa bén guin, loj hor ziigajc bayajc
yaaman zi'c naj stibladan. 14 Per chi barii ree
bénfarisew guin 1én yadoo guin, guzuloj cayu ree-
man diidx xhienaag giilin reeman din gugtijt ree-
man Jesus.

Bén gule Dios
15 Chi gogbee Jesus zian, laa zia gajcaman, abi'
zien ree bejn binal laaman. Dxel bayiijnman gra
ree bénragxuu, 16 abi' gunabeeman laa reeman

chitéé guitie'ch reeman diidx chu bayijn laa ree-
man. 17 Zian guzojb xtiidx Isaias, bén badéé xtiidx
Dios loj ree bejn, chi rébaman:

18 Gol baguiaa, bén guie naj bén gulen

din giiinman naj sirv,

laaman naj bén rén da'tan,

rabaané' téén laaman.

Gudé da Sprijtan lojman

abi' guiébaman loj ree bénguidxliuj

xhienaag naj da guialrniabeen.

19 Achut tilnéman,

ad zabixdiaj téétaman

achut téét guien cha'man niz lunejz.

20 Ad zudéédtaman casti bén ad za'dxi'cht

ree loj da nejzan, né ree bén ad ridxga'za'ct naj,
xt chi ma beenman gan gac guialguxtis.

21 Abi' xt ree bén ad najt bén Israel

cweéz reeman yabééman laa reeman loj dol.

Rébree bejn ca' Jestis xguialrniabee Beelzebt
(Mr. 3:19-30; Lc. 11:14-23; 12:10)
22 Biné ree bejn tijb xinguiaaw lod za' Jesus, yu'
xindxab luxdoox, natia'p lojx naj tééx gop. Dxel
bayijn Jesus laax abi' guzuloj rnieex ruguiaa tééx.

23 Graczi ree bejn dad badxaloj reeman, abi' réb
reeman:

—¢Id bén guinan z€éd loj xdiaa Davi ya?

24 Chi biguiejn ree bénfarisew zian, dxel réb ree-

man:

—Bén guin rabéé xindxab luxdoo ree bejn por

xguialrniabee Beelzebu xin rniabee ree xindxab.
25 Per Jesus gogbee gajcaman xgab cayliijn ree-

man, abi' rébaman:

—~Gra nacion o ciuda bal id nadxag riga' bejn,
rlia'lasa' reeman, ziangajc tijb famil balid nadxag
riga' reeman, rlia' lasa' reeman. 26 Ziangajc bal
xindxab su contr laagajquix, nayob nitix. 27 Léjt
na guial naj rabé xindxab luxdoo ree bejn por
xguialrniabee Beelzebu, per bal zianan, ;chuza
rudéé guialrniabee loj xbejndi din yabéé reeman
xindxab? Zeel laagajc reeman rulii guial ad laat
rnieedi. 28 Per naj, bal por xSprijt Dios rabén
xindxab luxdoo ree bejn, rén guiéban guial ma
za'né xguialrniabee Dios 1éjt.

29°Din ¢xhiezanaag chu' tijb bejn lidx tijb bén gojl
par cwanman ni rajpaman, bal id zaxhiixgajman
laaman? Zian guinman din chile' cwanman ni
rajpaman.

30°Bén ad za't con naj, za'man contr naj. Guidad
bén ad ruto'pt bejn par naj, rtie'’chaman laa ree-
man.

31°Zeel rnin léjt: Zujn Dios perdon xhietééz
dolan, né ree diidxguijdx ni rnieetzi ree bejn, per
ad zljntaman perdon bén rnieeguijdx ree xSprijt
Dios. 32 Chutééz bén guinieeguijdx Bén guxhaal
Dios, zajcaman perdon, per bén guinieeguijdx
xSprijt Dios ad zajctaman perdon yan, ni'qui chi
yaguialan.

Niinbee bejn tijb yag por nirtia lojn
(Lc. 6:43-45)
33°Léjt ragbee, bal tijb bejn ruzuyj tijb yag za-
gdxe, rtia ni zagdxe lojn, per bal guzujman tijb
yag guijdx, rtia ni guijdx lojn. Din tijb gaj yag
niinbee bejnan por ni rtia lojn. 34 {Xi'n xindxab!
¢Xoza guinieedi diidx zagdxe ree awa benmal



San Matew 12:35 xli San Matew 12:42

16jt? Din ni yu' luxdoo bejn laan rnieeman.
35 Benza'c rnieeman diidxza'c, din laan yu' lux-

dooman. Guiaad benmal rnieeman diidxmal din
laan yu'luxdooman. 36 Per naj rniléjt guial dxej ni

gliin xguialguxtis Dios, gra ree bejn yadééd cwent
lojman por gra ree diidxguijdx ni rniee reeman.
37Din por xtiidx gajc bejn guiguien bal rayalaman
xcasti Dios o ad rayaltaman laan ya.

Rniab ree bénfarisew tijb milagr
(Mr.8:12; Lc. 11:29-32)

38Yu' ree bénfarisew con ree mextr nirajcley, réb
loj Jesus:

—Mextr, rayénan yaguiaan guinl tijb milagr.

39Badxi' Jesusan rébaman:

—Lé&jt benmal, bén ad rijnt ni rén Dios abi' réndi
glnan tijb milagr. Per achetri guguiaadi, tijbzi
zi'c guzac Jonas bén badéé xtiidx Dios loj ree bejn.
40 Din zi'c guyu Jonds 1én béjl naroob choon dxej
choon guiaal, ziangajc Bén guxhaal Dios, choon
dxej choon guiaal chu'man 1én baa. 4! Abi' chi
yadééd ree bejn cwent loj Dios, bén guban ree
Ninive zaban reeman abi' guiéb reeman guial ree
bén riga' yan, yayal reeman xcasti Dios. Din bén
Ninive ree bayejc reeman loj Dios chi bacaagdiajg
reeman xtiidx Dios ni gunee Jonas. Abi' yan,
bén za'mé 1éjt mazri lasajcaman guial loj Jonas.
42 Ziangajc bén goc reina niz sur, zabanman chi
yadééd ree bejn cwent loj Dios, dxel guiébaman
guial ree bén riga' yan, yayal reeman xcasti Dios.
Din laaman dad zijt guzaman persi bicaagdiajga-
man xguialrajc rey Salomon. Abi' yan, bén zame
18jt mazri lasajcan guial loj Salomon.

Xindxab nirayejc
(Lc.11:24-26)
43°Chi rarii tijb xindxab luxdoo tijb bejn, abi'
rzax niz loj yujbidx rguiilix lod yaziiladxix. Abi'
chi ad rdxejlt lod yaziiladxix, dxel rujnx xgab
naladxix: 44 “Zagdxeli yaye'can lod guzaan.” Abi'
chi rayejquix ruguiaax luxdoo bén guin najn zi'c
tijb 1énti lod achut zojb, lod bilioob lod najcchaaw
téé. 45 Dxel rica'x za gajdx xindxab naj ree mazri
xinmal guiallojx. Abi'ru grareexluxdoo bén guin.
Dxel mazri benmal gacaman guial loj ni gocaman
yaloj. Ziangajc sac ree benmal riga' loj guidxliuj
an.

Xniaa Jesus con ree bijchaman
(Mr. 3:31-35; Lc. 8:19-21)

46 Sta canee Jesus loj ree bejn, bidxin xniaaman
con ree bijchaman, za' reeman lule', rén reeman
guinieené reeman laaman. 47 Abi' yu' tijb bén réb
lojman:

—Laa xniaal con ree bijchil za' lule' guin, rén
reeman guinieené reeman lij.

48 Per Jesus badxi'man xtiidx bén guin rébaman:

—¢Chunajdanan chu téé ree nin naj da bichan?

49 Dxel con yaaman baliii ree xbejnman

rébaman: _ ) _
—Bén guie ree naj da nan né ree da bichan.

50 Din chutééz bén rijn zi'c rén da Dadan bén yu'
xanyabaa, laaman naj da bichan, da zanan, né da

nan.
13

Xcwent bén rtie'ch bin
(Mr.4:1-9; Lc. 8:4-8)



San Matew 13:1 xliii San Matew 13:13

1Dxejzii brii Jesus yu lod zojbaman, bisobaman
ro' nijs Galilea. 2 Abi' guial dad zien ree bejn
bido'p yagaj, beenan naguiejn weé'p Jesus loj tijb
barcw dxel gurejman lojn, guidad ree bén guin
za' reeman ro' nijs guin. 3 Zien ree ni guzuloj
culiiiman laa reeman, per con ganax zi'c cwent
ree, rébaman loj reeman:

—Tijb bejn, briiman bigtie'’chaman bin loj
xguiniaaman. 4 Chi catie'chaman bin guin, ta'nan
biajb loj nejz, abi' bi't ree biguijn gudaw reeb
laan. 5 Sta'nan biajb loj ree guiaj lod ad riga't zien
yuj, cari gulejnan guial ad zient yuj riga'. 6 Per chi
brii gubijdx, baze'can laan, abi' guial ad yu't liujn
gubidxan. 7 Dxel staman biajb loj ree yaquiéjch,
chi guni's ree yaquiéjch guin banidloj reen laan.
8 Per sta'nan biajb loj yuj za'c, abi' dad gojcan.
Yu'n cwa tibgayuu bin loj, yu'n cwa gayojn yu'
téén cwa gajlbichii. 9 Bén rén gucaagdiajg, gol
bacaagdiajg.

Chexc zeel rulliti Jesus con ni ngj ree zi'c cwent
(Mr. 4:10-12; Lc. 8:9-10)

10Dxel gubig ree xbejn Jesuslojman réb reeman:

—¢Chexquiza zeel ruliitil bejn ree con ganax zi'c
cwentree?

11Badxi' Jesus laan rébaman:

—Lé&jt, Dios ma basa'n 1éjt din chignia'di xhien-
aag naj xguialrniabeeman, per bén guin ree ad
basa'nt Dios laa reeman chignia' reeman laan.
12Din Bén ma rignia', gusnuu chignia'man mazri,
abi' zignia' da'taman. Per bén ad rignia'za'ct ad
rijn téétaman naguiejn chignia'man mazri, xt ta'n
ni rignia'man zayanladxaman. 13 Zeel rniené'n

laa reeman con ganaxzi zi'c cwent ree. Din

majsi rani loj reeman per rijn reeman zi'c bén

ad ruguiaat, abi' majsi riguiejn reeman per rijn

reeman zi'c bén ad riguiejnt, bén ad rignia' téét.

14Zian rzojb xtiidx Isaias, bén badéé xtiidx Dios loj

ree bejn, chi rébaman:

Majsi riguiejn reeman, per achetczi chignia' ree-
man.

Abi' majsi rani loj reeman, per ad ruguiaat ree-
man.

15Din ma been luxdoo reeman gojl,

nayaaw guidiajg reeman,

nayaaw téé guiaaloj reeman.

Chitéé guguiaa reeman,

guiguiejn reeman,

chignia' téé reeman.

Din ad rént reeman gui't reeman lon din giinan laa
reeman perdon.

16 *Per xiquilbaadi cuguiaadi caguiejn téédi.
17 Din naj rni lojdi guial dad zien ree bén badéé
xtiidx Dios loj ree bejn, né ree bén guban zi'c rayal,
guyén reeman nuguiaa reeman ni cuguiaadi per
ad baguiaat reeman laan. Guyén reeman niguiejn
reeman ni caguiejndi per ad biguiejnt reeman
laan.

Rusignia' Jestis xcwent bén rtie'ch bin
(Mr.4:13-20; Lc. 8:11-15)
18’Yan gol bacaagdiajg xhie rén guiéb ni rnin lo-
jdi xcwent bén bigtie'ch bin. 19 Bén riguiejn xtiidx
Dios abi' ad rignia'taman laan, laaman naj zi'c bin
biajbloj nejz, guiallaari't gajc xindxab rquiedix ni
bacaagdiajgaman. 20 Guidad bin biajb loj ree guiaj
naj zi'c bén riguiejn xtiidx Dios, abi' dad nix ru

luxdooman riguiejnman laan, 21 per guial najman
zi'c cwaan ni ad yu't xliuj, ad rzudxi'chtaman.
Chi rzagdiajman o rdxe'ch ree bejn laaman por
xtiidx Dios, laa rusa'n gajcaman ni rliladxaman.
22 Abi' bin biajb loj ree yaquiéjch naj zi'c bén
riguiejn xtiidx Dios, per guial mazri ruman xgab
por ni yu' loj guidxliuj guie, rusquiee guialnaza'c
riga'loj guidxliuj guie laaman, abi' zianzi rucweééz
rucaagdiajgaman xtiidx Dios achet sirv been ni
bacaagdla]gaman 23 Per bin biajb loj yu] za'c naj
zi'c bén r1gu1e]n xtiildx Dios abi' rignia'man laan
rijn tééman zi'c rén Dios, zi'c ni cwa tibgayuu bin
loj o zi'c ni cwa gayojn o ni cwa gajlbichii.

Trigo con gui'xhguijdx

24 Be Jesus stijb ni naj zi'c cwent loj reeman,
rébaman:

—Xguialrniabee Dios naj zi'c tijb bén badxe'
ganax bin zagdxe loj xguiniaa. 25 Per la'tgaj
naga'yéjs gra reeman, bidxin bén rdxe'ch laaman
guxibinman gui'xhguijdx ree loj trigo guin dxel
ziaman. 26 Abi' chi gulen trigo guin brii téé dojn
lojn né ree gui'xh guin ma yu' lojn. 27 Dxel bi-
cojn ree xmojs bén naj xguiniaa laan laaman, réb
reeman: “Dad ¢nid ganax bin zagdxe badxe' 10j
xguiniaal ya? yan, ¢banza guza gui'xh yu' lojn?”
28 Badxi'man laan rébaman: “Wed tijb bén rdxe'ch
naj bidgadxe'laan.” Dxel gunabdiix ree mojs guin
lojman réb reeman: “;Xhie nal zudojxhan gui'xh
guin ree ya?” 29 Dxel rébaman loj reeman: “Yajqui,
chitéé guial gaxhidi gui'xh guin gaxhidi né trigo
guin. 30 Zagdxeli gol basa'nan din ni'snén trigo
guin xt chi ma gojcan. Abi' chi guidxin dxejyado'p

trigo guin guién loj ree bén guto'p laan din yalojx-
gaj gui'xh guin yato'p reeman din guixhii reeman
lénan zianz che'can. Dxelri yato'p reeman trigo
guin din cu'chaaw reeman laa reen lod ruchaaw
reen.”

Xcwent xhaj moxtajs
(Mr. 4:30-32; Lc. 13:18-19)

31 Be Jesus stijb ni naj zi'c cwent loj reeman,
rébaman:

—Xguialrniabee Dios naj zi'c xhaj moxtajs, ni
rudxe' tijb bejn loj xguiniaaman. 32 Abi' bin guin
naj mazriniwitloj graree bin, per chirni'sanlaan
rajc mazri ni naroob loj gra ree cwaan. Abi' guial
naroob da't rajcan, Xt rijn xguixbitia's ree biguijn
xidxan.

Xcwent levadur
(Lc.13:20-21)
33 Be té€ Jesus stijb ni naj zi'c cwent loj reeman,
rébaman:
—Xguialrniabee Dios naj zi'c levadur nirugo'ch
tijb Dbéngunaa choon midid harin, abi' laan
rusaaguij gra cob guin.

Chexc zeel rulliti Jests con ni ngj ree zi'c cwent
(Mr. 4:33-34)

34 Gra ree ni baliiii Jesus bejn ree, baliiiiman laa
reeman con ganax ree ni naj zi'c cwent, achet
baluiman laa reeman con ni ad najt ree zi'c cwent.
35 Zian gojc persi guzojb xtiidx bén badéé xtiidx
Dios loj ree bejn, chi rébaman:

Con ganaxzi ni naj ree zi'c cwent guliin bejn ree,
guién loj reeman ni gad reeman gagbee diizd chi
gocchaaw guidxliuj.

Rusignia' Jestis xcwent gui'xhguijdx

36 Chi ma bazaadiidxné Jesus benzien guin ree,
dxel bayuman lénii con ree xbejnman, abi' gunab-
diidx reeman lojman, réb reeman:

—Basignia' dunujn xcwent gui'xhguijdx ni
gulen loj guiniaa guin.

37Badxi' Jesusan rébaman:

—Bén rudxe' bin zagdxe guin naj Bén guxhaal
Dios, 38 abi' guiniaa guin naj guidxliuj. Guidad bin
zagdxe guin naj ree bén naj par loj xguialrniabee
Dios. Abi' ree gui'xh guin naj bén naj ree par
xindxab. 39 Guidad bén rdxe'ch, bén guxiibin trigo
guin naj xindxab. Abi' guial rado'p guialnaza'c
guin rén guiéb chi nit guidxliuj, guidad ree bén
yato'p guialnaza'c guin naj ree xianjl Dios. 40 Zian
zi'c rado'p ree gui'xhguijdx guin par che'c reen,
zian gac chi nit guidxliuj. 4! Bén guxhaal Dios
guixhiaal ree xianjlaman din yabéé reeman bén
rayal ree yarii loj xguialrniabeeman, bén ruzaal-
guiiw bejn ree din gulin reeman dol né gra ree
bén cayiijn dol. 42 Abi' guzaal reeman laa ree-
man loj bajl lod goon reeman xt gaw lay reeman.
43Dxel bén naban ree zi'c rén Dios, guidiin reeman
bacha' loj xguialrniabee xDad reeman Dios, zi'c
rdiin gubijdx bacha'. Bén rén gucaagdiajg, gol
bacaagdiajg.

Xcwent ni lasajc
44°Xguialrniabee Dios naj zi'c tijb ni lasajc da't,
ni naguie'ch loj tijb guidxliuj. Abi' rdxejl tijb bejn
laan zianz ruquie'chaman laan stijb, lod gulééman
laan. Abi' dad rabaaman ruto' gra ni rajpaman
persi rsiiman guidxliuj guin.

Xcwent perl
45°Rni téén 1éjt: Xguialrniabee Dios naj zi'c tijb
bén rguiil perl zagdxe din siiman laan. 46 Chi
rdxejlaman tijb perl lasajc, ruto' gra ni rajpaman
abi' rsiiman laan.

Xcwent guijxh rniaaz béjl

47°Abi' téé xguialrniabee Dios naj zi'c tijb guijxh
ni ruzaal reeman loj nijs abi' rniaazan graloj béjl.
48 Dxel chi ma gudxa guijxh guin rabéé reeman
laanro'nijs guin, abi'rbejreemanrabe reemanloj
béjl guin, dxel ragu' reeman be zagdxe 1én dxim
guidad be ad najt zagdxe rusééb reeman. 49 Zian
gac dxej nit guidxliuj, gui't ree xianjl Dios yabe
reeman benmal loj ree benza'c. 350 Abi' guzaal
reeman benmal guin ree loj bajl lod goon reeman
abi' xt gaw lay reeman.

Bénrbe nictib né ni yojx

>1 Dxel gunabdiidx Jesus loj ree xbejnman,
rébaman:

—¢Rignia'di gra ni canin 1éjt ya?

Badxi' reeman laan réb reeman:

—Rayignia'nan, Dad.

>2Dxel réb Jesus loj reeman:

—Gra ree mextr ni rajc ley, abi' cusiid reeman
xhienaag naj xguialrniabee Dios, laa reeman naj
zi'c tijb bén rbe niciib né ni yojx loj gra ni rajpa-
man.

Badxin Jesus Nazaret
(Mr. 6:1-6; Lc.4:16-30)

53 Chi gulox gunee Jesus loj reeman zian, zianz

bazaman. 5% Dxel badxin ladxaman, ni guzuloj

culiiiman bejn ree 1én xyadoo reeman. Abi' dad
badxaloj ree bén guin, réb reeman:

—¢Ban guin basiidaman gra ree ni rajcaman?
¢Chexquiza zeel rajc rijnman milagr ree? 55 ;Nid
laaman naj xi'n carpinter ya, abi' xniaaman naj
Li, guidad ree bijchaman naj Jacob, Xiéb, Simon,
né Judas? 56 ;Nid luguiedx guie zojb ree bizanman
ya? ¢Banza guin basiidaman gra ree ni rajcaman?

57 Abi' ad bidxga't reeman Jesus. Per rébaman loj
reeman:

—Bantééz guin rajp ree bejn respejt tijb bén
rudéé xtiidx Dios loj ree bejn, per ladxaman achut
rajp laaman respejt ni'qui lidxaman.

58 Abi' ad zient milagr beenman yagaj guial ad
bililadxt reeman laaman.

14

Glijt Waj Bén baroobnijs bejn ree
(Mr. 6:14-29; Lc. 9:7-9)

1 Tiampzii Herodes bén canabee niz Galilea,
biguiejnman ni cayijn Jesus. 2 Abi' rébaman loj ree
xbejnman:

—Waj bén baroobnijs bejn ree, laaman baban
zatijb, zeel rajpaman guialrniabee rijnman milagr
ree.
3 Réb Herodes zian guial laaman gunabee bini-
aaz Waj, abi' bixiiman con caden dxel badxe'
reeman laaman ladxguiib. Been Herodes guin
zian por Herodias lacheel bijchaman bén la Felip,
4 guial réb Waj guin loj Herodes:

—Ad laat guial zojbnél laagajc lacheel bijchil.

> Guyén Herodes nugijtaman Waj, per bidxe-
baman xhie niijn ree bejn laaman guial graczi

reeman réb Waj naj tijb bén rudééd xtiidx Dios
loj ree bejn. 6 Per chi baza' Herodes ijz, brii xi'n
Herodias baya'm loj ree xbioozaman. Abi' dad
bayuladx Herodes zi'c baya'm, 7 dxel réb Herodes
gudéédaman xhietééz ni guiniabim. 8 Abi' xniaam
réb lojm xhie guiniabim, dxel rébim loj Herodes:

—Banee guijc Waj bén ruroobnijs bejn ree, ba-
neen loj tijb pliajt.

9 Dad guyunaya rey Herodes, per guial mal
baya'n reeman diidx niz loj gra ree xbiooza-
man, gunabeeman xsuldadaman gudééd reeman
ni gunabim. 10 Dxel gunabeeman guitll' reeman
guijc Waj 1én ladxguiib guin, 11 abi' bidxinné ree-
man laan loj tijb pliajt badééd reeman laan lojm,
dxel bayumin loj xniaam.

12 Zianz bidxin ree xbejn Waj baca' reeman
Xcuerpaman persi biquie'ch reeman laaman.
Dxel bicojn reeman Jesus.

Ruyaan Jesus gaay mil bejn
(Mr. 6:30-44; Lc. 9:10-17; Jn.6 :1-14)

13 Chi gogbee Jesus zian, guyuman loj tijb barcw
zéman niz lod achutczi zojb din su laazaman.
Chi gogbee ree bejn, dxel brii ladx reeman zé
guia'zi reeman lod guidxinman. 4 Chi barii
Jesus loj barcw guin baguiaaman bén guixiuj ree
riga' yagaj, bayaman laa reeman abi' bayijnman
bénragxuu ziné reeman. 15 Chi ma gudxe, gubig ree
Xbejnman lojman réb reeman:

—Ma gudxe yan, abi' achut bejn zojb niz guie.
Gujdx loj ree bén guin ma gojl yaguiaj reeman, din
che reeman guiedx lod sii ni gaw reeman.

16 Per badxi' Jesusan rébaman:

—Ad rujnt naguiejn yaguiaj reeman, léjt gol
badéé ni gaw reeman.

17Badxi' reeman laan réb reeman:

—Per gaayzi guiadxtil naca'n con zatio'p béjl.

18 Dxel réb Jesus loj reeman:

—Gol tané reen guie.

19 Dxel gunabeeman gurej gra ree bén guin 1oj
guixya'. Abi' cwa'man guigaay guiadxtil guin
con grop béjl guin. Dxel gules lojman xanyabaa
badééman quixtéé loj Dios, abi' gula'man guiadxtil
guin badééman laan loj ree xbejnman persi gudi's
reeman laan loj gra ree bén guin. 20 Gra reeman
gudaw xt bigdxinladx reeman, abi' staczi bacha
reeman za chiptio'p dxiim ni baya'n. 21 Bén gu-
daw guin ree naj reeman cost gaay mil Xxinguiaaw
garenqui ree béngunaa con ree xindoo.

Riza Jesus loj nijs
(Mr. 6:45-52; Jn.6 :16-21)

22 Dxel gunabee Jesus xbejnman guyu reeman
loj barcw din ned reeman téd gaj reeman stiblad
ro' nijs guin, la'tgaj cuzaadiidx néman benzien
guin ree. 23 Chi ma gulox bazaadiidx néman laa
reeman, dxel zé xtijpaman guijc tijb guia' din
cwedx guiniabaman Dios. Chi gure guiaal xtijbza-
man za' guijc guia' guin. 24 Guidad barcw guin zijt
ma zénloj nijs, dad rliaro' xtiijp nijs guin laan guial
rliaj bi niz loj barcw guin. 25 Chi ma cayreguiaal,
zibig Jesus loj ree xbejnman rzaman loj nijs guin.
26 Dxel baguiaa ree xbejnman laaman rzaman
loj nijs guin, dad bidxeb reeman abi' gurixdiaj
reeman réb reeman:

—iTijb anman!

27Per guneené Jesus laa reeman rébaman:

—iGol bagu'luxdoodi! |Najn, ad rdxebidi!

28 Badxi' Bédan rébaman:

—Dad, bal lijn, gunabee gazan loj nijs guin
guialan lojl.

29 Abi' réb Jesus lojman:

—Guda.

Dxel baguiajt Béd loj barcw guin, rzaman loj nijs
guin zéman loj Jesus. 30 Per chi baguiaaman bidox-
han cabi' dxel bidxebaman, abi' guial guzuloj
cazéébaman Xan nijs guin guridxa'man rébaman:

—iGogné naj, Dad!

31 Loj hor ziigajc basli yaa Jesus gunaazaman
yaa Béd, rébaman lojman:

—¢Chexc zeel ad rliladxza'ctil, chexc zeel yu'
naweééguil?

32 Abi' chi bayé'p reeman loj barcw guin, laa
bacwééz gajc bi guin. 33 Guidad ree bén yu' loj
barcw guin bazuxib reeman loj Jesus, réb reeman:

—Diidxliczi liijn naj xi'n Dios.

Raysiijn Jestis bénragxuu ree Genesaret
(Mr. 6:53-56)

34 Chi gudéd reeman loj nijs guin dxel bidxin
reeman xyuj ree bén Genesaret. 35 Abi' ree bén niz
ni baytinbee reeman Jesus, abi' guidibczi niz yagaj
gutie'ch reeman diidx guial za'man ni. Dxel biné
ree bejn bénragxuu ree lojman, 36 guzajc reeman
liaadx lojman din tiébaman gugaal reeman majsi
guia'zi xabaman. Abi' gra ree bén bagaal xaba-
man bayajc.

Niriijn persi rajc bejn béndol
(Mr. 7:1-23)
1Bénfarisew ree con ree mextr rajc ley, bén zaree
Jerusalén, gubig reeman loj Jesus abi' gunabdiidx
reeman lojman, réb reeman

2 —iChexc zeel ad zinalt ree xbejnl costumbr
ni basa'n dux béngulal ree? ¢Chexc zeel ad zinalt
reeman costumbr zi'c rayal gunaa reeman chi gad
reeman gaw?

3Dxel réb Jesus loj reeman:

—Laadx 1éjt, ¢chexc zeel riijndi xtiidx Dios tiblad
persi zinal xcostumbridi? 4 Din Dios réb: “Gojp
respejt xDadil con xniaal”, abi' “Bén rniee di-
idxguijdx loj xdadaman o xniaaman ya, rayal
guiétaman.” 5 Per léjt réb zile' guiéb bejn loj
xdadaman o xniaaman: “Ad zile't glinan 1ij yudar,
din gra ni ra'pan naj par Dios.” 6 Rébidi guial bén
guiniee zian, ad zile't giitin yudar xdadaman con
xniaaman, abi' zian rbééladxidi xtiidx Dios persi
zinal xcostumbridi. 7{Bénrusquiee! jRiijnzidi guial
nabandi xnejz! Waliqui ni gunee Isaias, bén badéé
xtiidx Dios loj ree bejn, chi rébaman:

8 Bén guie ree rébzi reeman rniajchi' reeman naj,
per ad rént reeman naj con guidib luxdoo reeman.
9Xlia'czi rniajchi' reeman naj,
abi' ruliit reeman bejn ree ganaxzi ni rbééguijc
ree bénguidxliuj.
10 Dxel gurejdx Jesus ben zien riga' ree yagaj,
abi' rébaman loj reeman:

—Gol bacaagdiajg, gol bignia' téé ni ganin lojdi.
11 Ad ni rawt bejn rijn laaman béndol, ni ririi
ro'man laan riijn laaman béndol.

12 Dxel gubig ree xbejn Jesus lojman, réb ree-
man:

—¢Gogbeel ya bidxe'ch ree bénfarisew chi bigu-
iejn reeman ni guneel?

13 Badxi' Jesus laan rébaman:

—~Gra ni ad zéédt por da Dadan Dios bén yu'
xanyabaa, yu' dxej nitan. 14 Zeel gol basa'n ree-
man din laa reeman naj zi'c tijb bénlutia'p ruliii
stijb bénlutia'p ban niz cheman. Abi' bal tijb
bénlutia'p gulut stijb bénlutia'p guin, zayajb grop
reeman ro' bala'.

15 Dxel réb Béd loj Jesus:

—¢Basignia' dunujn xhie rén guiéb ni guneel?

16 Badxi' Jesusan rébaman:

—¢Wen, ni'qui 1éjt ad rignia'tan ya? 17 ;1d rig-
nia'di ya guial gra ni raw bejn rej lénman abi'
rariin? 18 Per diidx ririi ro' bejn, luxdooman zan,
abi' laan riijn laaman béndol. 19 Din luxdoo bejn
za graloj ree xgabmal, guialrugijt bejn, guial rijn
nidxuudx, guialrzuné lacheel ben ren, guialrban,
guialrusquiee né guialrniee diidxguijdx loj lasa'.
20 Gra ree ni guie naj ni rijn bejn béndol. Per
guial ad zunaat bejn zi'c naj costumbr ni rayal
gliun bejn chi gadaman gaw, ad laatan naj ni rijn
laaman béndol.

Tijb béngunaa Canadn bililadx Jestis
(Mr. 7:24-30)
21 Chi baza Jesus yagaj zéman niz Tiro né niz
Sidén. 22 Abi' yagaj zojb tijb béngunaa za niz
Canaan, briiman, rbixdiajman rébaman 1oj Jesus:



San Matew 15:23 v San Matew 15:31

—iDad, xdiaa Davi, baya naj! Da xi'ndxa'pan yu'
bendxab luxdoom, dad rusagziman laam.

23 Abi' Jesus ad badxi'taman xtiidx béngunaa
guin. Dxel gubig ree xbejnman lojman, réb ree-
man:

—Bidxga' béngunaa guin, din yaguiajman, din
rbixdiajman nalaman dunuj ree.

24 Dxel réb Jesus:

—Dios guxhaal naj din giinan yudar ganaxziree
bén Israel zé 1o0j nejz mal.

25 Per béngunaa guin bigzuxibaman loj Jesus,
rébaman:

—iDad, gogné naj!

26 Badxi' Jesusan, rébaman:

—Ad zagdxet naj chiquied bejn guiadxtil loj
Xi'mman din gudéédaman laan loj ree bé'cw.

27Badxi' béngunaa guinan, rébaman:

—Waliquil, Dad, per né ree bé'cw ruto'p guiadx-
til laay ni ryajb xan xmex bén naj xbé'cw laa reeb.

28 Dxel réb Jesus lojman:

—iNa, waliquil rliladxil con guidib luxdool! Gac
zi'c rénl.

Loj hor guin gajc bayajc xi'n bén guin.

Rayiijn Jestis zien ree bénragxuu

29 Baza Jesus yagaj, bidxinman ro' nijs Galilea,
dxel wé'paman guijc tijb guia' abi' gurejman ya-
gaj. 30 DAd zien bejn bido'p lod za'man. Biné
reeman bencoj ree, né ree bénlutia'p, né ree bén
ad rijnt xu'c dxiin, con ree bengop né zien ree
bénragxuu ren ree, badxig reeman laa reeman loj
Jesus, abi' bayljnman laa reeman. 31 Dad badxa
loj ree bejn chi baguiaa reeman ma rniee ree
bengop, ma bayajc xu'c ree bén ad rijnt dxiin

xu'c, guidad ree bencoj ma rza reeman abi' ree
bénlutia'p ruguiaa reeman. Zianz guzuloj cuza't
reeman zagdxe xDios ree bén Israel.

Ruyaan Jesus tajp mil bejn
(Mr.8:1-10)
32 Abi' gurejdx Jesus bén naj ree xbejnman,
rébaman loj reeman:

—Rayan bén guin ree, din ma gojc choon dxej
za' reeman con naj, abi' achet ni gaw reeman. Ad
réntan yagu'nejzan laa reeman sin guialraw ad
nial yadaj reeman niz lunejz.

33 Dxel réb ree xbejnman lojman:

—Per ¢ban guin yuca'n ni gaw ree benzien guin,
zi'c naj guie lod achutczi bejn zojb?

34 Gunabdiidx Jesus loj reeman, rébaman:
—¢Bél guiadxtil ca'di?

Badxi' reeman laan réb reeman:
—Gajdx guiadxtil con zatio'p choon béjl.

35 Dxel gunabee Jesus gurej gra ree bén guin
luyuj. 36 Abi' cwa'man guigajdx ree guiadxtil
guin con ree béjl guin, badééman quixtée loj Dios.
Dxel gula'man laa reen, badééman laa reen loj ree
xbejnman persi gudi's reeman laa reen loj gra ree
bén guin. 37 Gra reeman gudaw xt bigdxinladx
reeman. Abi' staczi bacha reeman gajdx dxim
ni baya'n. 38 Bén gudaw ree naj reeman tajp mil
Xinguiaaw, garenquiree béngunaa con ree xindoo.
39Dxel bazaadiidxné Jesus laa reeman, abi' guyu-
man loj barcw ziaman niz Magadan.

16
Rniab reeman gtitin Jesus tijb milagr
(Mr.8:11-13; Lc. 12:54-56)

1 Bénfarisew ree con ree bénsaducew bidxin ree-
man lod za' Jesus, abi' par guin reeman laaman

prueb gunab reeman lojman din giunman tijb
milagr din guiguien guial Dios guxhaal laaman.
2Per badxi' Jesus laan rébaman:

—Wadxe ree chi ruguiaadi naxnia xanyabaa,
rébidi: “Zagdxe gac guixie din naxnia xanyabaa.”
3Guidadrsil chinaxnia xanyabaa yu' téé zaj, rébidi:
“Ad laat gac yandxej.” iBén rusquiee!, bal rag-
beedi xhie rén guiéb sen yu' xanyabaa, ¢chexc ad
rignia'tidi xhie rén guiéb gra ni cuguiaadi yan?
4 Bén mal, ad rliladxtidi abi' rniabidi giinan tijb
milagr, per achet guguiaadi, tijbzi zi'c guzac Jonas.

Dxel basa'n Jesus laa reeman, ziataman.

Xlevadur ree bénfarisew
(Mr. 8:14-21)

5 Dxel gudédné ree xbejnman stiblad ro' nijs
guin, per bayanladx ree xbejnman niné reeman
guiadxtil. 6 Abi' réb Jesus loj reeman:

—Gol gojp cudad con xlevadur ree bénfarisew né

ree bénsaducew.
7Dxel guzuloj réb loj lasa' reeman:

—Naman duloj ree zian guial ad naca't ree
guiadxtil.

8 Gogbee Jesus ni canee reeman abi' rébaman 10j
reeman: ) _ o _
—¢Chexc zeel rébidi guial ad ca'tidi guiadxtil?

Ta'nnijt rliladxidi naj. 9 ¢Staczi ad rignia'tidi ya?
¢Nidrusaaladxidi ya chi gudi'san gaay guiadxtilloj
gaay mil bejn, abi' zabél dxiim ni baya'n bato'pidi?

10 ;,Nid zaladx téédi ya chi gudi'san gajdx guiadx-
til loj tajp mil bejn, abi' zabél dxtiiman bato'pidi?
11 sChexc zeel ad rignia'tidi guial ad guiadxtiltan
cuzatan lojdi, chi rnin lojdi gapidi cudad con xle-

vadur ree bénfarisew né ree bénsadusew?
12Dxel bignia' ree xbejnman guial ad xlevadurt

guiadxtilan cuza'taman loj reeman, rébaman zian
din gap reeman cudad con ni ruliiii ree bénfarisew
neé ree bénsaducew.

Réb Béd guial Jesus naj Cristo

(Mr. 8:27-30; Lc. 9:18-21)

13 Chi bidxin Jesus niz Cesarea de Filipo, gunab-
diidxaman loj ree xbejnman, rébaman:

—¢Chu réb ree bejn, naj Bén guxhaal Dios?

14 Badxi' reeman laan, réb reeman:

—Yu' reeman réb guial Wajn, bén baroobnijs
bejn ree. Yu'za reeman réb guial Eliasan, bén
badéé xtiidx Dios loj ree bejn, yu' téé reeman réb
guial Jeremiasan, bén badééd xtiidx Dios loj ree
bejn o stijb ben ren ya, bén badééd xtiidx Dios loj
ree bejn.

15 Dxel rébaman loj reeman:

—Laadx léjt, ¢xhie nadi, chu naj?

16 Badxi' Simén Bédan, rébaman:

—L1jn naj Cristo. Lijn naj Xi'n Dios naban.

17Dxel réb Jesus lojman:

—Xiquilbaal, Simo6n, xi'n Jondas, din ad
bénguidxliujt guna lojl ni guinieel, da Dadan bén
yu' xanyabaa laaman naj bén guna lojl. 18 Abi' naj
rni lojl, Béd, (rén guiéban “guiaj”) 14j naj zi'c tijb
guiajnigacnélidxan, din porlij griiree bén gacda
bejnan abi' ni'qui guialgijt ad zunijtt laa reeman.
19 Naj gune lij guialrniabee ni za xanyabaa, abi'

gra ni tiébil gac loj guidxliuj guie ma naj gacan
xanyabaa, guidad ni ad zatiéjbtil gac loj guidxliuj
guie ad najt gacan xanyabaa.

20Dxel gunabee Jesus loj gra ree xbejnman guial
achu loj guiéb reeman guial laaman naj Cristo.

Rugojn Jests guiétaman
(Mr. 8:31-9:1; Lc. 9:22-27)
21 Diizd nadxel guzuloj Jesus bagojn ree xbejn-
man guial naj cheman Jerusalén, abi' ree guxtis

Israel con ree bixhioz rniabee ree bixhioz né ree
mextr rajc ley, laa reeman naj bén gusagzi laa-

man, gugijt reeman laaman, per ni yayon dxej
yabanman. 22 Dxel guléécaan Béd laaman, rébaman
lojman:

—iDios ad zabééladxt 1ij, Dad! jLaaman ad zatiéjbt
saquil zian!

23 Per badxi' loj Jesus, rébaman:

—iBasa'n naj, xindxab!, ad rijn nawééguil lon.
Din ad por Diost zé&d ree xgab ni rujnl, xixgab
bénguidxliujn rijnl.

24Dxel réb Jesus loj ree xbejnman:

—Balyu'bénréngacdabejnan ad zajct giinman
zi'c naj xixgabaman, siibnejzaman guialzi ni
tédzaman abi' guidnalaman naj. 25 Din bén mazri
rén xguialnaban ni rajpaman loj guidxliuj guie
zadxin dxej gunijtaman laan. Per bén guiét
por naj, zajpaman guialnaban tiblayaa con Dios.
26 Xhieczi gan gap bejn gra ni yu'loj guidxliuj, abi'
nitaman loj Dios. Din ad zile't sii bejn xguialna-
banman xanyabaa. 27 Abi' Bén guxhaal Dios,
gui'taman con xguialrniabee xDadaman Dios né
ree xianjl Dios din gudééman ni rayal tijbgaj bejn,

bal gonin been bejn. 28 Diidxliczi rnin lojdi guial
yu' ree bén riga' guie ad zéjtt reeman chi gad
reeman guguiaa Bén guxhaal Dios, gui'taman con
xguialrniabeeman din nabeeman.

17

Bidxaa Jesus loj choon ree xbejnman
(Mr. 9:2-13; Lc. 9:28-36)

1Chi gudéd xho'p dxej, biné Jesus Béd, né Jacob
con Waj bijch Jacob, binéman laa reeman guijc
tijb guia' ya. 2 Ni bidxaa Jesus niz loj reeman.
Dad balaa bacha'lojman zi'c rulaa gubijdx bacha',
guidad xabaman bayajcan naquich, balaa téén
bacha' zi'c guij. 3 Abi' loj hor guin baguiaa ree-
man Moisejs con Elias cayiiné reeman Jesus diidx.
4Dxel réb Béd loj Jesus:

—Dad, jzagdxe naj nadxu' ree guie! Bal rénl,
glnan choon ranch, tijban par luj, tijban par Moi-
sejs, stijban par Elias.

> La'tgaj canee Béd zian, biguiajt tijb zaj xt guijc
reeman ridiinan bacha', 1oj zaj guin brii cha' bejn
rébaman:

—Bén guie naj da Xi'nan, bén rén da'tan, bén
rabaané' téén, gol bacaagdiajg xtiildxaman.

6 Chi biguiejn ree xbejn Jesus diidx guin ree,
bazuxib reeman basajb loj reeman xt luyuj, dad
bidxeb reeman. 7 Dxel gubig Jesuslod za' reeman,
baqui'man laa reeman, rébaman:

—Gol guzuli, ad ridxebidi.

8 Abi' chi gules loj reeman achutri baguiaa ree-
man, tijbzi Jesus za' yagaj.

9 La'tgaj cayguiajt reeman ruguia' guin, réb
Jesus loj reeman:

—Achuczi loj guiébidi ni baguiaadi, Xt chi yaban
Bén guxhaal Dios.

10 Dxel gunabdiidx ree xbejnman lojman, réb
reeman: ) _ _
—¢Chexquiza zeel réb ree mextr rajc ley guial

yaloj Elias gui't?

11 Badxi' Jesusan, rébaman:

—Walican guial yaloj Elias gui't, laaman
guzuxnejz gra. 12 Per naj rni 1&jt guial mal bi't
Elias, abi' ad bayagbeet ree bejn laaman, beenné
reeman laaman ni guyéntzi reeman. Abi' ziangajc
gusagzi reeman Bén guxhaal Dios.

13 Dxel goghbee ree xbejnman guial Wajn bén
baroobnijs bejn ree cuza'taman.

Rayiijn Jesus tijb xin réjtya’
(Mr. 9:14-29; Lc. 9:37-43)

14 Chi badxin Jesus con guiyon ree xbejnman,
lod cabéz ree ben zien laaman bibig tijb Xin-
guiaaw lojman, bazuxibix lojman rébix:

15 —Dad, baya da xi'nan, din dad rzagdiajx
réjtya'x. Bélczi volt riyajbix lojguij o lojnijs ya.
16 Bidné'n laax loj ree xbejnl, per ad rajct rayijn

reeman laax. )
17Badxi' Jesusan, rébaman:

—iBenguijdx, bén ad rliladxt! ¢Xt goc gazuné'n
18jt? ¢ Xt goc gadaanan 1&jt? Gol tané xinzii guie.

18 Dxel gudilé Jesus xindxab guin, babééman
laax luxdoo xin guin. Loj hor guin gajc bayajquix.

19 Abi' gunabdiidx ree xbejn Jesus lojman lood
ren, réb reeman:

—¢Chexc zeel ad gojct naléén xindxab guin lux-
doo xin guin?

20 Dxel réb Jesus loj reeman:

—~Guial ta'nzi rliladxidi. Naj rni lojdi bal naj
xguialrliladxidi majsi zi'ctzi naj xhaj moxhtajs,
zile' guiébidi loj guia' guin: “Bisiid guie, bisob
lood ren”, zucaagdiajgan xtiidxidi. Achetczi gac
nawéég par léjt. 21 Per par yarii lasa' ree xindxab
guie ryaadx chu cwedx guiniab Dios guiba'n téeé.

Rugojn Jests zatijb guial guiétaman
(Mr. 9:30-32; Lc. 9:43-45)
221,a'tgaj za' Jesus niz Galilea con ree xbejnman,
rébaman loj reeman guial yayl reeman Bén gux-
haal Dios loj ree bejn, 23 abi' gugiijt reeman laa-
man, per ni yayon dxej yabanman. Chi biguiejn
ree xbejnman zian, dadd guyu naya reeman.

Nirajx par yadoo

24 Chi badxin Jesus con ree xbejnman guiedx Ca-
pernaum, bén ruquijx ree impuest par yadoo wej
reeman loj Béd bignabdiidx reeman, réb reeman:

—¢Rguijx xXmextril impuest par yadoo ya?

25 Badxi' Bédan, rébaman:

—Riguijxcaman laan.

Dxel chi bayu Béd 1énti lod za' Jesus, yalojli Jesus
gunabdiidx lojman, rébaman:

—¢Xhie naladxil, Simon? ¢Chu rguijx impuest loj
ree rey yu' loj guidxliuj guie? ¢Xi'n reeman ya o
benzit ree?

26 Badxi' Béd laan rébaman:

—Benzit ree.

Dxel réb Jesus:

—ADbi' ree bén ladx reeman ad rguijxt reeman
laan. 27 Per chitéé guidxe'ch reeman, wej ro'
nijs, bazaal xiansuelil, dxel béjl yaloj ni guiniaazil

babééb. Ro' béjl guin guidxelil tijb cintabl, con
laan bitijx dux impuest.

18

¢Chumazrizojbloj?
(Mr. 9:33-37; Lc. 9:46-48)

1 Lén ree dxejzii bidxin ree xbejn Jesus lod
za'man, abi' gunabdiidx reeman lojman, réb ree-
man:

—¢Chu mazri zojbloj lod rniabee Dios?

2Dxel gurejdx Jesus tijb xindoo, bazujman laax
galay reeman, 3 abi' rébaman:

—Diidxliczi rnin lojdi bal id zayujndi xgab por
xtolidi, bal id zajc téedi zi'c tijb xindoo, ad zutidi
lod rniabee Dios. 4 Bén giilin naya loj Dios, gac
tééman zi'c Xindo guie, laaman gac bén mazri zo-
jbloj lod rniabee Dios. > Abi' bén yaca' tijb xindoo,
por naj, najn raca'man.

Bén riijn persiryajb ree bejn loj dol
(Mr. 9:42-48; Lc. 17:1-2)
6°Bal chu gusajb tijb bén qui rliladxri naj loj
dol, zagdxeli guixhii reeman tijb guiajro' yéjnman
guzaal reeman laaman xt xan nijs. 7 jProbza
bénguidxliuj guial yu' da't ni rusajb laaman loj dol!
Zianczi yu' ni mal guin loj guidxliuj, per jprobza
bén gusajb bejn ree loj dol!
8°Zeel, bal laagajc yaal o guia'l rusajb lijj loj dol,
zagdxeli guti'n bazaalan zijt, din zagdxeli chu'l
xanyabaa con tibladzi yaal o con tibladzi guia'l,
luar chu'l con groplad yaal o groplad guia'l loj bajl
ni ad yu't dxej yayu'. 9 Abi' bal laagajc guiaalojl
rusajb 14j loj dol, guléén bazaalan zijt, zagdxeli

chu'l con tibladzi guiaalojl xanyabaa, luar chu'l
con gropladan loj bajl yu' gabijl.

Xcwent xiil gunit
(Lc.15:3-7)
10°Ad guiniajgaadi loj ree bén qui rliladxri naj.
Din diidxliczi rnin 1éjt guial xanyabaa yu' ree anjl
rniaj laa reeman zianczi za' reeman loj da Dadan
Dios bén yu' xanyabaa. 11 Guidad Bén guxhaal Dios
zé€daman par ree bén ad zinalt xnejz Dios din laa
reeman loj dol.
127;Xhie naladxidi? Bal tijb be]n rajp tibgayuu
xiil, abi' rizééb tijbib, ¢nid zusa'nman zatajpga-
jlchiinbitapib dajn ya din chigdiilaman be bizééb
guin? 13 Abi' bal yadxejlaman laab, diidxliczi
rnin mazri yabaanéman laab guial loj tajpgajlchi-
inbitap be ad bizééb guint. 14 Ziangajc dux Dad ree
Dios bén yu' xanyabaa ad réntaman nit ni'czi tijb
ree bén qui rliladxri laaman.

Xhienaag yaguieen perdon du lasa'ree
(Lc.17:3)

15 ’Bal xhie tijb ni mal giun lasal luj,
guneenéman lljzi din gagbeeman xhie falt
badxe'man. Bal guidxga'man xtiidxil, ma beenl
gan yaneenéllaaman zagdxe. 16 Balid ridxga'man
lij, biné zatijb o zatio'p bejn, din chigneenédi
laaman din con xtiidx tio'p o choon bejn guiguien
guial ma bigneenél laaman. 17 Dxel bal ni'qui
xtiidx reeman ad ridxga'taman, bagojn ree bén
zinal xnejz Dios, abi' bal ni'qui xtiidx reeman ad
ridxga'taman, dxel ma guguiaadi laaman zi'c tijb
bén ad rliladxt Dios o zi'c tijb bén ruquijx impuest
par Rom.

18 °Diidxliczi rnin, gra ni ad zatiéjbtidi gac loj
guidxliuj guie ad rajctan xanyabaa, guidad ni
tiébidi gac loj guidxliuj guie mal rajcan xanyabaa.

19 °Rni téén 1&jt: Bal yaya'n tio'pidi diidx loj
guidxliuj guie, par guiniabidi xhienin loj da
Dadan bén yu' xanyabaa, laaman gunee laan.
20Din lod rado'p tio'p o choon bejn por naj, laa naj
za' galay reeman.

21 Dxel gubig Béd gunabdiidxaman loj Jesus,
rébaman:

—Dad, ¢bél volt rayal glinan perdon lasa'n, bal
glunman naj xhienin? ¢Xt gajdx volt ya?

22 Badxi' Jesusan rébaman:

—Ad gajdx voltizi rayal giiin lasa'l perdon,
rayal gulinl perdon gajdx volt gayojnchii.

Xcwent bén ad riijnt perdon lasa’

23 ’Xguialrniabee Dios naj zi'c tijb rey ni been
xgab guial ma gojl yaguijx ree xmojsaman loj-
man. 24 Chi guzulojman caybééman cwent guin,
bidxin tijb xmojsaman lojman bén ral zro' da't.
25 Abi' guial achet rajp bén guin din yaguijxa-
man ni ralaman, gunabee rey guin to'man loj
ree bejn né lacheelaman con ree xi'nman nétée
gra nirajpaman din chile' yaguijxaman di'n guin.
26 Dxel bazuxibaman loj rey guin, beenman naya
rébaman: “Dad, gojp naj pacens zaguixcan graczi
ni ralan lojl.” 27 Zianz baya rey guin laaman,
beenman laaman perdon gra ni ralaman, abi'
baslaaman laaman ziaman. 28 Per chi barii mojs
guinyagaj, badxajgaman tijb bén rijnnéman dxiin,
ralaman ta'nzi milia lojman. Dxel gunaazaman
laaman guzuloj caguiajman yéjnman, rébaman:

“iBaguijx ni ralil lon!” 29 Dxel bazuxib bén guin
lojman beenman naya rébaman: “Gojp naj pacens
zaguixcan graczi ni ralan lojl.” 30 Per ad guyént
bén guin, badxe'man laaman ladxguiib xt lodzi
yaguijxaman di'n guin. 31 Chi baguiaa ree los
demazri ree xmojs rey guin, dad gognaa luxdoo
reeman, abi' wejreeman biguiedx reeman lojman
gra ni goc. 32 Dxel gurejdx rey guin mojs guin,
zianz rébaman lojman: “iMojs guijdx! Benan per-
don gra ni ralil lon guial beenl naya. 33 ¢Nid négajc
14j rayal naya xcompniaril ya, zi'cgajc bayan 14j?”
34 Abi' guial tant balen rey guin, gunabeeman
badxe' reeman laaman ladxguiib xt lodzi baguijx
gra niralaman.

35Basnuu Jesus rébaman:

—7Ziangajc guunné da Dadan 1&jt, bén yu'
xanyabaa, bal id ziijn perdon lasa'di con guidib
luxdoodi ni riijnné reeman 1éit.

19

Ruliiti Jesus xcwent guial rala' lasa’

(Mr.10:1-12; Lc. 16:18)

1 Chi gulox gunee Jesus zian, bazaman niz
Galilea, zéman niz Judea, niz stiblad ro' guiiw
Jordan. 2 Zien ree bejn binal laaman, yagaj
bayljnman bénragxuu ree.

3 Abi' tio'p choon ree bénfarisew bibig loj Jesus,
dxel par giitin reeman laaman prueb, gunabdiidx
reeman lojman réb reeman:

—¢Zile' yala' bejn lacheelaman por xhiedx-
itzinin ya?

4Badxi' Jesusan rébaman:

—¢Nid wayoolidi loj xtiidx Dios ya, guial diizd
guia'xchej Dios “been xinguiaaw né béngunaa”?
5 Réb tééman: “Zeel xinguiaaw gusa'n xdad xniaax
din guibanné lacheelix, dxel grop reex ma gac zi'c
tijbzi bejn.” ¢ Zianan zeel ad najtri reex tio'p, ma
najreex tijbzi. Zeel bénguidxliuj ad rayalt yala'man
lasa' ni ma bachajg Dios.

7Dxel réb ree bénfarisew guin loj Jesus:

—¢Chexquiza zeel réb Moisejs guial zile' yala'
lacheel bejn, con gudéédaman gui'ch guial ma bala'
lasa' reeman?

8 Badxi' Jesusan, rébaman:

—Cwéjb Moisejs gojc zian guial ad réntidi gu-
zoobidi diidx, per ad ziant gojc diizd guia'xchej.
9 Naj rni lojdi. Xin yala' lacheel, bal id zamné
lacheelix xin ren, abi' tia'x ben ren dolan cayujnx.
Ziangajc xin tia' bén qui bala'ri lasa' guin dolan
cayujnx.

10Dxel réb ree xbejn Jesus lojman:

—Bal zian naj xcwent guial ru lacheel, zagdxeli
ad zut lacheel bejn

11 Badxi' Jesusan rébaman:

—Ad grat bejn zile' chignia' ni canin, bén ca'zi
ree quiarguiejn par chignia' reeman laan. 12 Yu'
bejn diizd rajlaman ad zéédtaman loj guidxliuj par
guxhliaaman, yu'za reeman, bejn riijjnlaa reeman
zian. Abi'yu' reeman rijn xgab guial zagdxeli gui-
tie'ch reeman xtiidx Dios luar guxhliaa reeman.
Bén rén chignia', gol bignia'.

Riijnle' Jesus xindoo ree
(Mr.10:13-16; Lc. 18:15-17)

13 Biné ree bejn xindoo ree lod za' Jesus,
din guixhioob yaaman guijc reex cwedx guiniab
tééman Dios por laa reex, per ree xbejnman guzu-
loj cadilé reeman bén ziné ree laa reex. 14 Dxel réb
Jesus loj reeman:

—Gol baslaa gui't reex lon, ad bal rudxoondi,

din lod rniabee Dios naj par ree bén naj zi'c laa
reex.

15 Abi' guxhoob yaa Jesus guijc ree xindo guin,

dxel ziaman.
Tijb xinrijcw
(Mr.10:17-31; Lc. 18:18-30)

16 Bidxin tijb xin guin loj Jesus, abi' gunabdi-
idxix lojman, rébix:

—Mextr, ¢xhie ni zagdxe ginan din ga'pan
guialnaban tiblayaa con Dios?

17Dxel réb Jesus lojx:

—¢Chexc zeel rniabdiidxil lon conin naj ni za-
gdxe? Achut naj benza'c, tijbzi Dios. Per bal rénl
gapil guialnaban tiblayaa con Dios, been zi'c réb
ree mandamient.

18 Dxel gunabdiidxix loj Jesus rébix:

—¢Conree mandamientan?

Badxi' Jesusan, rébaman:

—Ad gugijtil bejn, ad sunél lacheel ben ren, ad
cwanl, ad cwéél xtiidx bejn, 19 gojp respejt xdad
Xniaal, guyén téé ree lasa'l zi'c rén 1ij gajc.

20 Dxel rébix:

—~Gra ree ni guin cayunan diizd najn xindoo,
¢xhieri ryaadx glinan yan?

21 Badxi' Jesusan, rébaman:

—Bal rénl gaquil benza'c loj Dios, bigto' gra ni
rajpil dxel gudéél milia guin loj ree bénprob. Zian
gapil guialnaza'c xanyabaa. Zianz guidnalil naj.

22 Chi biguiejn xin guin zian, ddd guyu nayax
ziax, guial dad xinrijcwan.

23 Dxel réb Jesus loj ree xbejnman:

—Diidxliczi rnin lojdi: Dad nawéég chu' benri-
jcw lod rniabee Dios. 24 Naj rni 1&jt. Adli nawéégt
téd tijb camell xan gagux, guial chu' tijb benrijcw
lod rniabee Dios.

25Chi biguiejnree xbejn Jesus zian, dad badxaloj
reeman, abi' réb reeman:

—¢Chuza zajc gac perdon loj Dios?

26 Dxel baguiaa Jesus loj reeman, rébaman:

—Nawéég gac zian par bénguidxliuj, per par Dios
achet ni nawéégyu'.

27 Abi' réb Béd lojman:

—Ma basa'nan graczi ni raya'pan, persi zud-
naalan 14j. Abi' ;xhieza yayalan?

28 Badxi' Jesusan, rébaman:

—Diidxliczi rnin lojdi chi guidxin dxej yactb
gra, guidxin téé dxej cwe Bén guxhaal Dios luar
lod nabeeman, né 1éjt, guial zidnalidi naj, cwedi
loj chiptio'p ree luar lod nabeedj, din giitin xguial-
guxtisidi loj guidxiptio'p ree xdiaa Israel. 29 Abi'
gra ree bén basa'n lidx, bijch, bizan, xdad, xniaa,
Xi'n, o guidxliuj ree por naj, zaca' reeman tib-
gayuu volt mazri guial loj ni basa'n reeman, zajp
téé reeman guialnaban tiblayaa con Dios. 30 Per
zien ree bén naj bén yaloj, gac reeman bén bigra,
abi' zienza ree bén naj bén bigra, gac reeman bén
yaloj.

20

Xcwent ree bén riijn dxiin

1RéDb téé Jesus:

—Xguialrniabee Dios naj zi'c tijb bén rajp tijb
guiniaaro', rsildoo briiman zitiilaman mojs giiiin
dxiin loj xguiniaaman. 2 Baya'nnéman laa ree-
man diidx plac quixaman tijb gaj reeman tib-
dxej, dxel guxhaalaman laa reeman loj xguini-
aaman. 3 Dxel briiman stijb cost raca gaa rsil,
abi' baguiaaman ben ren ree za' reeman galay
luguiedx, achet xchiin reeman. 4 Zianz rébaman
loj reeman: “Gol biguieen dxiin loj da guiniaan,
naj gaguix 1éjt zi'c rayal.” Dxel zé reeman. > Cost
garol dxej briiman stijb, abi' brii gajman cost raca
choon wadxe ziangajc rébaman loj ree bén riga'
yagaj, bén achet xchiin. 6 Cost raca gaay wadxe
wejman galay luguiedx guin stijb, abi' bidxaa-
glojman ben ren ree, bén achet ree xchiin, gun-
abdiidxaman loj reeman, rébaman: “¢Chexc zeel
za'di guin gudédchej ad caytijntidi dxiin?” 7 Badxi'
reeman laan réb reeman: “Achut wanee dxiin
yaguieenan.” Dxel rébaman loj reeman: “Né 1éjt
gol biguieen dxiin loj da guiniaan naj gaguix 1éjt
zi'c rayal.” & Chi ma gurej guiaal, réb bén naj
xguiniaan loj bén naaz dxiin guin: “Gurejdx ree
mojs guin din quixil laa reeman, per yalojxgaj
gudijx ree bén bigra guyu, zianz quixil bén guyu
ree yaloj.” 9 Chi bidxin ree bén guyu loj dxiin
guin raca gaay wadxe, gojx tijbgaj reeman xieen
tibdxej. 10 Dxel chi bidxin ree bén guyu loj dxiin
diizd rsil, gunaladx reeman niajXx reeman mazri,
per négajc reeman gojx xieen tibdxej. 11 Abi'

chi cayajx reeman, guzuloj cadxe'ch reeman bén
naj xguiniaa laan, 12 réb reeman lojman: “Bén
bigra guyu ree, been reeman dxiin tib horzi abi'
zi'cgajc caguijxil dunujn gudijxil laa reeman, abi'
dunujn badaanan baguieenan dxiin déchej 10j
guialnalaa.” 13 Per réb bén guin loj tijb reeman:
“Achet ni mal caylnan lij. ¢Nid baya'n diidx
ya plac gunen tia'l tibdxej? 14 Cwa' ni bayalil
baguiaj. Din naj rénan gaguixan bén bigraté guyu
zi'c gudixan Iij, 15 zajc glinné' da milian ni réntzan.
(0 nadédlojl ya guial najn benza'c?” 16 Zianan zeel
bén najree bén bigra gac reeman bén yaloj, guidad
ree bén yaloj gac reeman bén bigra.

Bayon volt bagojn Jesus guial guiétaman
(Mr. 10:32-34; Lc. 18:31-34)

17 Chi zé Jesus Jerusalén, gurejdx guidxiptio'p
ree xbejnman tiblad, rébaman loj reeman:

18 —Ganin 1&jt, ziyo' ree Jerusalén, lod yayi ree-
man Bén guxhaal Dios, loj ree bixhioz rniabee ree
bixhioz né loj ree mextr rajc ley, abi' laa reeman
nabee guiétaman, 19 yayli reeman laaman loj ree
benzit, din guze' reeman laaman quin téé reeman
laaman, abi' gucaa reeman laaman loj crijz, per
yayon dxej yabanman.

Ni gunab xniaa Jacob con Waj
(Mr.10:35-45)

20 Gubig lacheel Zebedeo loj Jesus con grop ree
Xi'nman, bazuxibaman lojman din guiniabaman
ni rénman. 21 Gunabdiidx Jesus lojman, rébaman:

—¢Xhie rénl?

Badxi' bén guinan, rébaman:

—Rénan nabeel cwe tijb da xi'nan xladbeel, sti-
jbim xladruvejsil, chi ma canabeel.

22Dxel réb Jesus:

—Ad ragbeetidi ni rniabidi. ¢Wen zajc tédidi
guialzi zi'c naj ni gadéédan ya?

Badxi' reeman laan, réb reeman:

—Zayajcan.

23 Abi' rébaman:

—Diidxliczi rnin zajc tédidi guialzi zi'c naj ni
gadéédan, per guial cwedi da ladbeen o da ladru-
vejsan ya ad najt rayal ganabee, din ma najn par
ree bén bacaabee da Dadan.

24 Chi biguiejn zachii ree xbejn Jesus zian dad
balen reeman grop bijch reeman. 25 Per gurejdx
Jesus laa reeman, rébaman:

—Léjt ragbee, bén rniabee ree loj guidxliuj, rni-
abee reeman bejn ree zi'ctzi rén reeman, guidad
ree bén zojbloj riijjnné reeman bejn ree zi'ctzi rén
reeman por guialrniabee ni rajp reeman. 26 Per
con léjt ad rayalt gac zian. Bal chu rén gac bén
rniabee lojdi, rayal giilinman sirv lojdi. 27 Ziangajc
bén rén gac bén zojbloj lojdi, rayal giiinman sirv
lojdi zi'c bén nado'. 28 Zi'c Bén guxhaal Dios ad
bi'ttaman par giilin reeman sirv lojman, bi'taman
par glilinman sirv gudéeé téé xguialnabanman din
laa zien bejn loj dol.

Rayiijn Jestis tio'p ree bénlutia'p
(Mr:10:46-52; Lc. 18:35-43)

29 Chi bazaman luguiedx Jericé con ree xbejn-
man, dad zien ree bejn binal laaman. 30 Dxel tio'p
ree bénlutia'p zojb cwé' nejz chi biguiejn reeman
cadéd Jesus niz yagaj, gurixdiaj reeman réb ree-
man:

—iDad, xdiaa Davi, baya dunujn!

31 Abi' rdilé ree ben guin laa reeman din
yacwééz ro' reeman, per mazri ribixdiaj reeman
réb reeman:

—iDad, xdiaa Davi, baya dunujn!

32 Dxel guzudxe Jesus, gurejdxaman laa ree-
man, gunabdiidxaman loj reeman, rébaman:

—¢Xhie réndi giinan por 1&jt?

33 Badxi' reeman laan, réb reeman:

—Dad, rayénan yaxal du lojn.

34 Dxel baya Jesus laa reeman, abi' baqui'man
lojreeman. Loj hor zii baxalloj reeman, dxel binal
reeman Jesus.

21

Ru Jestls Jerusalén
(Mr11:1-11; Lc. 19:28-40; Jn.12 :12-19)

1 Chi ma cadxin Jesus con ree xbejnman
Jerusalén, niz guiedx la Betfagé, gajxh ruguia'
Olivos, guxhaal Jesus tio'p ree Xxbejnman,
2rébaman loj reeman:

—Golchej guiedx riga' lad ni, ni guidxaaglojdi
tijb bur, caduuné ximb. Gol guxhiec reeb gol
tané reeb guie. 3 Abi' bal chu xhie na lojdi, gol
gljdx guial Dad Jesus cayaadx laa reeb, gandoo
yaxhaalaman laa reeb.

4 Zian gojc persi gojc cumplid ni gunee bén
badéé xtiidx Dios loj ree bejn, chi rébaman:
> Gol giijdx loj ree bén Sion:

“Gol baguiaa laa xreydi zééd lojdi,
ad zéédtaman nabé, dxiibaman tijb bur,
tijb burdoo xi'n tijb be rii.”

6 Dxel wej ree xbejn Jesus abi' been reeman zi'c
rébaman loj reeman, 7 biné reeman bur guin con
xi'nb, abi' badxiib xab reeman xijch reeb zianz
gudxib Jesus burdo guin. 8 Abi' guial zien ree bejn,
yu' reeman rguijxh xab lunejz, zien téé reeman
ritl' xidx ree yag persi rguijxh reeman laa reen

lod cadédaman. ° Abi' zi'c ree bén ned zi'c ree bén
zidnal laaman, rbixdiaj reeman, réb reeman:

—iBenza'c bendxoon naj xdiaa rey Davi! jNujnle'
Dios bén guxhaalaman! jBenza'c bendxoon naj
Dios bén yu' xanyabaa!

10 Chi guyu Jesus luguiedx Jerusalén, gra ree bén
luguiedx guin badxaloj, abi' riniabdiidx loj lasa'
reeman, réb reeman:

—¢Chu bén guin?

11Dxel réb ree benzien guin:

—Laaman naj Jesus, bén rudéé xtiidx Dios loj
ree bejn, bén Nazaret guiedx riga' niz Galilea.

Rabeé Jesus bén ruto'ree lén yadoo Jerusalén
(Mr.11:15-19; Lc. 19:45-48; Jn.2 :13-22)

12 Chi bidxin Jesus ro' yadooro' Jerusalén, guzu-
loj caybééman bén cuto' ree né ree bén cazii.
Barexguiataman xmex ree bén cuchaa milia né
xmex ree bén cuto' palom. 13 Dxel réb Jesus loj
reeman:

—Loj xtiidx Dios réb: “Lidxan grii laj yu lod
rbejdx rniab bejn Dios.” Per 1jt niijndan zi'c lidx
ree xingubaan.

14 Dxel bénlutia'p ree con ree bencoj bibig ree-
man loj Jesus 1én yadoo guin abi' bayijnman laa
reeman. 15Per chibaguiaaree bixhiozrniabeeree
bixhioz con ree mextr rajc ley milagr cayijn Jesus,
biguiejn téé reeman réb ree xindoo lén yadoo

guin: “Benza'c bendxoon najxdiaa rey Davi”, dxel
dad bidxe'ch reeman. 16 Abi' réb reeman loj Jesus:
—¢Rguiejnl ni canee ree xindo guin ya?
Badxi' Jesusan, rébaman:
—Rguiejncan. Per ;gadidi goolloj xtiidx Dios ya?
Lod réb:
Luj badééd ni gool ree xindoo né ree xindobhéz sta
ré' dud,
din guilies reex xvaloril.
17 Dxel basa'n Jesus laa reeman, zéman Betania
ni baya'nman guxhin guin.

Tijb yag higo ni gubidx
(Mr.11:12-14, 20-26)

18 Chi bareguiaal rsil la'tgaj zé Jesus Jerusalén
stijb, guzuloj gulaanman. 19 Abi' baguiaaman zojb
tijb yag higo cwé' nejz, dxel gubigaman cwé'n, per
ganaxzi balag ca lojn. Zianz rébaman loj yag higo
guin:

—iAd yu'tri dxej tial higo!

Loj hor guin gajc gubidx yag guin. 20 Chibaguiaa
ree xbejnman zian, ddd badxaloj reeman abi' gun-
abdiidx reeman loj Jesus, réb reeman:

—¢Xhienaag gojc zeel laa gubidx gajc yag higo
guin?

21Badxi' Jesusan, rébaman:

—Naj rni lojdi, bal rliladxidi Dios abi' ad zu-
nawéégtidi, ad ni bentzan con yag higo guin zajc
glundi, zajc guiébidi loj guia' guie: “Biquied guie,
bisob loj nijsdoo”, abi' zajc gajc zian. 22 Gra ni
guiniabidi loj Dios, bal rliladxidi laaman, zunee-
man laan.

Xguialrniabee Jests
(Mr.11:27-33; Lc. 20:1-8)

23 Chi guyu Jesus 1én yadooro' Jerusalén, la'tgaj
culiiiiman bejn ree. Bixhioz rniabee ree bixhioz
con ree guxtis Israel, gubig reeman loj Jesus, abi'
gunabdiidx reeman, réb reeman:

—¢Chu na gulinl ni guin ree? ¢Chu banee guialr-
niabee 10j1?

24 Badxi' Jesusan, rébaman:

—Ziangajc naj yu' tijb ni ganabdiidxan lojdi, bal
yadxi'dan dxel ganin 1&jt chu banee guialrniabee
glinan ni guin ree. 25 ;Chu guxhaal Waj chigroobni-
jsaman bejn ree, Dios ya 0 bénguidxliuj?

Dxel guzuloj cayi reeman diidx, réb reeman:

—Bal yaguie'ch ree, “Dios guxhaal laaman”,
zanaman: “;Chexza zeel ad bililadxtidi laaman?”
26 Abi'za bal yaguie'ch ree: “bénguidxliuj guxhaal
laaman”, radxeb ree yalen ree bejn din gra ree-
man rliladx guial Waj naj bén badééd xtiidx Dios
loj ree bejn.

27Dxel réb reeman loj Jesus:

—Ad rayagbeetan.

Badxi' Jesusan, rébaman:

—Ni'quinaj ad zanitanlojdi chu banee guialrni-
abee giinan ni guin ree.

Tijb bén guyu tio'p xi'n

28 Basnuu Jesus rébaman loj ree bixhioz rniabee
ree bixhioz né loj ree guxtis Israel.

—¢Xhie nadi ni ganin 1&jt? Tijb bejn guyu tio'p
xi'nman, dxel rébaman loj tijbix: “Xi'n, wej yandxe]j
biguieen dxiin loj guiniaa yu' uv.” 29 Badxi'xan,
rébix: “Ad zatan.” Per dxelri bayijnx xgab zianz

wejx. 30 Abi' rébaman loj stijb xi'nman din chex,
badxi'xan, rébix: “Yo dad, gazacan.” Per ad wejtix.
31Yan, ¢chu loj grop reex been ni rén xdad reex?

Badxi' reeman laan, réb reeman:

—Xin rébaman loj yaloj guin.

Dxel réb Jesus loj reeman:

—Diidxliczi rnin, bén ruquijx ree impuest con
ree béngunaa naban nadxuudx, yalojl laa ree-
man chu' lod rniabee Dios guial lojdi. 32 Din
bi't Waj, bén baroobnijs bejn ree par guliiiiman
1éjt xhienaag guibandi, per ad bililadxtidi xti-
idxaman. Guidad ree bén ruquijx impuest con
ree béngunaa naban nadxuudx, bililadx reeman
xtildxaman. Per 1&jt majsi baguiaadi gra ree ni
guin, ad bayijntidi xgab por xtolidi din nililadxidi
laaman.

Xcwent ree mojs guijdx
(Mr.12:1-12; Lc. 20:9-19)

33Réb téeé Jesus loj reeman:

—Yan, gol bacaagdiajg ganin léjt stijb ni naj
zi'c cwent. Guyu tijb bejn guxiibinman uv ree 10j
Xguiniaaman, dxel beenman gurajl gadéd ro'n,
beenchaaw tééman tijb luar lod grii xnijs uv guin,
abi' bazoobaman tijb yu ya da't din guiya'p guidib
guiniaa guin.

’Zianz badéédaman laan garol 1oj ree bén giiiin
dxiin lojn, zétaman zijt. 34 Chi bidxin dxej yaru'ree
uv guin, guxhaalaman tio'p choon ree xmojsaman
chigxii reeman ni rayalaman. 35 Per ree bén riijn
dxiin loj guiniaa guin gunaaz reeman mojs guin
ree. Tijbaman gudijn reeman, stijbaman bagijt
reeman, stijpaman bacaaguiaj reeman. 36 Dxel

bén naj xguiniaan guxhaalaman mazri ree mojs
guial loj ree bén we yaloj, per ziangajc beenné ree
bén guin laa reeman.

37°Ni bigra, guxhaal xi'nman guial gunaladxa-
man: “Zajpqui reeman da xi'nan respejt.” 38 Per
chi baguiaa ree bén guin xi'nman, réb loj lasa'
reeman: “Xin guinan naj xin tia' guidxliuj guin,
yagijtreex din gacan duxieenree.” 39 Abi' gunaaz
reeman laax, babéé reeman laax loj guiniaa guin
dxel bagujt reeman laax.

40Dxel gunabdiidx Jesuslojree bén caneenéman,
rébaman:

—Chi yadxin bén naj xguidxliuj laan, ¢xhie nal-
adxidi gliiinnéman bén guin ree?

41 Abi' réb reeman loj Jesus:

—Ad zayataman gugijtaman bén guin ree, dxel
gudééman guidxliuj guin garol loj ree ben ren, bén
yayu ni rayalaman chi guidxin dxej yaru' ree uv
guin.

42Dxel réb Jesus loj reeman:

—¢Id wayolczidi loj xtiidx Dios ya? Lod réb:
Guiaj ni guléégo'n ree bén riijn yu.

Laan goc ni mazri been sirv gojcné yu guin.
Laan naj ni been Dios,
abi' dad radxa du loj ree.

43 Zeel rnin lojdi, zariicadi loj xguialrniabee
Dios abi' ben ren ree yayu xluaridi, bén wali ree
glln zi'c rénman. 44 Abi' chutééz bén yab guijc
guiaj guin, zarooxaman, guidad bal yab guiaj guin
guijcaman zanidlojman.

45 Chi biguiejn ree bixhioz rniabee ree bixhioz
con ree bénfarisew guin ni cayu Jesus zi'c cwent,
dxel gogbee reeman guiallaa reeman cuza'taman.

46 Abi' guyén reeman niniaaz reeman laaman,
per bidxeb reeman bejn ree guial rliladx reeman
laaman naj bén rudééd xtiidx Dios loj ree bejn.

22

Xcwent guialruxhliaa

1 Basnuu Jesus beman zi'c cwent loj reeman
rébaman:

2—Xguialrniabee Dios naj zi'c tijb rey bén been
lanijro' chi baxhliaa xi'nman. 3 Abi' guxhaala-
man mojs ree bignee reeman biooz ree, per biooz
guin ree ad guyént reeman niej reeman. 4 Dxel
guxhaalaman mojs ren ree, rébaman loj reeman:
“Gol gujdx loj ree biooz guin ma naj guialraw,
ma gunabeen gujt ree da go'nan né ree beren,
bero' ree. Ma najcchaaw graczi, gol gijdx loj
reeman din gui't reeman loj guialruxhliaa guin.”
5 Per biooz guin ree ad bidxga't reeman xtiidx
rey guin, yu' reeman zé loj xguiniaa, yu' reeman
zé xmandad, 6 yu' téé reeman gunaaz mojs guin
ree gudijn reeman laa reeman abi' bagijt ree-
man laa reeman. 7 Chi gogbee rey guin zian,
dad bidxe'chaman. Guxhaalaman bén naj ree
xsuldadaman persi bagijt reeman bén guin ree

baze'c té€ reeman lidx reeman. 8 Dxel rébaman
loj ree xmojsaman: “Graczi ma najcchaaw par

loj guialruxhliaa guin, per ree bén gunen ad najt
guial ni't reeman. 9 Yan, gol wej lod radxaag lasa'
ree nejz, gol gijdx loj ree bén guidxaalojtzidi din
gui't reeman loj guialruxhliaa guin.” 10 Abi' brii
ree mojs guin wej reeman lunejz guin ree, bato'p
reeman gra ree bén bidxaalojtzi reeman, zi'c ree

benmal zi'c ree benza'c, zian gudxa ree biooz lidx
rey guin.

11°Per chi guyu rey guin din guguiaaman biooz
guin ree, baguiaaman tijb bén ad najcwt xab ni
rayal gacwaman loj guialruxhliaa guin. 12 Abi'
réb rey guin lojman: “Laadx luj, ¢xhienaag beenl
guyul guie abi' ad najcwt xabil ni rayal gacwil loj
guialruxhliaa?” Dxel achet badxejl niéjb bén guin.
13 Zianz réb rey guin loj ree bén cagui's guialraw:
“Gol guxhii guia'x né yaax, gol bazaal tééx xchu
lod nacay da'tlod goonx gaw téé layix.” 14 Din zien
ree bejn rdxejl, per ad grataman chu'.

¢Rayal gax impuest ya?
(Mr.12:13-17; Lc. 20:19-26)

15 Dxel baza ree bénfarisew yagaj, abi' baya'n
reeman diidx xhie guiniabdiidx reeman loj Jesus
din guidoon xhie guiébaman, zian chile' gutedia'
reeman laaman. 16 Abi' guxhaal ree xbejn reeman
con ree xbejn Herodes, réb reeman lojman:

—Mextr, dunujn rayagbee guiallij rniee diidxli,
abi' walil rultitil guial xhienaag rén Dios guiban
bejn, ad ridxga' téétil chu naj bejn. Din lojl tiblojzi
naj bejn. 17 Guna du lojn: ¢Zagdxen ya yadijxan
impuest loj César 0 ad zagdxetan ya?

18 Per gogbee gajc Jesus xgabmal ni caylijn ree-
man, abi' rébaman loj reeman:

—Bén rusquiee, ¢chexc zeel raguiilidi mod
xhienaag gutidia'di naj? 19 Gol baliii tijb cintabl
lon ni rguijxnédi impuest.

Dxel badééd reeman tijban lojman, 20 abi' gun-
abdiidx Jesus loj reeman, rébaman:

—¢Chuloj calojn chu téé laj calojn?

21 Badxi' reeman laan, réb reeman:

—Laj César né lojman.

Dxel rébaman:

—Gol badééd loj César ni naj xieen César, guidad
loj Dios gol badééd ni naj xieen Dios.

22 Chi biguiejn reeman zian, dad badxaloj ree-

man, dxel basa'n reeman laaman, zianz zia ree-
man.

Gunabdiidx reeman xcwent guial yaban ree
bengtit
(Mr.12:18-27; Lc. 20:27-40)

23 Dxejzii gajc tio'p choon ree bénsadusew wej
reeman bignaj reeman Jesus, bénsadusew guin ree
ad rliladxt reeman guial yaban ree bengiit, zeel
réb reeman loj Jesus:

24 —Mextr, Moisejs réb guial bal guiét tijb xin-
guiaaw abi' achut xi'n reex guyu con lacheelix,
bijch xingiit guin guxhliaané béngunaa bizéjb guin
din chu' xi'n reex luar bijchix. 25 Du lojn guyu tijb
famil lod gojc reex gajdx bijch. Baxhliaa xin yaloj
guin, per gujtix abi' guial ad guyut xi'nx, dxel bijch
barojpix baxhliaané béngunaa guin. 26 Per zian-
gajc guzajcxin barojp guin abi'ziangajc guzajc xin
bayon guin, xt bagajdx reex guzajc zian. 27 Chi
bara reex giijt dxel giijt béngunaa guin. 28 Yan,
chi yaban ree bengiit, loj guigajdx reex, ¢chu gac
Xbéngunaa laaman guial gra reex baxhliaané laa-
man?

29 Badxi' Jesusan, rébaman:

—iRagdxadi guial ad niuinbeetidi xtiidx Dios ad
ninbee téétidi xhienaag naj xguialrniabeeman!
30 Din chi yaban ree bengiit, ad zuxhliaatri ree-
man ad zudééd téétri xi'n reeman guxhliaa, ma

gac reeman zi'c ree anjl yu' xanyabaa. 31 Abi'
xcwent ni yaban ree bengiit, ¢gadidi gool ya lod
ca guial Dios gajc réb: 32 “Naj naj xDios Abraham,
xDios Isaac né xDios Jacob”? Abi' Dios ad naj-
taman xDios ree bengit, najman xDios ree bén
naban.

33 Chi biguiejn ree bejn zian, dad badxaloj ree-
man zi'c ruliitiman laa reeman.

Mandamient mazri zojbloj
(Mr.12:28-34)

34 Chi gogbee ree bénfarisew guial achet badxejl
niéjb ree bénsadusew loj Jesus, dxel baya'n ree-
man diidx badxaag lasa' reeman. 3> Abi' tijb ree
bénfarisew guin, bén naj mextr rajc ley, gunab-
diidxaman loj Jesus din guidoon xhie guiébaman,
rébaman:

36 —Mextr, ¢con mandamientan mazri zojbloj loj
gra ree mandamient ni zééd loj ley?

37Badxi' Jesusan rébaman:

—“Guyén xDadil Dios guidiblagaa guidib guijc
guidib ladxil.” 38 Laan naj mandamient mazri
zojbloj. 39 Zlanga]c naj mandamient rarojp ni réb:
“Guyeén ree bejn zi'c rén 111) gajc.” 40 Con grop ree
mandamient guie, ma cayijn bejn cumplid gra ley
bacaa Moisejsné ree nibacaaree bénbadéé xtiidx
Dios loj ree bejn.

Chu loj xdiaa za Cristo
(Mr. 12:35-37; Lc. 20:41-44)
41 La'tgaj nadxag lasa' ree bénfarisew guin, gun-
abdiidx Jesus loj reeman, rébaman:
42 —;Xhie xgab riijndi por Cristo? ¢Chu loj xdiaa
zaman?



San Matew 22:43 Ixxxiii San Matew 23:6

Badxi' reeman laan réb reeman:

—Loj xdiaa Davi.

43 Dxel réb Jesus loj reeman:

—Per, ¢chexquiza zeel por xSprijt Dios réb Davi
lojman, Dad? Din Davi réb:
44 Dios réb loj bén rniabee naj:
“Gurej da ladbeen, xt gabecan
Xin rdxe'ch ree 1{j guia'l.”

45Yan, bal xi'n Davi naj Cristo, ¢ chexquiza zeel réb
Davilojman Dad?

46 Achutczi gojc nadxi' xtiidx Jesus, ni'czi tijb di-
idx. Abi' diizd dxejzii achutczi bayax niniabdiidx
xXhienin lojman.

23

Niriijn ree mextr rajc ley né ree bénfarisew
(Mr. 12:38-40; Lc. 11:37-54; 20:45-47)

1Réb Jesus loj ree bejn né loj ree xbejnman:

2 —Mextr rajc ree ley con ree bénfarisew ruliiii
reeman xhie rén guiéb ni ca loj xley Moisejs. 3 Zeel
gol bazoob xtiidx reeman, gol been téé gra ni na
reeman lojdi, per ad glitindi zi'c riijjn reeman, din
laa reeman ni ren na reeman abi' ni ren rijn
reeman. 4 Rniabee reeman giilin bejn ni nawéég
da't, per rniabeezi reeman giilin bejn zian, guidad
laareeman ni'quita'n ad rijnt reeman bejn yudar
din giiiin reeman zi'c rén reeman. > Gra ni rijn
reeman, rijn reeman laan din yadxaloj bejn laa
reeman. Ruladx reeman guixhii lucwaj reeman
né xu'creeman tijb cint ni ca xtiidx Diosloj, ruladx
téé reeman gacw reeman lajd zagdxe. 6 Ruladx
reeman cwe reeman lod rayal rbej ree bén zojbloj,

loj tijb guialraw, abi' ziangajc rijn reeman 1én ree
yadoo. 7 Ruladx téé reeman gugajpdioz bejn laa

reeman zagdxe niz lunejz guiéb téé reeman loj
reeman mext. . A
8 Per 1éjt ad séébladxidi guiniee bejn 1éjt mextr,

din tijbzi naj gradi, tijbzi mextr rajpidi abi' laa-
man naj Cristo. 2 Ni'qui tijb loj bénguidxliuj, bén ad
najt xdadidi, ad guiébidi dad, din tijbzi xdadidi yu',
laaman yu' xanyabaa. 10 Ad giilin téédi naguiejn
yayagbee ree bejn l€jt zi'c bén rniabee, din tijbzi
bén rniabee yu', laaman naj Cristo. 11 Bén mazri
zojbloj lojdi, laaman rayal giilin sirv lojdi. 12 Din
bénrlies xvalor gajc achetlasajcaman. Guidad bén
rijn naya, zajs xvaloraman.

13 ’iProbza 1€jt mextr rajc ley né 1&jt bénfarisew,
bén rusquiee!, ad rtiéjbtidi gaghee ree bejn xhien-
aag din gac reeman xbejn Dios, ni'quiza 1éjt ad
rijntidi naguiejn gaquidi xbejn Dios, abi' rudx-
oondi gac xbejn Dios bén rén ree gac xbejnman.

14 >:Probza 1€jt mextr rajc ley né 1&jt bénfarisew,
bén rusquiee!, din raca'dilidx ree béngunaa bizéjb,
abi' din guiéb bejn guial benza'c 1€jt dad xchej
rbejdx rniabidi Dios. Zeel mazri castiro' yayalidi.

15 ’iProbza 1€jt mextr rajc ley né 1&jt bénfarisew,
bén rusquiee!, zizadi guidibdoo rguiilidi bén gac
ree xbejndi, abi' chi ma beendi gan tijpaman al
mazri Xi'n xindxab rijndi laaman guial lojdi.

16 ’iprobza 1&jt, bénlutia'p!, rébidi:  “Achet
glinan bal id zljn bejn ni guneeman, majsi
ma baza'taman yadooro' Jerusalén, per bal
guza'taman ni or yu' ree 1én yadoo guin, dxel
ma rujn naguiejn gulinman ni guneeman.”
17 iNatontidi, wed natia'p lojdi! ¢Conin mazrilasajc:

Or guin ya o yadoo beenle' or guin? 18 Réb téédi:
“Achet guunan bal id zijn bejn ni guneeman
majsi ma baza'taman xialtar yadoo guin, per
bal guza'taman gon dxiib loj altar guin, rijn
naguiejn gllinman ni guneeman.” 19 jBénlutia'p!
¢Conin mazri lasajc par 1éjt: Gon guin ya o altar
beenle' gon guin? 20 Bén ruza't altar guin ad altar
guintzan ruza'taman, négajc gra ni dxiib lojn
ruza'taman. 2! Guidad bén ruza't yadoo guin, ad
yadoo guintzan ruza'taman, Diosan ruza'taman
din lidxaman naj yadoo guin. 22 Abi' bén ruza't
xanyabaa, Diosan ruza'taman né lod zojbaman.

23 ’iProbza 1€jt mextr rajc ley né 1éjt bénfarisew,
bén rusquiee!, rbéécadi bidxtil, anis nétéé comin
ni rayal gudéédi loj Dios, abi' ad ruzoobtidi xley
Moisejs ni mazri zojbloj, ad rijntidi zi'c rayal, ad
rayatlasa'di, ad za'dxi'ch téétidiloj xnejz Dios. Laa
reen rayal giuindi, per ad cwééladxidi gudéédi ni
rayal loj Dios. 24 jBénlutia'p, rajpidi cudad chitéé
guiébidi tijb bizédlajs, abi' rguiéjbidi tijb camell!

25’iProbza 1€jt mextr rajc ley né 1éjt bénfarisew,
bén rusquiee!, rusiadi xijch ree vajs né xijch ree
pliajt naj nadxuudx, guidad luxdoodi guidxa ni
dxuudx, né guialgubaan nétéé guialrdxe'ch lasa'.
26 Bénfarisew lutia'p: Yalojxgaj gol basia, zian
guiguien waliquidi nayadi loj Dios!

27’iProbza 1€jt mextr rajc ley né 1éjt bénfarisew,
bén rusquiee!, najdi zi'c baa nayé' culor naquich,
guijcanrguien nix da't, per 1énan guidxa ree xdxijt
bengiit né graloj ree ni dxuudx. 28 Zian najdi, niz
loj ree bejn, ruliitidi benza'c, per luxdoodi guidxa
guialrusquiee né guialnaladx.

29 ’iProbza 1€jt mextr rajc ley né 1éjt bénfarisew,
bén rusquiee!, rijndi xbaa ree bén badéé xtiidx
Diosloj ree bejn, abi' riijnchaawidi xbaa ree bén goc
benza'c, 30 dxel rébidi: “Bal nabajnan xtiamp ree
dux béngulalan, ad nét dunujn nagujt bén badéé
ree xtiidx Dios loj ree bejn.” 31 Abi' con ni guin
ree, rayunbeegajquidi guial 1oj xdiaa bén bagiijt ree
bén badéé xtiidx Dios loj ree bejn zéédidi. 32 jGol
balooxza ni guzuloj been xbéngulalidi!

33 ’iBéndol, xi'n xindxab! ¢Xhienaag laadi 10]
castiro' ni yu' gabijl? 34 Zeel gaxhalan lojdi bén
gudéé ree xtiidx Dios, bén rajc ree né ree mextr.
Per yu' reeman gugujtidi, yu' reeman gucaadi loj
crijz, yu' téé reeman quindi 1én ree xyadoodi abi'
sunalidilaa reeman guiedx por guiedx din giitindi
laa reeman xhienin. 35 Zianan zeel guijquidi
yab xtol gra ree bén bagtjt bén goc ree benza'c
diizd Abel bén guban xnejz loj Dios xt Zacarias
Xi'n Berequias, bén bagiijt reeman lule' yadooro'
Jerusalén. 36 Diidxliczi rnin 1€jt, xcasti gra ree ni
guin yab guijc ree bén riga' loj guidxliuj yan.

Roon Jestus por Jerusalén
(Lc.13:34-35)

37Réb téé Jesus:

—iBén Jerusalén, bén Jerusalén, rugijtidi bén
rudéé ree xtiidx Dios loj ree bejn abi' rucaaguia-
jdi bén rxhiaal Dios lojdi! jB€lczi volt guyénan
nuchagan lasa'di, zi'c rijn tijb guid ruchajg lasa'
ree xi'nb 1én xhiilib, per ad gutiéjbtidi! 38 Zianan
zeel yaya'n ladxidi zi'c tijb guiedx lod achut zojb.
39 Abi' rnin 1€jt diizd yan ad zuguiaatridi naj, xt chi

guidxin dxej guiébidi: “iNijnle' Dios bén guxhaala-
man!”

24

Réb Jesus guial yaze'n yadooro'
(Mr. 13:1-2; Lc. 21:5-6)
1Chi barii Jesus 1én yadooro' Jerusalén, ziaman,
bibig ree xbejnman lojman baliiti reeman gra ree
xyuyadoo guinlojman. 2Abi' réb Jesuslojreeman:
—Diidxliczi rnin, gra ni cuguiaadi yu' dxej
ni'qui tijb guiaj guin ad zaya'nt guijc stijban, gran
yaze'n.

Nigac chi gad guidxliyj nit
(Mr.13:3-23; Lc. 21:7-24; 17:22-24)

3La'tgaj zojb Jesus guijc guia'la Olivos, gubig ree
xbejnman lojman, réb reeman:

—Rayénan nal goc gac zian. ¢Xhie ree sen gac
chi ma zidyob gui'til stijb, né chi ma zidyob nit
guidxliuj?

4Dxel réb Jesus loj reeman:

—Gol gojp cudad achu gusquiee 1€jt. > Din zien
ree bejn gui't guiéb reeman guial por naj zééd
reeman, guiéb téé reeman: “Naj naj Cristo”, abi'
zien bejn gusquiee reeman. 6 Per 1&jt chi guigu-
iejndi cayajc wadijl o zééb diidx guial gac wadlijl,
ad guidxebidi din zian naj gac. Per ad wadxint
dxej nit guidxliuj. 7 Din til nacion con stijb nacion,
né bén rajp guialrniabee con stijb bén rajp guialr-
niabee. Abi' gui't xudoxh né gubijn niz niniz guie.
8 Gra ree nine ree gac chi ma suloj guialzi guin.

9 ’Dxel yaylu ree bejn 1éjt loj ree bén gusagzi
1€jt, gugijt reeman 1&jt, abi' gra ree bénguidxliuj

guidxe'ch 1&jt guial na]dl da bejnan. 10 Chi gac
zian zien ree bejn gusa'n guialrliladx reeman naj,
guidxe'ch lasa' reeman abi' yayiu lasa' reeman loj

ree bén ralen laa reeman. 11 Gui't té€ zien ree
bén gusquiee, guiéb reeman guial rudééd reeman

xtiidx Dios, abi' zien bejn gusquiee reeman. 12 Abi'
guial dad zien ni mal gac, zien da't bén ad zéntri
ree lasa'. 13 Per bén sudxi'ch loj guialrliladxa-
man naj, Xt dxej chigra guibanman, laaman yayal
xanyabaa. 14 Abi' xtiidx Dios ni canin 1éjt yan
guire'chan guidibczi guidxliuj din gagbee gra bej-
nan, dxelri nit guidxliu;j.

15°Zianan zeel chi guguiaadi zojb tijb ni dxuudx,
ni ad rijnt sirv 1én yadooro' Jerusalén, zi'c gunee
Daniel bén badéé xtiidx Dios loj ree bejn (bén
gool gui'ch guie ree, gol bignia'), 16 guial bén zojb
ree Judea rayal guxiiiin reeman che reeman dajn.
17Guidad ree bén yé'p guijc yulidx dxejzii, ad yayu
léntilidx reeman par tia' xhie xieen reeman. 18 Abi'
ree bén za' dajn, ad yayejc reeman chigxii xab
reeman. 19 jProbza ree béngunaa niiti Xi'n o bén ca'
ree xindobéz 1én ree dxejzii! 20 Gol gurejdx gunab
Dios chitéé gac zian tiamp nayaag o dxej raziiladx
ree bejn ya. 21 Din nadxel dad guialziro' chu!, zi'c
ad wayajctczi diizd guia'xchej chi gad guidxliuj
gacchaaw ad yu' téét dxej gac zian. 22 Abi' bal id
Dios gucweééz guialzi chu' 1én ree dxej guin, ni'qui
tijb bejn ad zalaat, per gucwéézaman laa reen por
ree bén guleman.

23’Lénree dxejzii bal chu nalojdi: “Gol baguiaa,
laa Cristo za' guie”, o “Gol baguiaa laaman za' ni”,
adbal chililadxidi. 24Din zi't zien ree bén gusquiee

na guial laa reeman naj bén guxhaal Dios o na
reeman guial laa reeman naj bén rudééd xtiidx
Dios. Abi' zijn reeman milagr ree né graloj ni
yadxaloj bejn din gusquiee reeman laa reeman,
abi' bal zile'n xt né ree bén gulej Dios gusquiee
reeman. 25 Ma rni xgajn lojdi ni gac. 26 Zeel bal
chu na lojdi: “Gol baguiaa laa Cristo za' niz loj
yujbidx”, ad bal chedi o na reeman lojdi: “Laa
Cristo yu' 1ént ni”, ad bal chililadxidi. 27 Din
zi'c chi ré'p nijs, abi' rulaan bacha' niz lod rliejn
gubijdx xt lod réézan, ziangajc gac dxej gui't Bén
guxhaal Dios stijb. 28 Bén rliladx ree naj gui't
reeman lon, zi'c chi rado'p ree golbich lod naga'
tijb begiit.

Gui't Bén guxhaal Dios stijb
(Mr. 13:24-37; Lc. 21:25-33; 17:26-30, 34-36)
29°Chi ma gudéd ree dxej ni gac ree guialzi guin,
guicajy loj gubijdx, ad zusnit bééw, guiyajb ree
bajlxanyabaa abi' graree niyu'xanyabaa guiniib.
30 Dxel guiguien tijb sen xanyabaa guial ma gui't
Bén guxhaal Dios. Abi' gra ree bénguidxliuj goon
da't chi guguiaa reeman Bén guxhaal Dios, rdiin-
man bacha' zéédaman loj zaj con xguialrniabee-
man. 31 Dxel guixhiaal ree xianjlaman, abi' rejs
da't gucwejdx reeman trompejt, din yadxajg lasa'
ree bén guleman, bén za' ree gralad guidiblagaa
guidxliuj.
32’Yan, gol baguiaa xhienaag rajc con tijb yag
higo. Chi ma naquie'n xidxan, chi ma caydxib
ree xbalagan, 1éjt raghee guial ma zééd tiamp
nalaa. 33 Ziangajc chi guguiaadi ma cayajc ree
ni guin, gagbeedi guial ma zidyob gac zi'c rnin

1éjt. 3¢ Diidxliczi rnin 1&jt guial gra ree ni guin gac
chi gad ree bén naban yan guiét. 35 Guidxliuj né
xanyabaa zanijt reen, per da diidxan ad zanijttan.

36 °Per achut raghee xhie dxejn né xhie horan
gac zian, ni'qui ree anjl yu' xanyabaa, ni'qui Xi'n
Dios ad ragbeet. Tijbzi da Dadan Dios ragbee.

37°Zi'c goc gulal chi guban Noé, zian gac chi
yaguiaad Bén guxhaal Dios. 38 Din chi gad Dios
guixhiaal guiadoxh loj guidxliuj, bejn ree, raw
reeman, ré' reeman, ruxhliaa reeman, rudéé tee
Xi'n reeman ruxhliaa, xt chi bidxin dxej guyu Noé
1én barcwro' ni beenman. 39 Abi' ad bidxgatczi
reeman, dxejlczi gol guiadoxh abi' ziné nijs laa
reeman, ziangajc gac chi yaguiaad Bén guxhaal
Dios. 40Dxej guin, lod za' tio'p ree xinguiaaw dajn,
tijbix yaza, stijbix yaya'n. 41 Guidad lod cayojt tio'p
ree béngunaa, tijbaman yaza, stijpaman yaya'n.

42 °Zeel gol guzujsin din ad ragbeetidi xhie
dxej yaguiaad xDadidi. 43 Gol been xgab, bal
tijb bejn raghee xhie guxhin xhie téé horan chu'
Xingubaan lidxaman cwanx, zabejnaaman abi'
ad zatiéjbtaman chu' xingubaan guin lidxaman.
44 Zianan zeel gol guzujsin, din ad ragbeetidi dx-
ejlczi yaguiaad Bén guxhaal Dios.

Mojs za'c né mojs guijdx
(Lc.12:41-48)
452;Chu 1€jt naj zi'c tijb mojs rusa'n xpatronx
lidxaman din gulenx gra ree mojs, gudéé tééx ni
gaw reeman chi gal hor? 46 Xiquilbaa mojs cayiijn
dxiin zi'c rayal chi yadxin xpatronx. 47 Din di-
idxliczi rnin 1éjt, patron guin zusa'n gra Xieenman

loj mojs guin. 48 Per bal naj mojs guin mojs dxu-
udx, naladxix: “Zaglaari da patronan.” 49 Zianz
suloj gusagzix los demazri ree mojs guin, suloj
gawix, guié'né tééx xingu' ree. 59 Abi' yadxin xpa-
tronx tijb dxej ni ad ragheetix ad rbéz téétix laa-
man. 51 Dxel dad castiro' gudééd patron guin laax,
guixhiaal tééman laax lod rayal ree bén rusquiee,
lod goonx gaw tée layix.

25

Xcwent chii biinxdiib

1Basnuu Jesus rébaman:

—Loj xguialrniabee Dios gac zi'c guzac ree chii
biinxdib we loj tijb guialruxhliaa cwa' tijbgaj
xguij reem biléz reem xin cuxhliaa guin. 2 Gaay
reem been xgab xhie giitin reem, per za gaay reem
ad beent xgab. 3 Biin ad beent ree xgab guin
biné xguij reem per ad binét reem mazri sejt ni
che'cné ree guij guin. 4 Guidad ree biin been xgab
guin xhie guin reem, biné reem za tib lumejtgaj
sejt con xguij reem. 5 Abi' guial goglaa badxin
xinruxhliaa guin, bi't bacaal loj gra reem, abi'
goodyéjs reem. 6 Cost garol guiaal, biguien cha'
tijb bejn rébaman: “jLaa Xinruxhliaa guin ma ziaad,
gol tagchaaglojx!” 7 Dxel bixche gra ree biinxdiib
guin, abi' beenchaaw xguij reem. 8 Abi' gaay ree
biin ad beent xgab guin xhie gliiin reem, réb reem
loj za gaay biin been xgab guin: “Gol baneesii
tibda'n xsejtidi, din dux guijn ma cayu' reen.”
9 Per badxi' reemin réb reem: “Yajqui, din dool ad
zadaantan par léjt ni'qui par dunujn. Zagdxeli gol
wéjlod rdo'n din siidan parléjt gajc.” 10 Abi'la'tgaj

Z@ reem zisii reem sejt, bidxin xinruxhliaa guin,
abi' za gaay ree biin been xgab guin guyuné reem
laax loj guialruxhliaa guin dxel bida'cw ro' port.
11 Dxel chi badxin za gaay biin bisii ree sejt guin,
réb reem: “iDad, dad, guxhal din yadxu'n!” 12 Per
{J__adxi'xan rébix: “Diidxliczi rnin, ad niinbeetan
ejt.”

13 Dxel basnuu Jesus rébaman:

—Zeel gol guzusin din ad ragbeetidi goc
yaguiaad Bén guxhaal Dios.

Xcwent bén badééd milia
14Dxel réb tée Jesus:

—Xguialrniabee Dios naj zi'c tijb bén ma grii
cheman zijt, abi' gurejdx ree xmojsaman, basa'n
xmiliaman loj reeman. 15°Loj tijbaman badééman
gaay mil cintabl, loj zatijbaman badééman zatio'p
milan, guidad loj zatijpaman badééman za timi-
lan. Loj tijbgaj reeman badéédaman ni naladxa-
man zajc guunné reeman dxiin, dxel briitaman
zéman zijt. 16 Abi' mojs cwa' gaay mil cintabl
guin beennéman laan dxiin abi' beenman gan za
ziant gajcan. 17 Ziangajc been mojs cwa' tio'p
milan, beenman gan za tio'p mil gajcan. 18 Per
mojs cwa' timil cintabl guin bitéénman luyuj persi
baquie'chaman cintabl guin ni badééd xpatron-

man.
19°Gojc xchej da't dxel badxin patron guin abi'

babééman cwent con la reeman. 20 Yaloj bidxin
mojs cwa' gaay mil cintabl guin abi' baylman
zagaay milan, rébaman: “Dad, lij banee gaay mi-
lan lon, yan, laa za gaay milan guie ni benan
gan.” 21 Dxel réb patron guin lojman: “Zagdxen,
mojsza'c, zagdxe beenl, guial zagdxe beenl con



San Matew 25:22 xciii San Matew 25:32

tibda'n ni banen, yan, gunen mazri guial loj ni
banen. Guyu, babaa connaj.” 22Zianz bidxin mojs
cwa' zatio'p mil cintabl guin rébaman: “Dad, 1Uj
banee tio'p milan lon, yan, laa zatio'p milan guie
ni benan gan.” 23 Dxel réb patron guin lojman:
“Zagdxen, mojsza'c, zagdxe beenl, guial zagdxe
beenl con tibda'n ni banen, yan, gunen mazri
guial loj ni banen. Guyu, babaa con naj.”

24°Per chi bidxin mojs cwa' timil cintabl guin,
réb loj xpatronman: “Dad, naj raghee guial ad
rayatil bejn, rabéél guialnaza'c lod ad rgu'til bin,
rato'p téél guialnaza'c lod ad rtie'chtil bin. 25 Zeel
bidxeban abi' biquiechan xmilial 1én liuj, yan, laa
xmilial guie.” 26 Badxi' patron guinan, rébaman:
“Mojs mal, mojs ploj, bal ragheel rabén guial-
naza'c lod ad rgu'tan bin, ratop téén guialnaza'c

lod ad rtiechtan bin. 27 Adil nilu' da milian 1én
bancw, din chi naguialan naca'nan con xi'nan ni

beenan gan.” 28 Dxel réb patron guin loj ree bén
za' yagaj: “Gol biquied timil cintabl guin lojx, gol
badéédan loj xin rajp chii milan. 29 Din bén rajp
zaca'man mazri, abi' gapaman zro' da't, per bén
rajp ta'nzi, xt nirajpaman chiquied lojman. 30 Abi'
mojs ad runjt sirv guin gol bazaalix xchuni lod
nacay, lod goonx, lod gaw téé layix.”

Xguialguxtis Jesus

31°Chi gui't Bén guxhaal Dios, gui'taman con
xguialrniabeeman, né con gra ree xianjlaman
din cweman lod nabeeman. 32 Dxel gra ree
bénguidxliuj yado'p lojman, abi' cweman laa ree-
man zi'c rijn tijb bén rajp xiil chi rabéécaman xiil

ree loj ree dxib. 33 Abi' guzujman bén naj ree xbe-
jnman xladbeeman, guidad ree bén ad najt xbejn-
man guzujman xladruvejsaman. 34 Dxel guiéb rey
guin 1oj ree bén za' xladbeeman: “Gol guda bén
ma nijnle' da Dadan. Gol guyu loj guialrniabee
najcchaaw par 1éjt, diizd chi go'tchaaw guidxliuj.
35 Din chi gulaanan, baneedi ni gudawan, chi
we'can nijs, baneedi ni gu'n, chi bizaan zi'c tijb
benzit, baneedilod baya'nan. 3¢ Chi byaadx da xa-
ban, 1éjt banee ni go'tan, chi gogxuun, bidgatixlo-
jdi naj, abi' chi guyu'n ladxguiib, bidganajdi naj.”
37 Dxel guiéb ree bén za' ladbee guin: “Dad, ¢goc
baguiaan 14j rliaanl, abi' baneen ni gudawil?, ¢o
goc baguiaan lij we'quil nijs, abi' baneen nijs
gu'l? 38 ;Goc baguiaan lij zizal zi'c tijb benzit,
abi' baneen lod baya'nl, o goc biyaadx xabil, abi'
baneen ni gotil? 39;Abi' gocbaguiaan lijragxuul, o
guyulladxguiib, abi' budganajn 1iij?” 40 Dxel guiéb
rey guin loj reeman: “Diidxliczi rnin lojdi, gra
yudar beendi da bejn reen majsi ad najt reeman
bén lasajc, najn beendi yudar.”

41 °Dxel guiébaman loj ree bén za' xladruve-
jsaman: “Gol biquied lon, benmal gol chej loj bajl
ni ad yu't dxej yayu' ni ma naj par xindxab né ree
xbejnx. 42 Din chi gulaanan, ad baneetidi ni ni-
awan, chi we'can nijs, ad baneetidi ni nié'n. 43 Chi
bizaan zi'c benzit, ad baneetidi lod naya'nan, chi
biyaadx da xaban, ad baneetidi ni nia'cwan. Abi'
chi gogxuun né chi guyu'n ladxguiib, ad bidganaj-
tidi naj.” 44 Dxel guiéb reeman lojman: “Dad, ¢goc
baguiaan 14j rliaanl o re'quil nijs, o zizal zi'c tijb
benzit, o goc baguiaan lijj ryaadx xabil, o ragxuul,

o yu'l ladxguiib, abi' ad bayidxga'tan 1ij?” 4> Abi'
yadxi'man laan guiébaman: “Diidxliczi rnin 18jt,
gra ni ad beentidi din niijndi yudar da bejn reen
majsi ad najt reeman bén lasajc, najn ad beentidi
yudar.” 46 Laa reeman yayal loj casti tiblayaa,
guidad ree bén been zi'c rayal, laa reeman rayal
guialnaban tiblayaa con Dios.

26

Baya'n reeman diidx xhienaag guiniaaz reeman
Jesus
(Mr. 14:1-2; L¢. 22:1-2; Jn.11 :45-53)

1Chi gulox gunee Jesus diidx guin ree, dxel réb
loj ree xbejnman:

2 —Léjt ragbee guial ryaadx zatio'p dxejzi guial
guidxin lanij pascw, abi' Bén guxhaal Dios yayu
ree bejn laaman din tiaman loj crijz.

3 Lén ree dxejzii badxaag lasa' ree bixhioz rni-
abee ree bixhioz, con xguxtis ree bén Israel, lidx
Caifas quijb bixhioz zojbloj. 4Nibaya'n reeman di-
idx xhienaag gusquiee reeman Jesus din guiniaaz
reeman laaman, abi' gugiijt reeman laaman. 5 Per

réb reeman: . o L
—Ad zaguieent ree zian loj lanij guin chitéé gac

naquie' luguiedx guin.

Ruroob tijb béngunaa perfum guijc Jests
(Mr. 14:3-9; Jn.12 :1-8)

6 Chi za' Jesus luguiedx Betania lidx Simon,
bén rniee reeman Leproso, 7 bidxin tijb béngunaa
ca'man tijb lumejt guidxan perfum ni lasajc
wayéjx. Abi'la'tgaj zojb Jesus xan mex, barooba-
man perfum guin guijc Jesus. 8 Chi baguiaa ree

xbejn Jesus ni been béngunaa guin, dad bidxe'ch
reeman, abi' réb reeman:

—¢Chexc zeel bixie' perfum guin? 9 Zile' nido'n
zro' da't din niijnan yudar bénprob ree.

10 Chi biguiejn Jesus ni canee reeman, rébaman
loj reeman:

—¢Chexc zeel rdxe'chidi béngunaa guin? Zagdxe
naj ni beenman naj. 11! Din bénprob guin ree
zianczi za'nmé reeman l&jt, sa'n naj ad ziantczi
gazuné'n léjt. 12 Abi' ni baroobaman perfum guin
guican, rén guiéban guial ma beenchaaw xgajman
naj par chi guiguie'chan. 13 Diidxliczi rnin, ban-
tééz guin guire'ch xtiidxza'c Dios loj guidxliuj, zu
ree bejn gra ni been béngunaa guin por naj, din
gusaaladx reeman laaman.

Rayii Judas Jestus
(Mr.14:10-11; Lc. 22:3-6)

14 Loj guidxiptio'p ree xbejn Jesus, bén la Judas
Iscariote, bigneenéman bixhioz rniabee ree bix-
hioz, 15 rébaman loj reeman:

—¢Plac guneedi din yanen Jesus lojdi?

Abi' badééd reeman gajlbichii milia plajt loj-
man. 16 Diizd dxejzii guzulojman raguiilaman
mod xhienaag yayliman Jesus.

Gudawné ree xbejn Jestis xche
(Mr. 14:12-25; Lc.22:7-23; Jn.13 :21-30; 1Co.11
:23-26)
17Dxej ni guzuloj lanij ni raw ree bejn guiadxtil
ni ad yu't levadur, gubig ree xbejn Jesus lojman,
réb reeman:
—¢Ban guin rénl yaguieenchaawan ni yadaaw
ree guxhin lanij pascw?

18 Badxi' Jesusan rébaman:

—Gol chej Jerusalén lidx bén guin, gol biguiedx
lojman: “Na Mextr: Ma bidxin xihoraman abi'
rénman tédaman pascw lidxil con ree xbejnman.”

19Dxel beenree xbejnman zi'c rébaman, been téé
reeman ni gaw reeman guxhin lanij pascw.

20 Chi gure guiaal, zojb Jesus xan mex con guidx-
iptio'p ree xbejnman. 21 Abi' la'tgaj cayaw ree-
man, rébaman loj reeman:

—Diidxliczi rnin, tijb gajc 1éjt yayu naj.

22 Abi' dad guyunaya reeman, zianz guzuloj rni-
abdiidx tijbgaj reeman loj Jesus, réb reeman:

—¢Najn ya, Dad?

23 Badxi' Jesusan, rébaman:

—Bén cayaw loj pliajt ni cayaw gajcan, laaman
yayu naj. 24 Walican, Bén guxhaal Dios naj guial
sacaman zi'c réb loj xtiidx Dios. Per jprobza bén
yayu laaman!, zagdxeli naj par laaman ad niuta-
man loj guidxliuj.

25 Dxel Judas bén yayt Jesus, gunabdiidxaman
rébaman:

—Mextr, ¢wen najn ya?

Badxi' Jesusan, rébaman:

—Lijn.

26 La'tgaj cayaw reeman, cwa' Jesus guiadx-
til, badéédaman quixtéé loj Dios. Dxel gula'man
guiadxtil guin gudi'saman laan loj ree xbejnman,
rébgajman:

—Gol gudaw guiadxtil guie, laan naj da cuer-
pan.

27 Dxel cwa'man tib cojp vin, chi gulox
badéédaman quixtéé loj Dios, badéédaman cojp
guin loj reeman, rébgajman:

—Gol gu' gradi loj cojp guie. 28 Din laan naj
da rejnan ni gaxhie'n chi guiétan por zien ree
bénguidxliuj. Din por da guialgijtan guixal tijb nejz
cub xhienaag gap ree bejn perdon loj Dios por xtol
reeman. 29 Abi' diidxliczi rnin 1éjt ad yu'tri dxej
guié'n vin rajcchaawné uv, xt chi guidxin dxej
guié'né'n l&jt vin ciib lod rniabee da Dadan.

Réb Jesus guial guiéb Béd ad niinbeetaman laaman
(Mr. 14:26-31; Lc. 22:31-34; Jn.13 :36-38)

30 Chi gulox biil reeman tijb cant par Dios, dxel
zé reeman guijc guia' Olivos. 31 Abi' réb Jesus loj
reeman:

—~Gradi zabééladx naj yan guxhin, zi'c ca loj
xtiidx Dioslod réb: “Gugljtan bénrajp ree xiil, dxel
guire'ch ree xiil guin.” 32 Per chi yabanan, yaloj
naj ganeed ga gajn Galilea dxelri gui'tidi.

33Dxel réb Béd lojman:

—Majsi gra reeman cwééladx lij per naj ad yu't
dxej gabéladxan luj.

34Per réb Jesus lojman:

—Diidxliczi rnin lojl, yan guxhin gajc chi
gad guid cwidxa', mal rébil choon volt guial ad
ninbeetil naj.

35 Abi' réb Béd lojman:

—Majsiguiétné'n 1ij, per ad yu't dxej guién guial
ad niinbeetan 14;.

Abi' gra ree xbejn Jesus ziangajc réb reeman.

Gurejdx gunab Jests Dios lod la Getsemani
(Mr. 14:32-42; Lc. 22:39-46)
36 Chi bidxin Jesus con ree xbejnman tijb luarla
Getsemani, rébaman loj reeman:

—Gol gurejsii guie, la'tgaj gan ni din gabedx
ganaaban Dios.

37 Dxel zinéman Béd con grop ree xi'n Zebedeo,
zianz guzuloj cayunayaman abi' ad nixtri yu' lux-
dooman. 38 Zianz rébaman loj reeman:

—Dad yu'naya luxdoon, ruliiit ma gugijt guia-
lyu'naya guin naj. Gol baya'n guie ad gaayéjsidi.

39 Dxel zé Jesus mazri delant abi' gurerulojman
gurejdx gunabaman Dios, rébaman:

—Dad, bal zile' yabéél na] loj guialzini gadéédan,
per ad gac zi'c rénan, gac zi'c rénl.

40 Dxel baguiajman lod za' ree xbejnman, abi'
baguiaaman naga'yéjs reeman, zianz rébaman loj
Béd:

—¢Wen ni'qui tib hor ad bile't natie'ch xbacaa-
lidi ya, din sunédi naj? 4! Gol batie'ch xbacaalidi
gol gurejdx gunab téé Dios, chitéé giilin xindxab
18jt gan, din rénquidi gulindi zi'c rayal, per xcuer-
pidi ad rtiéjbtan.

42 Ni barojp volt wejman gurejdx gunabaman
Dios, rébaman:

—Dad, balid zile' téd guialzi ni naj gadéédan, bal
rijn naguiejn gadéédanan gacri zi'c rénl.

43 Chi badxinman lod za' ree xbejnman stijb,
laa reeman naayéjs guial dad guidxa bacaal loj
reeman. 44 Dxel basa'nman laa reeman stijb,
Z€man, bayon volt cabejdx canabaman Dios con
diidx guin gajc ree. 45 Chi badxinman lod za' ree
xbejnman, rébaman loj reeman:

—¢Sta naga'yéjsidi ya, cayziiladx téédi? Guidad
Bén guxhaal Dios ma bidxin hor yayu reeman
laaman loj ree béndol. 46 Gol bixche, yo' ree, gol
baguiaa laa bén yayl naj ma zééd gajxh.

Gunaaz reeman Jesus
(Mr. 14:43-50; Lc. 22:47-53; Jn.18 :2-11)
47 Sta caneené Jesus bén naj ree xbejnman, chi
bidxin Judas bén naj gajc tijb xbejn Jesus. Bidx-
innéman zien ree bejn, ca' reeman espad né yag.

Guxhaal ree bixhioz rniabee ree bixhioz con ree
xguxtisree bénlIsraellaareeman. 48 Abi'Judasbén

bayllaaman mal rébxgajman lojree bén guin: “Bén
gawan xid xhajg, laaman raguiilidi, gol gunaaza-
man.” 49 Chi bidxin Judas bibigaman loj Jesus,
dxel rébaman:

—iXchan, Mextr!

Laa gudaw gajcaman xid xhajgaman.

50 Abi' réb Jesus lojman:

—Judas, been ni zidguieenl.

Dxel gubig ree bén guin, gunaaz reeman Jesus
persi ziné reeman laaman.

51 Per tijb ree bén za'né Jesus yagaj, guléé xies-
padaman dxel guti'man guidiajg xmojs quijb bix-
hioz zojbloj. 52 Dxel réb Jesus lojman:

—Bagu'chaaw xiespadil xluaran. Din bén rdil
con espad, con espad réjtaman. 33 ;Wen, id ragheel
ya guial zajc gabedx ganaab da Dadan, abi' laa
guixhiaal gajcaman por mil ree xianjlaman din
gagneé reeman naj? 54 Per ;xoza gac cumplid zi'c ca
loj xtiidx Dios ni réb guial riijjn naguiejn gac ree ni
cayajc?

55 Loj hor guin gajc réb Jesus loj ree benzien
guin:

—¢Chexc zeel z€édidi con espad né con yag din
guiniaazidi naj zi'c tijb xingubaan? Guixie guixie
guzuné'n 1éjt 1én yadooro' Jerusalén baliin 1éjt xti-
idx Dios, abi' ad gunaaztidi naj. 55 Per gra ree

ni guie cayajc din gac cumplid ni bacaa ree bén
badéé xtiidx Dios loj ree bejn.

Loj hor guin gajc baxiiin ree xbejn Jesus,
guro'nladx reeman laaman.

Za' Jesus loj ree guxtis Israel
(Mr. 14:53-65; Lc.22:54-55, 63-71; Jn.18 :12-14,
19-24)

57 Bén gunaaz ree Jesus biné reeman laaman
lidx Caifds, quijb bixhioz zojbloj, yagaj badxaag
lasa' ree mextr rajc ley con ree xguxtis ree bén
Israel. 58 Abi' Béd zijt zijt nalaman Jesus, xt lule'
lidx bixhioz guin. Dxel guyuman abi' gurejnéman
bén rajp ree lidx bixhioz guin, din guguiaaman
xhie glitinné ree bén guin Jesus.

59 Guidad ree bixhioz rniabee ree bixhioz con
gra ree guxtis guin raguiil reeman xhie gusquiee
reeman din gutedia' reeman Jesus din nabee ree-
man guiétaman. 60 Per ad radxejlt xhienaag gute-
dia' reeman laaman majsi zien ree bén basquiee.
Dxel bibig zatio'p reeman, 61 réb reeman:

—Bén guie réb: “Zile' yase'nan xyadoo Dios abi'
loj choon dxejzi yaylinanan.”

62 Dxel guzuli quijb bixhioz zojbloj guin,
rébaman loj Jesus:

—¢Nid zadxi'lan ya? ¢Waliqui ni canee ree bén
guin contr lij ya?

63 Per achet réb Jesus. Dxel réb bixhioz guin
lojman:

—Por Dios bén naban, rniabeen 1iij guna diidxli.
Guna bal lijn naj Cristo, Xi'n Dios.

64 Badxi' Jesusan rébaman:

—Waliquil. Rni téén 1&jt, zuguiaadi Bén guxhaal
Dios zojbaman xladbee Dios bénrajp guialrniabee
abi' zuguiaa téédi gui'taman loj zaj xanyabaa.

65 Chi biguiejn bixhioz guin zian, gudixya' xaba-
man, rébaman:

—Diosan caneeguijdx bén guin. ¢Xhie mazririjn
naguiejn yadiil ree testiw? Léjt gajc ma biguiejn
guial rnieeguijdxaman Dios. 66 Yan, ;xhie nadi?

Badxi' ree bén guinan réb reeman:

—Rayal guiétix.

67 Dxel bacojp xhiejn reeman lojman, gudijn
reeman laaman, yu' téé reeman wééz ro'man,
68 réb reeman lojman:

—Bal liijn naj Cristo, guneeya' chu gudin 1.

Réb Béd ad niinbeetaman Jests
(Mr. 14:66-72; Lc. 22:56-62; Jn.18 :15-18, 25-27)

69 La'tgaj zojb Béd lule' lidx bixhioz guin, gubig
tijb biin rijn dxiin yagaj, rébim lojman:

—NEé 1ij nal Jesus, bén Galilea.

70 Per Béd gurexuuman, rébaman niz loj gra ree-
man:
—Ad ragbeetan xhienin rnieel.

71 Chi zéman niz ro' port baguiaa stijb biin riijn
dxiin yagaj laaman, abi' rébim loj ree bén riga'
yagaj:

—NEé bén guin nal Jesus bén Nazaret.

72 Per Béd gurexuuman stijb, xt baza'taman
Dios, rébaman:

—Ad niinbeetan bén guin.

73 Dxel ad gojct xchej, gubig ree bén riga' yagaj
loj Béd, réb reeman lojman:

—Laa rguien gajc né 1ij naj xbejn reeman, din
zi'cgajc rniee reeman rnieel.

74 Per Béd baza'taman Dios, rébaman loj reeman:

—Dios gudééd naj casti bal rusquieen, per ad
niinbeetan bén guin.

Hor guin gajc guridxa' tijb guid. 75> Abi' basaal-
adxaman guial réb Jesus lojman: “Chi gad guid
cwidxa', mal rébil choon volt ad niinbeetil naj.”
Dxel barii Béd yagaj abi' dad naya biinman.

27

Biné reeman Jestus loj Pilato
(Mr.15:1; Lc. 23:1-2; Jn.18 :28-32)

1 Chi bani luyuj, gra ree bixhioz rniabee ree
bixhioz con ree guxtis Israel baya'n reeman diidx
xhienaag giiin reeman din guiét Jesus. 2 Dxel
guxhii reeman laaman abi' biné reeman laaman
loj gobernador Pilato.

Glijt Judas

3 Dxel Judas, bén bayi Jesus, chi baguiaaman
guial ma naj guiét Jesus, guyunayaman, abi'
bayuman gajlbichii milia plajt guin loj ree bixhioz
rniabee con loj ree guxtis Israel, 4 rébaman loj
reeman:

—Ma benan dol guial banen tijb bén achet dol
rajp.

Badxi' reeman laan réb reeman:

—Xhieczi yaguieenan, iliij gunaj!

5 Abi' bazaal Judas milia guin 1én yadooro'
Jerusalén zianz bariiman wejman bigxhii
yéjnman.

6 Dxel bato'p ree bixhioz rniabee guin milia
guin, abi' réb reeman:

—Ad rayalt yadxe' ree milia guin 1én lod ru gon,
din con laan bio' bén guiét.

7Dxel be reeman diidx, abi' con milia guin guzii
reeman xguidxliuj bén rijn trast bajn ree, din
gacan lod guiguie'ch ree benzit. & Zeel xt yan la
guidxliuj guin Yuj Rejn. 9 Zian gojc cumplid ni
gunee Jeremias, bén badéé xtiidx Dios loj ree bejn,
chi rébaman: “Cwa' reeman gajlbichii milia plajt,
prejs ni réb ree bén Israel lasajcaman, 10 abi' con
milia guin guzii reeman xguidxliuj bén rijn trast
bajn ree, zi'c gunabee Dios naj.”

Rniabdiidx Pilato loj Jesus
(Mr. 15:2-5; Lc. 23:3-5; Jn.18 :33-38)
11 Dxel badxig reeman Jesus loj gobernador Pi-
lato, abi' gunabdiidxaman loj Jesus, rébaman:
—¢LUjn naj xrey ree bén Israel ya?
Badxi' Jesusan, rébaman:
—Najcan.

12 Abi' chi cutedia' ree bixhioz rniabee ree
bixhioz con ree guxtis Israel laaman, achetczi

radxi'man. 13 Dxel réb Pilato lojman:

—¢Nid riguiejnl gra ni canee reeman contr 1uj
ya?
14PerJesusni'quitijb diidx ad badxi'taman, zeel
dad badxa loj gobernador guin.

Gunabee reeman guiét Jesus
(Mr. 15:6-20; Lc. 23:13-25; Jn.18 :38-19:16)
15 Lén ree dxej lanij, ruslaa gobernador Pilato
tijb bén yu'ladxguiib bén guiéb ree bénguiedx guin
laa, zi'c naj xcostumbr reeman. 16 Lén ree dxejzii

yu' Barrabas ladxguiib, tijb bén niinbee ree bejn
niz ni niz guie. 17 Abi' chi badxaag lasa' gra ree
bejn, gunabdiidx Pilato loj reeman, rébaman:

—¢Chu réndi guslaan? ¢Barrabds ya, o Jesus, bén
réb ree bejn naj Cristo?

18 Rébaman zian guial gogheeman ganaxzi guial-
nadédlojn zeel bayli reeman Jesus.

19 La'tgaj zojb Pilato lod rijnman guialgux-
tis, bidxin xruson lacheelaman, rébaman lojman:
“Adxhie guitinnél bén guin achet dol rajpaman, din
dad nadxuudx gune'xchalan laaman nuche.”

20 Per bixhioz rniabee ree bixhioz con ree guxtis
Israel, badxe' reeman diidx gra ree bejn persi
gunab reeman guslaaman Barrabas, guidad Jesus
guiétaman. 21 Gunabdiidx Pilato loj reeman stijb,
rébaman:

—¢Chu loj grop reeman réndi guslaan?

Badxi' reeman laan réb reeman:

—Barrabas.

22 Abi' réb Pilato loj reeman:

—¢Xhieza ginné'n Jesus, bén réb ree bejn naj
Cristo?

Badxi' gra reeman laan réb reeman:

—iBacaaman loj crijz!

23 Abi' réb Pilato loj reeman:

—¢ Xhieza ni mal beenman?

Per laa reeman mazri rejs rbixdiaj reeman, réb
reeman:

—iBacaaman loj crujz!

24Chibaguiaa Pilato guial achetrile' glitinman, al
mazri naquie' cayijn ree bén guin, dxel cwa'man
nijs abi' banaaman delant loj gra reeman,
rébaman:

—Achet dol ra'pan guial guiét bén guie, xcwen-
tidan.

25Badxi' gra ree bén guinan réb reeman:

—iDu guijcan, né guijc du ximan cwiban guial
guiétaman!

26 Dxel baslaa Pilato Barrabds, zianz gunabee-
man gudijn reeman Jesus abi' bayiiman laaman
din gucaa reeman laaman loj crijz.

277Zianz xsuldad ree gobernador guin biné ree-
man Jesus lén palas lod bado'p gra ree suldad,
gadéd lod za'man. 28 Dxel guléé reeman xabaman
bascajcw reeman laaman tijb lajd xnia. 29 Abi'
beenchaaw reeman tijb coron guiéjch badxe' ree-
man laan guijcaman, zianz baga's reeman tijb yag
ladxaaman ladbee. Dxel bazuxib reeman lojman,
ruze' reeman laaman, réb reeman:

—iGuibanri Xrey ree bén Israel!

30 Abi' rucojp xhiejn reeman lojman, laagajc téé
yagni ca'man rugaz reeman guijcaman. 31 Chi gu-
lox baze' reeman laaman, dxel babéé reeman lajd
xXnia guin ladaman, bascajcw reeman xabaman,
zianz ziné reeman laaman din gucaa reeman laa-
man loj crujz.

Cwa Jesus loj criijz
(Mr. 15:21-32; Lc. 23:26-43; Jn.19 :17-27)

32 Chi ziné reeman Jesus, badxaagloj reeman
tijb bén Cirene, laman Simon, abi' been reeman
laaman naguiejn byaaman xcrijz Jesus.

33 Chi bidxin reeman tijb luar la Goélgota (rén
guiéban Xluar Calaver), 34 ni badééd reeman vin,
no'chan nijs nala da't guié' Jesus. Per chi beenman
laan prueb, ad cwéjbtaman nié'man laan.

35 Chi gulox bacaa reeman laaman loj criijz,
dxel gudxijt reeman suert guijc xabaman din yala'
reeman laan. 36 Dxel gurej reeman yagaj din gap
reeman laaman. 37 Abi' guijc criijz guin bacaa
reeman lejtr ni réb, chexc zeel cwaman loj crijz.
Réb 1&jtr guin: “BEN GUIE NAJ JESUS XREY REE
BEN ISRAEL.”

38 Né tio'p xin gubaan bacaa reeman loj criijz,
tijbix xladbee Jesus stijbix xladruvejsaman. 39 Abi'
ree bénrdéd, rnieeguijdx reeman Jesus, runij guijc
reeman, 40 rébgaj reeman:

—L1jj réb, nuse'nl yadooro' abi' 1oj choon dxejzi
nayujnlan, baslaa 1uj gajc. Bal walil najl Xi'n Dios
baguiajt loj crijz guin.

41 Ziangajc ree bixhioz rniabee ree bixhioz né
ree mextr rajc ley con ree guxtis Israel, ruze'
reeman Jesus, réb reeman:

42—Baslaax ben renree, abi' ad rajct ruslaa laa-
gajquix. Bal wali najx xrey ree bén Israel, yaguia-
jtix loj criijz guin, din yaliladx reex. 43 Rililadxix
Dios. jYan, guslaaza Dios laax, bal wali rénman
laax, din rébix: “Xi'n Dios najx”!

44 Abi' négajc ree xingubaan ca cwé'man ruze'
laaman.

Glijt Jests
(Mr. 15:33-41; Lc. 23:44-49; Jn.19 :28-30)

45 Dxel diizd garol dxej bicajy loj guidib
guidxliuj, xt raca choon wadxe. 46 Loj horzii
gurixdiajman rejs da't, rébaman:

—Eli, Eli, ¢lama sabactani? —rén guiéban: Dios,
Dios, ¢chexc zeel gulééladxil naj?

47Yu' ree bén za' yagaj, chi biguiejn reeman, réb
reeman:

—Laaman cabejdx Elias, bén badéé xtiidx Dios
loj ree bejn.

48 Laa baxiiin gajc tijpaman bicajdxaman tijb
xiil loj vinagr, abi' bacaaman laan loj tijb yag
zianz badxigaman laan ro' Jesus din guié'man
laan. 49 Per réb los demazri reeman:

—Basa'nx, din yaguiaa ree don zidgaslaa Elias
laax ya.

50 Zianz gurixdiaj Jesus rejs da't stijb, dxel
glijtaman. 51 Loj hor zii goxya'lajd nal 1én yadooro'
Jerusalén gojcan tio'p lala', diizd guijc guin xt guia'
guin goxya'. Abi' guxu, gula' téé ree guiajro'.
52 Guidad ree baa bixal reen, abi' zien ree bejn bén
naj xbejn Dios, bén ma gilijt ree baban. 53 Dxel
chi baban Jesus, barii 1én xbaa reeman, abi' guyu

reeman Jerusalén, lod baguiaa zien ree bejn laa
reeman. . )
54 Dxel suldad rniabee ree suldad né gra ree

suldad zaméman yagaj canaj reeman Jesus, chi
baguiaa reeman caxu né gra ni cayajc, dad bidxeb
reeman abi' réb reeman:

—Walican Xi'n Dios bén guin.

55 Zien ree béngunaa guzanal Jesus diizd Galilea,
bén been téé ree laaman yudar, za' reeman zijt
ruguiaa reeman ni cayajc. 36 Loj reeman no'ch
Maria Magdalena, né Li xniaa Santiaaw con Xiéb
nétéé xniaa ree xi'mgaan Zebedeo.

Biguie'ch Jesus
(Mr. 15:42-47; Lc. 23:50-56; Jn.19 :38-42)

57 Chi gure guiaal, bidxin tijb benrijcw laman
Xiéb, bén Arimatea, né laaman binal Jesus.

58 Wejman loj Pilato, bignabaman xcuerp Jesus.
Dxel gunabee Pilato bayu reeman cuerp guin
lojman. 59 Abi' cwa'man cuerp guin battilibaman
tijb lajd naya. 60 Dxel biquie'chaman laaman 1én
tijb baa ctib ni gudéénman par laagajcaman 1én tijb
guiaj. Zianz basiaawaman ro' baa guin con tijb
guiajro', ziataman. 61 Abi' zojb Maria Magdalena
con stijb bén la gajc Li, ro' baa guin.

Rajp ree suldad ro' xbaa Jesus

62 Chi bareguiaal, dxej raziiladx ree bejn, wej
ree bixhioz rniabee ree bixhioz né ree bénfarisew,
bigneené reeman Pilato, 63 réb reeman lojman:

—Dad, rasaaduladxan, chi ziz naban bén
rusquiee ni, rébaman guial chi gac choon dxej
yabanman. 64 Zeel gunabee guiyaawdxi'ch ro'
baa guin xt chi gac choon dxej, chitéé gui't ree
xbejnman guxhin cwan reeman Xcuerpaman.
Abi' guiéb reeman loj ree bejn guial ma
babanman. Abi' mazri gusquiee reeman bejn
guial loj ni yaloj.

65 Dxel réb Pilato loj reeman:

—Laa ree suldad za' yagaj. Gol chiné reeman,
gol basiaawdxi'ch ro' baa guin zi'c réndi.

66 Abi' zé reeman, dxel basiaawdxi'ch reeman
ro'baa guin. Zianz basa'n reeman suldad guin ree
cayajp reeman laan.

28
Raban Jesus
(Mr. 16:1-8; Lc. 24:1-12; Jn.20 :1-10)
1 Chi gudéd dxej raziiladx ree bejn, bareguiaal
chidumingw, Maria Magdalena con stijb bén la

gajc Li biquiaa reeman ro' baa guin. 2 Dxel
bi't tijb xudoxh, guial biguiajt tijb xianjl Dios di-
izd xanyabaa, dxel bibig anjl guin ro' baa guin
biquiedaman guiaj nayaaw ro'n, zianz gurejman
guijcan. 3 DAd rliajman bacha' zi'c chi ré'p nijs,
guidad xabaman naquichbéjn. 4 Chi baguiaa ree
suldad guin anjl guin, binij reeman guial dad
bidxeb reeman xt badaj reeman abi' biyajb ree-
man luyuj. > Dxel réb anjl guin loj ree béngunaa
guin:

—Ad rdxebidi, ragbeen cayguiilidi Jesus bén
cwa loj crijz. ¢ Per achutri laaman guie, ma ba-
banman zi'c naman. Gol guida nial din guguiaadi
lod gudixh reeman laaman. 7 Yan, gol baxiilin
gol bicojn ree xbejnman guial ma babanman, ma
nedaman lojdi zégajman Galilea, ni guguiaadi laa-
man. Ni nezan naj ni rugojnan léjt.

8 Dxel cari da't baza reeman ro' baa guin rdxeb
reeman rabaa téé reeman, ruxuun reeman zia
reeman zicojn reeman xbejn Jesus. 9 La'tgaj
zia reeman, baliloj Jesus loj reeman, bagajp-
diozaman laa reeman. Abi' bibig reeman loj-
man, bazuxib reeman, gudiidx reeman guia'man,
10 abi' rébaman loj reeman:

—Ad rdxebidi. Gol chej, gol biguiedx loj ree
da bejnan din che reeman Galilea, ni guguiaa
reeman naj.

Nireébree suldad
11 La'tgaj zia ree béngunaa guin, né tio'p choon
ree suldad cayajp ro' baa guin zé luguiedx guin
zicojn reeman bixhioz rniabee ree bixhioz gra ni
goc. 12Dxel wej ree bixhioz rniabee guin bigneené

reeman guxtis Israel ree persi baya'n reeman di-
idx xhie giiiin reeman. Abi' dad zro' milia badééd
reeman loj ree suldad guin, 13réb reeman:

—Con gol gijdx loj ree bejn: “Guxhin la'tgaj
nadoodyéjsan, bi't ree xbejn Jesus abi' gulan ree-
man xcuerpaman.” 14 Abi' bal gagbee gob-
ernador, dunujn yaneené' laaman chitéé xhie
glinnéman 18éjt.

15Dxel cwa'ree suldad guin milia guin abi' been
reeman zi'c réb reeman. Laan naj diidx ni nare'ch
loj ree bén Israel xt yan.

Rxhiaal Jestis bén nagj ree apOstoles
(Mr.16:14-18; Lc. 24:36-49; Jn.20 :19-23)

16 Guidxiptib ree xi apdstoles Jesus, wej reeman
Galilea, guijc tijb guia' lod réb Jesus che reeman.
17 Abi' chi baguiaa reeman Jesus, bazuxib reeman
lojman, majsi yu' reeman ad bililadxza'ct. 18 Dxel
bibig Jesus loj reeman, rébaman:

—Diosma banee gra guialrniabee din ganabeen
xanyabaa né loj guidxliuj. 19 Zeel, gol chej guidib
guidxliuj, gol bigliu ree bejn din gac reeman da
bejnan. Gol baroobnijs reeman por dux Dad ree,
por Xi'nman né por xSprijtaman, 20 gol baluiu téé
reeman din guzoob reeman diidx gra ni ma rnin
1éjt. Abi' naj gazuné' 1€jt gradxejczi xt chi nit
guidxliuj. Amén.

